
Улсын Их Хурлын 2005 оны намрын ээлжит чуулганы 10 дугаар сарын 20-ны өдөр /Пүрэв гариг/-ийн хуралдаан 9 цаг 40 минутад эхлэв.


Хуралдааныг Улсын Их Хурлын дарга Ц.Нямдорж нээж, ирц, хэлэлцэх асуудлыг танилцуулав.  


Нэгдсэн хуралдаанд ирвэл зохих 76 гишүүнээс 57 гишүүн ирж, 75.0 хувийн ирцтэй байв. Үүнд:


Чөлөөтэй: Б.Бат-Эрдэнэ, Т.Ганди, Ц.Жаргал, М.Зоригт, С.Ламбаа, Д.Лүндээжанцан, Ж.Наранцацралт, Д.Одбаяр, С.Отгонбаяр, К.Сайраан, Я.Санжмятав, Д.Туяа, Д.Тэрбишдагва

Өвчтэй:  Э.Бат-Yүл, Л.Гансүх, Ж.Гүррагчаа 


Тасалсан: Ц.Батаа, М.Сономпил, Б.Эрдэнэбат


Хоцорсон: Р.Амаржаргал 1.30, Д.Арвин 0.40, Р.Бадамдамдин 1.00, Б.Батбаяр 1.50, Н.Батбаяр 0.40, Сүх.Батболд 0.45, Х.Баттулга 0.50, Ж.Батхуяг 1.50, Г.Батхүү 0.40, Д.Бат-Эрдэнэ 0.40, Ц.Баярсайхан 0.20, Н.Баяртсайхан 0.25, С.Баярцогт 1.50, Л.Гантөмөр 0.50, Д.Ганхуяг 0.30, Л.Гүндалай 3.00, Д.Дэмбэрэл 0.20, Б.Жаргалсайхан 3.30, Д.Идэвхтэн 0.30, Ц.Мөнх-Оргил 3.20, Б.Мөнхтуяа 1.00, А.Мурат 1.40, Л.Одончимэд 0.25, Д.Одхүү 0.50, Т.Очирхүү 0.45, С.Оюун 0.45, Р.Раш 1.10, Ц.Сүхбаатар 0.30, Ч.Улаан 0.30, Б.Цэрэнбалжир 0.30, Ц.Цэнгэл 0.40, Н.Энхболд 0.30, О.Энхсайхан 0.25


Нэг.Монгол Улсын 2006 оны төсвийн тухай хуулийн төсөл /нэг дэх хэлэлцүүлэг/ 


Энэ асуудлыг хэлэлцэхэд Сангийн сайд Н.Алтанхуяг, мөн яамны хэлтсийн дарга П.Ганчимэг, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.


Хуулийн төслийн нэг дэх хэлэлцүүлэг үргэлжилж Улсын Их Хурлын гишүүн Г.Адъяа, А.Бакей, Д.Дондог, Л.Пүрэвдорж, Ц.Дамиран, Ч.Содномцэрэн, Р.Буд, Б.Батбаатар, Ч.Раднаа, Р.Гончигдорж, Р.Раш, Ц.Сүхбаатар, Г.Занданшатар, Б.Эрдэнэсүрэн, З.Энхболд, Д.Ганхуяг, Р.Эрдэнэбүрэн, Т.Бадамжунай, Р.Нямсүрэн, О.Энхсайхан нар санал хэлэв.


Хуралдаан 11.00-11.35 цагт завсарлав.


Хуулийн төслийн нэг дэх хэлэлцүүлэг үргэлжилж Улсын Их Хурлын гишүүн Д.Дэмбэрэл, Л.Одончимэд, Н.Баяртсайхан, Н.Энхболд, Д.Идэвхтэн, Н.Батбаяр санал нар хэлэв.


Уг асуудлыг 12 цаг 20 минутад хэлэлцэж дуусав.


Хоёр.Монгол Улсын эдийн засаг, нийгмийг 2006 онд хөгжүүлэх үндсэн чиглэлийг батлах тухай УИХ-ын тогтоолын төсөл /хэлэлцэх эсэх/
 
Энэ асуудлыг хэлэлцэхэд Сангийн сайд Н.Алтанхуяг, мөн яамны газрын дарга Н.Энхбаяр, хэлтсийн дарга П.Ганчимэг, ахлах мэргэжилтэн Т.Энэбиш, Боловсрол, соёл, шинжлэх ухааны сайд П.Цагаан, Байгаль орчны дэд сайд Ц.Ганхуяг, мөн яамны төрийн нарийн бичгийн дарга Д.Цогт-Очир, Эрүүл мэндийн яамны төрийн нарийн бичгийн дарга Ц.Содномпил, Yйлдвэр, худалдааны  яамны сайдын зөвлөх Д.Доржбал, УИХ-ын Тамгын газрын хуулийн зөвлөх Г.Цэрэндулам, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.


Уг асуудлын талаарх төсөл санаачлагчийн илтгэлийг Сангийн сайд Н.Алтанхуяг танилцуулав.


Тогтоолын төслийн талаар Улсын Их Хурлын гишүүн Н.Баяртсайхан, Ч.Раднаа нарын асуусан асуултад Монгол Улсын Ерөнхий сайд Ц.Элбэгдорж, ажлын хэсгээс Н.Алтанхуяг, Н.Энхбаяр нар хариулт өгөв.


Тусгаар тогтнолын асуудлаар явуулсан санал асуулгын 60 жилийн ой болж байгаатай холбогдуулан УИХ-ын гишүүд цэцэг өргөх ёслолд оролцох тухай УИХ-ын дарга Ц.Нямдорж мэдэгдээд үдээс хойш хуралдаанаа үргэлжлүүлэхээр тогтов.


Yдээс өмнөх хуралдаан 12 цаг 40 минутад завсарлав.


Оройн хуралдаан 15 цаг 15 минутад эхэлж, ирвэл зохих 76 гишүүнээс 51 гишүүн ирж, 67.1 хувийн ирцтэй байв. Yүнд:

 
Чөлөөтэй: Б.Бат-Эрдэнэ, Т.Ганди, Ц.Жаргал, М.Зоригт, С.Ламбаа, Д.Лүндээжанцан, Ж.Наранцацралт, Д.Одбаяр, С.Отгонбаяр, К.Сайраан, Я.Санжмятав, Д.Туяа, Д.Тэрбишдагва, М.Энхболд

Өвчтэй:  Л.Гансүх, Ж.Гүррагчаа, Л.Одончимэд, Д.Одхүү

Тасалсан: Ц.Батаа, С.Баярцогт, А.Цанжид, Б.Цэрэнбалжир, Н.Энхболд, Б.Эрдэнэсүрэн, Б.Эрдэнэбат

Хоцорсон: Д.Арвин 0.50, Р.Бадамдамдин 1.00, Т.Бадамжунай 030, А.Бакей 0.20, Б.Батбаатар 1.00, Н.Батбаяр 0.30, Сүх.Батболд 2.00, Х.Баттулга 1.00, Ж.Батхуяг 0.45, Г.Батхүү 0.40, Д.Бат-Эрдэнэ 1.10, Ц.Баярсайхан 0.25, Н.Баяртсайхан 1.00, Л.Гантөмөр 0.50, Р.Гончигдорж 0.40, Л.Гүндалай 1.00, Б.Жаргалсайхан 0.45, Г.Занданшатар 1.30, Б.Мөнхтуяа 0.25, С.Оюун 1.00, М.Сономпил 0.20, М.Энхсайхан 1.30, О.Энхсайхан 1.00, Р.Эрдэнэбүрэн 0.20.


Yндсэн чиглэл батлах тухай УИХ-ын тогтоолын төслийн хэлэлцэх эсэх асуудал үргэлжилж Улсын Их Хурлын гишүүн Г.Адъяа, Ч.Содномцэрэн, Д.Ганхуяг, А.Мурат, З.Энхболд, Э.Бат-Yүл, Л.Гүндалай, Ц.Дамиран, Ж.Батхуяг, Б.Батбаатар, Р.Гончигдорж, Р.Эрдэнэбүрэн нарын асуусан асуултад Монгол Улсын Ерөнхий сайд Ц.Элбэгдорж, ажлын хэсгээс Н.Алтанхуяг, П.Цагаан, Т.Очирхүү, Н.Батбаяр, Ц.Баярсайхан, Г.Батхүү, Ц.Ганхуяг, Д.Цогт-Очир, Ц.Содномпил, Н.Энхбаяр, Д.Доржбал нар хариулт өгөв.


Монгол Улсын эдийн засаг, нийгмийг 2006 онд хөгжүүлэх үндсэн чиглэл, төсөв, төрөөс мөнгөний бодлогын талаар баримтлах үндсэн чиглэл хэлэлцэж байгаатай холбогдуулан Монгол Улсын Ерөнхийлөгч Н.Энхбаяр үг хэлэв.


Монгол Улсын эдийн засаг, нийгмийг 2006 онд хөгжүүлэх үндсэн чиглэл батлах тухай УИХ-ын тогтоолын төслийн талаарх Эдийн засгийн байнгын хорооны дүгнэлтийг УИХ-ын гишүүн Ж.Батхуяг танилцуулав.


Байнгын хорооны дүгнэлттэй холбогдуулан Улсын Их Хурлын гишүүн Л.Гүндалай, Ч.Раднаа, Р.Амаржаргал, Б.Жаргалсайхан нарын асуусан асуултад УИХ-ын гишүүн М.Энхсайхан, Ц.Дамиран нар хариулт өгөв.


Ц.Нямдорж:
-Монгол Улсын эдийн засаг, нийгмийг 2006 онд хөгжүүлэх үндсэн чиглэл батлах тухай УИХ-ын тогтоолын төслийг хэлэлцье гэсэн саналыг дэмжье.


Зөвшөөрсөн 33


Татгалзсан 5


Бүгд 38


86.8 хувийн саналаар Монгол Улсын эдийн засаг, нийгмийг 2006 онд хөгжүүлэх үндсэн чиглэл батлах тухай УИХ-ын тогтоолын төслийг хэлэлцэхээр тогтов.


12.25-12.30 цагт Сүхбаатар дүүргийн 7–р хорооны иргэд,  15.50-15.55 цагт Ертөнц дунд сургуулийн 10а ангийн хамт олон, 15.55-16.00 цагт Ховд аймгийн сумдын Засаг дарга нар, 11.10-11.15 цагт НYБ-ын 60 жилийн ойн арга хэмжээнд оролцож буй оюутнууд Улсын Их Хурлын чуулганы нэгдсэн хуралдааны үйл ажиллагаатай танилцав.


Энэ өдрийн хуралдаан 18 цаг 15 минутад өндөрлөв.


ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ


ТОВЧ ТЭМДЭГЛЭЛ ХӨТӨЛСӨН:



Хуралдааны нарийн


бичгийн дарга





Ц.НАРАНТУЯА

УЛСЫН ИХ ХУРЛЫН 2005 ОНЫ НАМРЫН ЭЭЛЖИТ

ЧУУЛГАНЫ 10 ДУГААР САРЫН 20-НЫ ӨДӨР
/ПYРЭВ ГАРИГ/-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Ц.Нямдорж:
-Авдай, Батбаатар, Раднаа, Гончигдорж, Раш, Сүхбаатар, Занданшатар, Баярцогт, Эрдэнэсүрэн, З.Энхболд, Арвин, Эрдэнэбүрэн, Жаргалсайхан, Бадамжунай, Нямсүрэн, О.Энхсайхан, Дэмбэрэл, Одончимэд, Баяртсайхан, Ганхуяг гишүүд нэрсээ өгсөн байна.


52 хувийн ирцтэй байна, хуралдааныхаа ажлыг эхлэе. Өнөөдөр 20-ны өдөр 3 асуудал хэлэлцэхээр төлөвлөж байна. Төсөв дээр өчигдөр асуулт дууссан, өнөөдөр гишүүд саналаа хэлнэ. 


Дараа нь Yндсэн чиглэлийн асуудал хэлэлцэнэ, дараа нь Мөнгөний бодлогын баримт бичгийг хэлэлцэнэ.


Ийм 3 асуудал хэлэлцэхээр төлөвлөж байна. Асуудалтай холбогдуулж саналтай гишүүн байна уу? алга байна. 


Гишүүд нэрсээ өгсөн байна. 5 минутын горим дээр тавьсан байгаа шүү, саналаа товчхон хэлээд, болж өгвөл халил багатай яриад саналаа гүйцэд хэлчихвэл сайн байна.


Г.Адъяа:
-Хоёр тодорхой санал хэлмээр байна. Нэгдүгээрт, нутгийн захиргааны байгууллагуудаас хөрөнгө оруулалтын чиглэлээр гаргасан саналуудыг нухацтай авч үзэх шаардлагатай байна. Ер нь улсын төсөв, Засгийн газраас баталсан Yндсэн чиглэлийн уялдаа холбоог сайжруулахын тулд би энэ дээр зориуд нэг санал хэлмээр байна. Жишээлбэл, бүсийн тулгуур төвүүдийг хөрөнгө оруулалтын бодлогоор дэмжинэ гэдэг асуудлыг бид сүүлийн жилүүдэд тодорхой ярьж байгаа. Гэтэл бүсийн тулгуур төвүүдээс хөгжлийн чиглэлээр оруулж ирсэн тодорхой саналуудыг бүгдийг  100 хувь хасч байгаа асуудал бол үнэхээр үндсэн чиглэл, Засгийн газрын бодлого уялдаагүй байгааг харуулж байгаа юм.


Тийм учраас нэг тодорхой санал бол бүсийн тулгуур төвүүд дээрх хөрөнгө оруулалтын асуудлыг эргэж үзэх, үүнтэй холбогдуулаад хөрөнгө оруулалтанд төлөвлөж байгаа зардлыг нэмэгдүүлэх асуудлыг энэ төсвийн хэлэлцүүлгийн явцад авч үзье. Эрдэнэт хотод жишээлбэл, хотын инженерийн шугам сүлжээг шинэчлэх ийм тодорхой санал оруулсан байгаа. 30 жил болсон энэ шугам сүлжээ ажиллаж байгаа. Улсын мэргэжлийн хяналтын газрын акт гарсан, ингээд бүсийн тулгуур төвийн чиглэлээр орон сууцны хөтөлбөр хэрэгжүүлэх, ажлын байр нэмэгдүүлэх, энэ хүрээнд үнэхээр усан хангамжийн асуудал, инженерийн шугам сүлжээг шинэчлэх гэвэл асуудал зогсохоор байгаа.


Гэтэл Эрдэнэт хот маань татаасгүй, 7.6 тэрбум төгрөг улсын төсөвт төвлөрүүлж байгаа. Гэтэл энийгээ бид цаашдаа олж авах, нэмэгдүүлэхийн тулд үнэхээр усан хангамж, инженерийн шугам сүлжээний асуудлыг одооноос эхэлж хөрөнгө оруулж, шийдвэрлэхээс өөр арга байхгүй. Энэ асуудал дээр үнэхээр хөгжлийн агуулгатай төсөв болгох юм бол энийг анхаараачээ гэдэг нэг дэх санал байна.


Хоёрдугаарт, цалин, тэтгэврийг нэмэгдүүлэх чиглэлээр төсөвт тусгасан хөрөнгө бол хүрэлцэхгүй байна. Ерөөсөө цалин хөлсийг дорвитой нэмэгдүүлэх, нэн ядаж инфляцийг дарахаар байлгах юм бол энэ ирэх онд цалин хөлсийг доод тал нь 20 хувиар нэмэгдүүлэх шаардлагатай байгаа. 2005 оны инфляц, 2006 онд бий болох инфляцийг тооцох явдал. Тийм учраас энд хөрөнгө нэмэгдүүлж тооцох зайлшгүй шаардлагатай байгаа. Энэнтэй холбогдуулаад тэтгэвэр мөн ялгаагүй, тэтгэвэрт төсөвлөсөн 12.5 тэрбум төгрөг бол тэтгэврийн доод хэмжээг 40.000 төгрөг хүргэхэд л хүрэлцэх мөнгө. Тийм учраас тэтгэврийн зөрүүг арилгахтай холбогдуулаад наад зах нь 12.5 тэрбумыг 21 тэрбум болгож төсөвлөх шаардлагатай байна. Ингэхгүй бол үнэхээр өнөөдрийн энэ хөгшчүүл, тэтгэврийнхний хүсэлт саналыг бид шийдэж чадахгүй. Тийм учраас энэ асуудал дээр зайлшгүй асуудлыг нухацтай авч үзэж тооцох шаардлагатай байна.


А.Бакей:
-Нэгдүгээрт, улсын төсвийг боловсруулахад төсвийн зарлагыг оновчтой түвшинд төлөвлөх асуудал их чухал байна гэж хэлэх гээд байна. Төсвийн зарлагын талын төлөвлөлтийг өдий хүртэл дандаа учир дутагдалтай төлөвлөж ирсэн. Өөрөөр хэлбэл, төсвийн зарлагын талыг төлөвлөхдөө төрийн нүсэр аппаратыг оновчтой болгох, цомхотгох асуудалтай нягт уялдуулах хэрэгтэй байгаа юм л даа. Өөрөөр хэлбэл өнөөдөр манайх шиг жижиг оронд тал шиг эдийн засагтай оронд бол төрийн нүсэр аппарат асар их дарамт болж байгаа. Нэг хууль батлагдаж гарлаа гэхэд тэр хуулийг дагаад баахан зардал нэмэгдээд ирдэг. Тэгээд нөгөө төсөвт улам л дарамт болдог. Тэгээд тэр төрийн нүсэр аппаратын дарамт нь хөдөө орон нутагт ядахдаа ганц сургууль байгуулах, ганц зам тавих тэр боломжийг олгохгүй байгаа.


Жишээ нь, энэ жилийн төсвийг аваад үзэхэд ганцхан хүнс, хөдөө аж ахуйн сайдын багцаас бусад юун дээр дандаа хэтэрсэн, нэмэгдсэн төлөвтэй байж байгаа. Тийм учраас төрийн аппаратыг цомхотгох, яам, олон агентлагийг цомхотгох асуудлыг төр өөрөөсөө эхэлж байж, төсвөө оновчтой болгох асуудлыг эрс шинэчлэлт хиймээр байна. Энэ асуудлыг бодолцож болохгүй юу гэж нэгдүгээр санал байна.


Хоёрдугаарт, хөрөнгө оруулалтын бодлого төдийлөн оновчтой биш байна. Өөрөөр хэлбэл хөрөнгө оруулалтын бодлогыг төлөвлөхдөө байгаа жаахан хөрөнгөө бас л хаана эрэлт хэрэгцээ байна, хаана тулгамдсан хамгийн чухал асуудал байна, тэнд төвлөрүүлэх биш, хэн сайн хөөцөлдсөн нь тэндээ оруулаад суулгаад авчихдаг, бусад нь үлдчихдэг ийм зохисгүй үзэгдэл олон жил үргэлжилж иржээ. Тийм учраас энийг холбогдох чиглэлийн яам оновчтой төлөвлөж сураачээ, тэгэхгүй бол болохгүй нь ээ.


Yнэ ханшны өсөлтийг төсөвт бодитой тусгамаар байна. Ялангуяа хөдөө эмнэлгийн дуудлагын унааны шатахууны норм бол ерөөсөө хагас жил болоогүй дуусчихдаг юм байна. Тэгээд эргээд иргэдээс шатахуун гуйдаг, гуйлгаар иргэд үйлчилдэг ийм хэлбэрт шилжсэн байна. Тийм учраас хөдөө эмнэлгийн шатахууны нормыг эргэж харж үзэх хэрэгтэй байна. 


Баян-Өлгий аймагтай холбоотой ганц нэг санал байна. Энд бол Улаанхус сумын Ховд голын гүүр том гүүр байгаа. Ашиглалтанд ороод 26 дахь жилдээ болж байгаа. Энэ жил бүрэн эвдрээд тулгуур моднууд нь бүрэн ялзарч унаад, мэргэжлийн хяналтын байгууллагаас энийг цаашид нэг бол том хэмжээний их засвар хийх, эсвэл төмөр бетон гүүр барихаас өөр аргагүй гэсэн дүгнэлт гарсан байгаа. 5 жил болоод их засвар хиймээр аяддаг байна, гэтэл ерөөсөө тэр нь ямар ч засал авдаггүй. Тийм учраас энэ асуудлыг ирэх оны төсөвт төмөр бетон гүүр барих асуудлыг оруулж өгөөчээ гэж гуйж байгаа. Энд хил хязгаарын цэрэг явдаг гол зам дээр байгаа, аялал жуулчлалын гол зам дээр байгаа. Хамгийн гол нь сумын төв хоёр хуваагдчихаад байгаа. Ялангуяа хавар, зуны улиралд сумын төв хоёр хуваагдчихаад хаашаа ч гарч чадахгүй болчихоод байгаа, гүүр эвдэрснээс болоод. Энэ бодит байдлыг харгалзаж үзээчээ гэж хүсмээр байна.


Цагааннуурын худалдааны чөлөөт бүсийн эрх зүйн үндэс тавигдсан 2003 оноос. Тэндээс хойш цаасан дээр нэлээд ажил хийгдсэн, бодит байдал дээр үндсэндээ юм хийгдэхгүй байна. Энэ дээр хамгийн гол асуудал бол цахилгааны асуудал байна. Ерөөсөө цахилгааны асуудлыг шийдэхгүй бол ямар ч асуудал цаашид ахидаггүй шүү дээ. Энэ бол хэнд ч ойлгомжтой. Тийм учраас Өлзий, Цагааннуурын чиглэлд бол эрчим хүчний сүлжээ, шугам татах асуудлыг эхлүүлэх асуудлыг ирэх оны төсөвт тусгавал Цагааннуурын худалдааны чөлөөт бүсийн бусад олон асуудлыг шийдэж болох байна. Мөн зэргэлдээ байгаа зарим сумдын ч гэсэн асуудлыг тэндээ хамтдаа шийдэх ийм бололцоо байна. 


Энэ хоёр асуудлыг эрхэм сайдууд онцолж авч үзэж шийдэж өгөөчээ. Энийг би албан ёсоор холбогдох байнгын хороодоор санал хураалгана, тэр үед манай гишүүд ч гэсэн зөв ойлгох байхаа, дэмжиж өгөх байхаа гэж ойлгож байна.


Д.Дондог:
-Миний тавих эхний санал цалин тэтгэврийг дорвитойхон нэмье гэсэн ийм санал байгаа. Яагаад гэвэл одоогийн энэ цалин тэтгэврээр манай энэ цалин тэтгэвэр авч байгаа улсууд чинь амьдарч чадахгүй байна. Yнэхээр мөнгө нь хүрэлцэхгүй, хоол ундандаа ч хүрэлцэхгүй, хувцас хунараа ч авч өмсөж чадахгүй, дулаан цахилгаанаа ч хэрэглэж чадахгүйд хүрэх гээд байна шүү дээ.  5 хувь, 10 хувь гээд бид нар нэг тоо оруулж ирээд яриад байна. Энэ бол өнөөгийн одоогийн шаардлагыг хангахгүй байна. Тийм учраас болж өгвөл яахав төсвийнхөө хүрээнийхээ тоонд хавчигдана гэвэл 20 хувь юм. Ийм бүрэлдэхүүнтэй байгаа дээрээ ярина гэвэл еще жаахан нэмчихмээр байгаа юм, төрийн албан хаагчийн цалинг.


Тэтгэвэрт гарахад нь 6 сарын тэтгэмж өгч байгаа захиргааны албан хаагчдынхыг 1 жил болгоод өгчихмөөр байгаа юм. Өөрсдийг нь битгий өөр ажил эрхэл, аж ахуй эрхэлж болохгүй, чи ингээд олны төлөө зүтгэ гэж зүтгүүлж зүтгүүлчихээд хамгийн сүүлд нь хаяж байгаа юм. Тэгэхээр яаж төрийн албан хаагч үнэнч ажиллах юм бэ? нөгөө хээл хахууль, гадагшаагаа явах, элдэв дээдийн зөрчилтэй шийдвэр гаргах юманд автана. Ийм учраас цалинг 20 болоод түүнээс дээш, болдог бол дундаж цалинг 200.000 болгочихоосой гэж бодож явж байгаа.


Тэтгэврийн хувьд адилхан, тэтгэврийн хувьд нэмэхдээ харин хувиар нэмэх үү, эсвэл нэгэнтээ тогтчихсон, ялгавартай тогтоогоод өгчихсөн. Тэр ялгавартай гэдэг нь ажлынхаа функцээс ялгаатай тогтсоныг хэлж байна шүү, 1995, 2000-ыг хэлээгүй. Тоон дүнгээр нь нэмчихвэл яадаг юм бэ? 5000-ыг нэмэх бол бүгдэд нь адилхан 5000. Тэгэхгүй бол хувиар нэмчихээр зэрэг их бага нэмлээ гээд бас яриа гараад байх юм. Энэнтэй холбогдуулаад би дутуу асуугаад орхисон. Яамдын бүтээгдэхүүнийг нь үнэлж үл болох бүтээгдэхүүний өсөлт зардал гээд 48 тэрбум төгрөг байна. Тодорхойгүй зардал гэсэн үг. Энэ чинь нэг хэсэг нь мэдээж зарагдах л юм байгаа байх. Нэг хэсэг нь хэмнэгдэх юм биш биз дээ, энэнээсээ эх үүсвэр гаргаж болохгүй юмуу?


Хоёрдахь санал, 50 мянга гэдэг юмуу, 100 гэдэг юмуу, энэ орон гэргүй айл өрхөд хэдэн гэртэй болгох арга хэмжээг суулгаад өгөөчээ, энэ жилийнхээ төсөвт. 50 мянга байхад хуваагаад хэрэглэх байх, 100 мянга байвал хуваагаад хэрэглэх байх. Yнэхээр орон гэргүй айл маш их олон байна.


Гуравдугаарт, бид нарт орон нутгаас санал тавьж байгаа юм, сургууль, эмнэлэг, соёлын байгууллага, цэцэрлэг засч өгөөч, барьж өгөөч гээд. Энэ бас оргүй санал биш юмаа. Энийг манай яамдын сайд нар харгалзаж үзээчээ, Засгийн газар эргэж нэг авч үзээчээ, хөрөнгө оруулалтаа. Тухайлбал, эрүүл мэндийн байгууллагыг мэргэжлийн байгууллага очоод хаачихаад 2 жил болж байхад Эрүүл мэндийн яам нь энэ барилгаа барихгүй гээд ороод ирж байна шүү дээ. Зөрчилтэй байгаа байхгүй юу. Өнгөрсөн жил би гишүүддээ ойлгуулаад дэмжээд явж байсан. Намуудын зөвшилцөл гэхээр бид нар ямар үгүй гэх биш, за гээд явсан. Тэгээд энэ жил дахиад л ороод ирэх юм болсон байхгүй байж байх жишээтэй. Ингээд орон нутаг руу хандсан төсвийг аль болохоор танахгүй. Тухайлбал, эмнэлэг, сургууль, соёлын байгууллагууд чинь үнэхээр үйл ажиллагаа явуулахад доголдоод байна шүү дээ. Хүмүүсийн амьдрал хүрэлцэхгүй байна шүү дээ.


Тэгэхэд урсгал тэнцэл ашигтай гарлаа, алдагдал багатай байна гээд төсөвт чинь юм ороод ирж байна. Энэ хуваарилалтынхаа зарчим дээр зөв хуваарилахгүй бол өнөөдөр бид нар хүмүүсээ сайн сайхан амьдруулж чадахгүй нь ээ гэж хэлэх гэсэн юм.


Л.Пүрэвдорж:
-Нэгдүгээрт, миний хэлэх санал төсвийн тодотголтой холбоотой юм. Төсвийн тодотгол хийх боломж байна. Төсвийн орлого, зарлагыг хэмнээд төсвийн алдагдлыг дотоодын нийт бүтээгдэхүүний 3 хувь байхыг, 0.9 хувь гаргаад нийтдээ 49 тэрбум төгрөг байж байна. Энийг ингэж үзүүлэлт болгож орхихын оронд ажил болгомоор байна. Ажил болгох ямар шаардлага байна вэ гэхээр нэгдүгээрт, бензин шатахууны үнэ өссөн учраас аймгуудын төсөв хэтэрч байна. Ховд аймагт дундаж бензин шатахууны 500 хэдээр бодсон бол одоо 800 гарчихаад явж байна, энэний зөрүү нь 1.2 тэрбум төгрөг хүрчихээд байна. 


Мөн хөрөнгө оруулалтын жижиг сажиг зүйлийг ч болов шийдмээр байна. Ховд аймгийн Чандмань сум гэхэд шатсан спорт заалаа засах гэж надаас 30 сая төгрөг гуйж би энийг 2, 3 сайд, Ерөнхий сайдаас зунжин гуйгаад мөнгө байхгүй гээд байсан. Гэтэл төсвөө хэмнэсэн нь 49 тэрбум төгрөг гарч байна шүү дээ. Энэ мэтээр аймаг, орон нутаг, сумдаар зөндөө байна. Бүр цаашлаад аваад үзэх юм бол хөгшчүүдийнхээ тэтгэвэр, тэтгэмжийг нэмэх асуудлыг ч гэсэн шийдэж болно шүү дээ. Ингэж үзүүлэлтийн хойноос хөөцөлдөх биш, энэ боломжийг ажил болгоё гэсэн санал хэлж байна.


Хоёрдугаарт, цаашдаа төсвийн орлого, зарлага оны явц дундуур их хэлбэлзсэн нөхцөлд Засгийн газар заавал Их Хуралд төсвийн тодотгол оруулж ирдэг журам тогтооё. Тэгэхгүй болохоор зэрэг явж явж эцсийн эцэст нэг юм сонсдог. Тэр нь ажил хийхийн оронд сайн муу үзүүлэлттэй гараа салдагаа болимоор байна. Нэг ий санал хэлмээр байна.


Хоёрдугаарт, татварын шинэчлэл хийнэ гээд сонингоор тавигдаад баахан татвар хасах ийм хүлээлт бий боллоо. Төсвийн юун дотор болохоор төсвийн орлогыг хоёр янзаар тооцоод нэг хувилбараар нь болохоор зэрэг 40 тэрбум төгрөгөөр төсвийн орлогыг бууруулахаар хийжээ. Зарлага талдаа тэгтэл юу ч тусгаагүй байна. Тэгээд одоо байдал юу үүсч байна гэхээр Алтанхуяг сайд нэг хэлэхээр зэрэг татвараа буцааж нэммээр юм шиг хэлээд ингээд суугаад байна. Энийг бид төсвийн хэлэлцүүлгийн явцад засч тодруулахаа бодохгүй бол хэлэлцүүлэг явуулах, татварын шинэчлэлийн асуудлыг цаашид хэлэлцэхэд үнэхээр бэрхшээлтэй байна.


Хэрвээ Засгийн газар татвараа хасах гэж байгаа бол ямар зарлагыг хасах гэж байгаа тэр бодлогоо бидэнд танилцуулж, бид төсвийнхөө багцааг авмаар байна. Хэрвээ эргүүлээд татвараа нэмэх гэж байгаа бол эргээд юун дээрээ татвараа нэмэх гэж байгаагаа гаргаж ирж тавьж, олон түмэнд зөв ойлголт өгч төсвийн хэлэлцүүлгийг бас бодитой харж хийх боломжийг олгоочээ гэж ингэж хэлмээр байна. Энэ асуудлаар Засгийн газар ойрын үед хуралдаж УИХ-д төсвийн хэлэлцүүлгийн явцад байр сууриа тодорхой болгож өгөөчээ. Тэгэхгүй бол үнэхээр хүнд байна гэдгийг хэлмээр байна.


Дараа нь би сая Ховд аймаг яваад ирлээ. Хөдөөгийн тэтгэвэр авагчдын ихэнх нь 34.000 төгрөгний тэтгэвэртэй юм байна. Амьдралд нь ерөөсөө хүрдэггүй юм байна, аргаа бараад манай баруун 5 аймгийн ахмадууд цуглаад юу ч ярьсан юм, хөгжил бэрхшээлээ л ярьсан биз, тэрэн дотроосоо УИХ-ын дарга, Ерөнхийлөгч, Ерөнхий сайдад захидал бичжээ. Тэрний гол санаа нь юу байна гэхээр тэтгэврийн доод хэмжээг 42.5 мянга хүргээд өгөөчээ гэж хүсчээ. Тэтгэврийн доод хэмжээг 42.5 мянгад хүргэх асуудлыг бид энэ жил шийдэхээс өөр аргагүй юм байна. Засгийн газар ялангуяа Баярсайхан сайд 12 тэрбум төгрөгтэй байлаа, тэрнийхээ хэрэгцээг нэлээн сайн тооцож, бас санаачлага гаргаж ормоор байна. Заавал УИХ-ын гишүүдийн саналаар энийг хүчиндүүлмээргүй байна. Боломжийг судалж, тэтгэврийнхээ доод хэмжээг 42.5 мянга орчимд хүргэх, тэгээд бусад арга хэмжээгээ авахаар бодож саналаа хэлбэл бид дэмжихэд бэлэн байна гэдгээ хэлмээр байна. Дэмжихээс өөр арга алга.


Малчдын амьдралыг нэлээд өөд татаж байсан зүйл бол нарны буман гэрэл байна. Бас ч гэж нэлээд хэдэн айлуудын 10, 20 хувь нь гэрэлтэй болсон. Тэнд амьдрал гайгүй байгаад байдаг, нөгөө хэсэг нь харанхуй чигээрээ суугаад байна. Сүүлийн 1 жил гаруйтайд энэ талаар хийгдсэн ажил алга. Одоо зах зээлийн үнэ нь 500.000 хүрчихээд байна. Тэгэхээр энийг бид нар энэ жилийн төсөв дээр шийдэхээс өөр арга алга. Очирхүү сайд мэдээж энийг дэмжиж байгаа. Тэгэхээр Очирхүү сайдад юу гэж хэлмээр байна вэ гэхээр зэрэг энэн дээр боломжийн санал гаргаж ирж  бидэнд хэлээч. Бид тэрнийг чинь дэмжье. Тэгээд эх үүсвэрийг нь хамт хайлцъя гэж ингэж хэлмээр байна. Ийм хоёр төрлийн юмыг авахгүйгээр хөдөөд амьдрал хүндхэн байна шүү гэдгийг хэлээд. Би УИХ-ын гишүүдээсээ Эрдэнэбүрэн суманд эмнэлгийн өргөтгөл хэдхэн мөнгө, дараа нь Чандмань  сумын засвар гэх мэтийн 2, 3-хан зүйл дээр юм гуйна шүү, надыг дэмжээрэй гэж хүсье.


Ц.Дамиран:
-Нэгдүгээрт, Засгийн газраас өргөн мэдүүлсэн төсвийн хуулийн төсөлд төсвийн орлого болон зарлагад өөрчлөлт оруулах шаардлагатай гэж үзэж байна. Орлогын 810 тэрбум гэснийг ядаж 35-40 тэрбум төгрөгөөр нэмэгдүүлж, энэ хэмжээгээрээ л зарлагаа нэмэх ийм бололцоотой гэж үзэж байна. Алт зэсний үнэ болон ашигт малтмалын лицензийн хураамжийг нэмэгдүүлэх замаар энэ асуудлыг шийдэж болно гэж бодож байна, орлого талын. Ингэснээр бид нар ямар ч байсан хөрөнгө оруулалтаа нэмэгдүүлье. Хоёрдугаарт, хөгшдийн тэтгэврийн доод хэмжээг жаахан нэмэгдүүлье. 1995 онооос өмнө тэтгэвэрт гарсан хүмүүсийн итгэлцүүрийг ядаж 140-д хүргэе гэсэн ийм санал хөдөөнөөс их ирээд байгаа. Энэ асуудлыг судалж үзэх нь зүйтэй байхаа.


Хоёрдугаарт, хамгийн гол нь бид нар хөрөнгө оруулалтан дээр 73 тэрбум гэж орж иржээ. 73 тэрбум дэндүү бага байна, ядаж төсвийн орлогын 10 хувь буюу 81 тэрбум болгож нэмэгдүүлье, 8 тэрбумаар нэмэгдүүлье, энэ дээр өнөөдөр шийдээгүй байгаа ноднингийн төлөвлөгөөнд орсон зарим объектууд хасагдсан байгаа. Дээр нь бид нар Засгийн газрын томоохон хөтөлбөрүүдийг хэрэгжүүлэхтэй холбогдсон төсвүүдээ тавья. Тухайлбал, зарим сумуудыг эрчим хүчээр холбох, шинэ эх үүсвэр барих, Улаанбаатар хотын гэр хороолол, захын гэр хорооллуудын эрчим хүчний асуудлыг шийдэх, дулааны болон цэвэр усны шугам шинээр татах энэ асуудлуудад хандуулъя гэсэн ийм саналтай байна.


Хоёрдугаарт, төсвийн хэлэлцүүлгийн явцад яг төсөв дээр орж ирсэн хөрөнгө оруулалтын энэ объектуудын төсөвт өртгийг эргэж шалгах хэрэгтэй байна. Энэ баримжаагүй байна. Яг үнэхээр зураг төсөв нь гарсан ийм объект тавигдсан байна уу? энийг нэлээн хэлэлцүүлгийн явцад манай Эдийн засгийн байнгын хороо нэлээн тодруулж шалгах нь зүйтэй гэж үзэж байна.


Мөн ажлын байрыг нэмэгдүүлэхэд бид нар энэ орлогыг нэмэгдүүлснээс гарах хөрөнгөний тодорхой хэмжээний хөрөнгийг тавимаар байна. Ажлын байрыг нэмэгдүүлэхээс гадна мэргэжилтэй ажилчин бэлтгэх талаар бид нар анхаарахгүй бол болохгүй нь ээ. Өнөөдрийн ажилгүйдлийн шалтгаан нь мэргэжилгүйгээсээ болоод байна шүү дээ, би түрүүнд асуултан дээр хэлж байсан, өнөөдөр барилгын салбарт хичнээн олон мянган ажилчин, 20-30 мянган хятад ажилчин орж ирж байна шүү дээ, ядаж 10 мянган өөрийн өндөр мэргэжлийн ажилчид бэлтгэе л дээ. Энэ жил хөрөнгө гаргая л даа, эргээд энэ чинь ажлын байр бий болно, монгол хүний амьжиргаа дээшлэнэ шүү дээ, энэ дээр бодлогын чанартай арга хэмжээнүүдийг авъя. 


Аймгуудын санхүүгийн дэмжлэгийн тооцоог Сангийн яам эргэж нэг сайн хараачээ. Зарим аймаг дээр ерөөсөө ямар нэг хөдөлгөөн хийгээгүй байгаа. Зарим аймгаас нь бараг 200, 100 сая хүртэл төгрөгийн дэмжлэгийг хассан байгаа. Тийм хэмжээний орлого аймагт нэмэгдэнэ гэж байхгүй. Тухайлбал, манай Ховд аймгийн санхүүгийн татаасыг 162 сая төгрөгөөр бууруулсан байгаа. Гэхдээ Ховд аймагт шинэ ажлын байр байхгүй, шинэ үйлдвэр байгуулах юм байхгүй. Тийм төлөвлөсөн юм ерөөсөө байхгүй байгаа, энийг харж үзээсэй гэж хүсч байна. Саналаа би байнгын хороонд бичиж өгнө.


Ч.Содномцэрэн:
-Орон нутгийн төсвийн байгууллагууд өртэй байгаа тухай түрүүнд би асууж байсан. Хариулт нь болохоор зэрэг өргүй гэж гарч ирээд байдаг. Яг аймаг, орон нутаг дээрээ очихоор зэрэг ерөөсөө өрийн тухай асуудлыг маш их ярьдаг юм. Сүүлийн нэг жишээ гэхэд л зарим сумдууд 2004 оны 4-р улирлынхаа цалинг төсвийн байгууллагууд аваагүй байж байгаа. Энийг жишээ нь, Завхан аймагт 2004 оны 12-р сарын 31-ний байдлаар 55.1 сая төгрөгийн цалингийн өртэй байж байгаа. Энийг бүр зориуд та Их Хурал дээр энийг очоод хэлээрэй, бид өнгөрсөн жилийнхээ эцсийн цалинг аваагүй байгаа шүү гэдгийг над сая уулзалтаар хөдөө явж байхад хэлсэн юм. Тэгэхээр энийг манай Сангийн яамны нөхдүүд эргэж нэг харж үзээчээ. Орон нутгийн төсөв санхүү хариуцсан улсуудыг нь дуудаж нэг уулзаад, энэ ямар учиртай юм, энийг тодруулаад өр ширний асуудлыг нь нэг мөр болгож өгөөч гэсэн нэг ийм санал байна.


Хоёрдугаарт, бензин шатахууны үнэ нэмэгдсэнээс ялангуяа дизель түлшээр ажилладаг цахилгааны эх үүсвэртэй газрууд бас өртэй явж байгаа, энийг та бүхэн мэдэж байгаа. Энэ үнийн зөрүүгээс болоод Завхан аймгийн хэмжээнд гэхэд 382.6 сая төгрөгний өртэй явж байна, түлшний. Түлшний өр. Энийг бас нэг тийш нь болгомоор байна. Жилийн жилд л энийг ярьдаг, жилийн жилд л чуулган дээр энийг хэлдэг. Тэгээд энэ нь уламжлагдаад дараа жилдээ дамжаад дамжаад яваад байдаг, энэнээс нэг салмаар байна. Энийг та бүхэн эргэж харж үзээчээ, одоо ер нь Завханы байдал хүнд байгаа, өнөөдрийн байдлаар 4 цагийн хязгаарлалттай тог өгч байна гэж над мэдээ өгөөд байгаа. Оройн 8-аас шөнийн 12 цаг хүртэл. 


Одоо хүйтэн эхэлчихсэн, пар дулаанаа залгачихсан, цахилгаанаар дулааныхаа усыг гүйлгэдэг юм байна л даа, тэгэхээр 4 цаг нь бас болохгүй байна гээд байгаа юм. Нөгөө юу нь хөлдчих гээд. Одоохондоо яахав хөлдөхгүй нэг юм хязгаарлалттай яваад байна. Хүйтрээд хасах градус руугаа ороод ирэхээр юун 4 цаг хязгаарлалт, тэр байхгүй. 24 цаг цахилгаанаар эргүүлж байж орон сууцнуудаа хөлдөөхгүй ийм юм явдаг юм байна шүү дээ. Манайхан болохоор зэрэг 4 цаг хангалттай, 6 цаг хангалттай гээд байдаг. Яг газар дээр нь очоод үзэхээр уурын зуухнууд нь усаа эргүүлэхийн тулд цахилгаан хэрэглэдэг юм байна шүү дээ. Би ч бас анхандаа мэддэггүй байсан.Ерөөсөө 4 цаг болно болно, оройдоо хоолой хийж идээд, телевизээ мэдээгээ үзээд болдог юм гээд ойлгоод байсан чинь яг газар дээрээ очихоор болдоггүй юм байна, энийг манай Сангийн яамны ажлын хэсгийнхэн энийг та бүхэн эргэж харж үзээчээ.


Өөр нэг хүсэлт бол Тайшир, Улаанбоомын усан цахилгаан станцыг хүлээгээд Завханыхан бас их тэвчээртэй байгаа. 2007 онд ашиглалтанд орно, та нар тэвчээртэй бай гээд бид нар очоод уулзалт хийх болгондоо л тэгдэг. Yнэхээрийн тэвчээртэй байгаа. Одоо ямар ард түмэн нь 24 цагийн тог хэрэглэдэг, ямар ард түмэн нь 4 цагийн тог хэрэглэдэг юм гэдэг асуулт надад тавьж л байсан. Би тэрэнд нь тодорхой хариулж чаддаггүй юм, Yндсэн хууль яриад ирэхээрээ тэд нар чинь ижил тэгш байх ёстой гээд ярьдаг юм байна лээ. Тэгэхээр зэрэг Тайшир, Улиастайн хооронд 4 сум байгаа юм. Энэ 4 сум бас харанхуй. Энэ 4 сумынхан ямар хүсэлт тавьдаг вэ гэхээр нэгэнт Тайшир, Улиастай хоёрын хооронд шугам татаж байгаа юм чинь дунд нь байгаа 4 сумыг холбоод өгөөчээ гэсэн хүсэлт тавиад байдаг юм.


Түлш эрчим хүчний яамныхан бас энийг дэмжээд хөтөлбөртөө оруулаад төлөвлөгөөндөө оруулаад өгсөн. Төсөв дээр харахаар Тайширын усан цахилгаан станцыг холбогдсон үед нь замын сумдуудыг холбоно гээд биччихсэн байгаа юм. Тэгэхээр холбосон үед нь гэдэг нь 2007 онд холбогдоно, тэрнээс цаашаа болчихоор зэрэг бас цаашаа хугацаа бас сунгагдаад байгаа байхгүй юу. Тэгэхээр миний санал бол замд нь байгаа 4 сумыг ядаж утас татах, шон татах тэр бэлтгэл ажилд нь 200-гаад сая төгрөг тавиад өгчихгүй юу гэж ингэж гуйх гээд байгаа юм. Тэр чинь бас их бэлтгэл ажил ордог юм байна лээ. Өчнөөн олон шон одоогийн 4 суманд 200 сая төгрөг тусгаж өгөөчээ. Ядаж шонгийнхоо нүхийг ухаж баймаар байна.


Р.Буд:
-Хэдэн санал хэлье гэж бодож байна. Нэгдүгээрт, орлогыг нэмэгдүүлэх, дайчлах чиглэлээр боломж байна, ийм туршлага өнгөрсөн жил бид нарын төсөв батлах явцад гарч байсан. Ийм учраас энэ оны хөрөнгө оруулалтын төлөвлөгөөг 40-өөд тэрбум төгрөгийн эх үүсвэр дайчлах боломж байна гэж байгаа, энийг би байнгын хороон дээр өөрийнхөө саналыг бичиж өгнө. Энэ дайчлах нэмэлт эх үүсвэрийг юунд зарцуулах хэрэгтэй байна гэхээр зэрэг нэгдүгээрт, тэтгэвэр, тэтгэмжийг нэмэгдүүлэх, ялангуяа тэтгэврийн доод түвшин, мөн ижил мэргэжлийн хүмүүсийн тэтгэврийн зөрүүг арилгахад зарцуулмаар байна.


Хоёрдугаарт, ирээдүйгээ харсан хөрөнгө оруулалт буюу хөрөнгө оруулалтын объектуудад нэмэлт эх үүсвэр болгон ашиглая гэсэн ийм саналыг хэлэх гэж байна. 


Хоёрдугаарт, орон нутгийн төр захиргааны байгууллагын бие даасан үйл ажиллагааг дээшлүүлэх, ялангуяа өөрөө төсвийнхөө орлогыг бүрдүүлж, давуулан биелүүлж байгаа сум, суурин газруудын төсвийн орлогын давсан хэмнэлтээс тодорхой хэсгийг нь орон нутагт үлдээж тэр орон нутгийг хөгжүүлэхэд болон тэр нутгийн ард иргэдийн амьжиргааг дээшлүүлэхэд зарцуулж баймаар байна гэсэн хоёрдахь саналыг хэлэх гэж байна.


Гуравдугаарт, төсөв хэлэлцэх, мөн үндсэн чиглэлийг хэлэлцэх явцад нэг зүйл орхигдоод байх шиг байна. Энэ юу гэхээр манай Гандантэгчилэн хийдийн хөрөнгө оруулалтын тухай асуудал. Энийг сайжруулах асуудал ерөөсөө яригдахгүй юм. Гэтэл бид нар Yндсэн хуулиндаа шашин төрөө дээдлэнэ, төр нь шашнаа дээдлэнэ гээд хийчихсэн байгаа. Гэтэл Монгол оронд сүүлийн үед юу болж байна гэхээр гадаадын олон төрлийн шашингууд тухайлбал, Христосын болон бусад шашингууд орж ирж байна, эдгээр шашин эрчимтэй хөгжиж байгаа нь бид нарын нүдэн дээр ил байгаа. Энэний хөгжлийн гол үндэс нь юу байна гэхээр гаднаас орж ирж байгаа хөрөнгө нь тусламж учраас чөлөөлөгддөг, гэтэл манай Гандантэгчилэн хийдийн жаахан бий болж байгаа хөрөнгөөс татвар хуримтлалд нэлээд хэмжээгий нь төлдөг юм байна, жилд 30 гаруй сая төгрөг төлж байгаа ийм мэдээ ирсэн.


Ийм учраас энийг дараахь хэдэн үндэслэлээр чөлөөлөх юм биш байгаа. Нэгдүгээрт, Yндсэн хуулийнхаа заалтыг дээдэлж монгол үндэснийхээ шашин төрийг хөгжүүлэх нэг зорилго байна, хоёрдугаарт, гадаад, дотоодын өндөр хэмжээний зочдоос өгсүүлээд бүх хүмүүсийн нүд хужирладаг, дээр нь хэлэх юм бол аялал жуулчлалыг хөгжүүлэхэд гол объект чинь Улаанбаатарт энэ л Гандан хийд байна шүү дээ, тийм учраас энэний нүүр царайг өөрчлөх, боловсон хүчнээр бэхжүүлэхэд энэ асуудал бас чухал юм. 


Надад ирсэн мэдээгээр өнөөдөр 800 гаруй хүүхэд лам нар шавилан сууж байна гэж байна, эд нарын сургалтын зардал бүх юмыг Гандан хийд даадаг бололтой юм. Ийм учраас энэ асуудлыг авч үзэх нь зүйтэй, энэний орлогыг төвлөрүүлэхгүй байх, хэрвээ төвлөрүүлдэг юм бол буцааж олгох ийм асуудлыг авч үзээчээ гэдэг асуудлыг хэлэх гэж байна.


Дөрөвдүгээрт, ядуурлын хамрах хүрээ, ядуурлын гүнзгийрэлтийн түвшин хөдөөд их байна гэж энэ Yндсэн чиглэл дээр бичсэн байгаа. Хөдөө 43 хувьтай байна, гүнзгийрэлт нь 13 хувьтай байна, хэрвээ энэ үнэн бол хөдөө рүү чиглэсэн бодлого руу түлхүү анхаармаар байна. Ийм учраас хөрөнгө оруулалтын нэг хэсгийг хөдөөд, тэр дундаа хөдөөгийн худаг ус гаргах, усалгаатай бэлчээрийн аж ахуй байгуулах тал руу нэг хэсгийг нь хандуулмаар байна. Хоёрдугаарт, ерөөсөө энэ хөдөө орон нутгийг хөгжүүлье гэвэл гурван зүйл дээр анхаармаар юмуу гэж бодож байна. 


Нэгдүгээрт, бүсийн хөгжлийн тулгуур төвүүд сум суурин газрыг ямар нэгэн эрчим хүчний эх үүсвэртэй холбох хэрэгтэй байна, хоёрдугаарт, болж өгвөл замаар холбох хэрэгтэй байна, босоо болон хэвтээ тэнхлэгийн, гуравдугаарт, тэнд холбоо мэдээллийн сүлжээ бий болгомоор байна. Энэ гурван зүйлийг бий болгосон тохиолдолд тэнд аяндаа бид нарын хүсээд байгаа жижиг дунд үйлдвэрлэл, ажилгүйдэл ядуурал буурах, бүх юмны үндэс суурь тэнд бий болох юм. Ийм учраас энэ рүү анхаарлаа хандуулж хөрөнгө оруулалтыг нэмэгдүүлж өгөөчээ гэж хэлмээр байна. Би өөрөө байнгын хороод дээр сонгогдсон тойргийнхоо талаар хөрөнгө оруулалтанд ганц хоёр зүйл гишүүддээ тавьж дэмжлэг авах хүсэлтэй байгаа.


Эцэст нь ганцхан зүйл байна. Төсвийн хүрээний мэдэгдэл дээр маргааш ашиглалтанд өгөх гэж байгаа Багануур-Өндөрхааны 110 км замын ирэх онд нөхөн төлөгдөх хөрөнгийг дутуу тусгасан байна. 9 орчим тэрбум төгрөг дутуу туссан байна. Энийг өнөөдөр Эрдэнэ зам, Насны зам гээд хоёр компани бариад 50 хувийг нь зарим компани өөрийнхөө хөрөнгийг гаргаад барьсан. Тийм учраас энэ гадаадын хөрөнгө оруулалтыг дэмжих, бас хүмүүсийн зах зээлийн харилцаанд итгэл үнэмшилтэй ажиллах, цаашдынх нь ирээдүйн хөрөнгө оруулалтыг дэмжих үүднээс энэ хөрөнгийг нэмж тусгаж өгөөчээ, ингэхгүй бол гэрээгээр хүлээсэн үүрэг биелэгдэхгүй болох нь ээ гэдгийг анхаараасай гэж хүсэх байна.


Б.Батбаатар:
-Нямдорж 5 минутын горимоо авбал зүгээр юм шиг байна. Бид нар төсөв хэлэлцэж байх үед энэ дээрээ хүмүүс нь асуултаа гүйцээж асууж чадахгүй, саналаа гүйцээж хэлж чадахгүй байх шиг хүмүүс дандаа өнгөрсөн хойно нь яриад байх юм.


Өнөөдөр төсөв хэлэлцэж байна, Улаанбаатар хотын төсөв хаанаа ямар зүйл дээрээ явж байдаг юм, тэр сайн мэдэгдэхгүй байна. Өчигдөр гишүүд асууж байсан. Хотын зам гэж болохоо байлаа гэж. Улаанбаатар хот чинь өөрөө Их Хурлын 20 гишүүн сонгогддог тойрог, нийт хүн амын бараг 50 хувь нь амьдарч байдаг ийм төвлөрсөн газар. Тэгэхэд Улаанбаатар хотын төсөв дээр 2006 онд замын санд нь 3.5 тэрбум төгрөг байгаа сурагтай. Тэр 3.5 тэрбум төгрөг нь юунд зарцуулагдаж байна вэ гэдэг нь бас мэдэгддэггүй, мөн Улаанбаатар хотын орон сууцнууд гэж замаа алдсан зүйл болоод Сууц өмчлөгчдийн холбоо гээд баахан хүсэлт шаардлага ярьдаг. Бүх орон сууцууд нь дээвэр нь цоорхой, лифт нь ажилладаггүй гэдэг шалтгаантай байж байдаг.


Уг нь хуулинд хөрөнгө оруулалтын зардлаар нэг удаа Сууц өмчлөгчдийн холбоо тэр байрыг нь засаж засварлаж өгөх хөрөнгө оруулалт нь улс болоод хотод байдаг юм байна лээ. Тэрнийг ашиглаад энэ асуудлаас гарвал яасан юм бэ гэдэг санал байна. 


Төсөв хэлэлцэж байгаатай холбоотойгоор энэ төсөв бол харьцангуй манай Засгийн газрын бодлогын түвшинд нэлээн хэлэлцэж оруулж ирсэн төсөв болов уу гэж бодож байсан. Өмнөх 200 оны төсөв бол үндсэндээ Засгийн газар бүрэлдэж, сайд нар нь бүтцээрээ томилогдсоны маргааш нь Их Хурал руу ороод ирсэн төсөв. Тэгэхээр энэ өнгөрсөн жилийн төсвийг бодоход одоо энэ хэлэлцэж байгаа төсөв бол харьцангуй илүү мөрийн хөтөлбөр болоод Засгийн газрын мөрийн хөтөлбөр бусад зүйлийг нэлээн шингээсэн төсөв байх болов уу гэж харсан. Тэр талаар нэлээн олон дутагдал байна.


Тэр тодорхой зүйлүүдийг нэмж нийгмийн халамжийн чиглэлээр болоод бусад зүйлүүдийг нэмж оруулах санал гаргаж байна.


Ч.Раднаа:
-Хоёр зүйл эхлээд хэлмээр байна. Нэгдүгээрт, манайд мөнгөний боломж байгаа юм байна гэдэг нь бидэнд мэдрэгдэж байна. Ерөнхий сайд чуулганы нээлтэн дээр Эрдэнэтийн ноогдол ашиг 60, 70 сая доллар байна, юу ч хийсэн болно гээд том ярьсан. Энд их мөнгө байгаа юм байна. Ер нь жил жилийн Сангийн яам, Засгийн газраас оруулж ирж байгаа төсвийг харахад 20, 30 млрд төгрөгний хармайны нөөцтэй орж ирдэг юм шиг байгаа юм. Энэ чинь үе үед л тийм байсан. Энэ юугаар нотлогдож байна вэ гэхээр жилийн эцсээр орлого нь 40, 50 тэрбум төгрөгөөр л жил бүр давж байдаг. Тэгэхээр мөнгө бол байгаа юм байна, боломжтой хэмжээгээр байна гэсэн нэг дүгнэлт.


Хоёрдугаарт, өнөө жилийн төсвийн хувьд Засгийн газрын үйл ажиллагааны хөтөлбөрт орсон зорилтууд төдийлөн сайн тусгагдаагүй орж ирсэн гэсэн ийм хоёрдахь юмыг хэлэх гээд байна. Миний л мэддэг анзаарснаар олон зүйл байна. Тэгээд миний мэдээгүй өөр олон хамаардаггүй олон юмнууд байдаг болохоор тэнд тэд нар нь орчихоод миний л анзаарсан болгон нь үлдчихээгүй л байх л даа. Жишээлбэл, тэтгэврийн зөрүүг арилгах гэдэг дээр бид арилгана гэж биччихээд л одоо ойртуулах болоод явчих шиг боллоо. Энэ бол үнэхээр 1990 онд тэтгэвэрт гарсан, одоо тэтгэвэрт гарч байгаа ижил нөхцлөөр гарч байгаа улсуудын хооронд үнэхээр харамсмаар байна. Энийг яагаад ойртуулчих арга байдаггүй юм, болдоггүй юм бол дээдэхийг нь доошлуулаад, доодохыг нь дээшлүүлээд ч болсон ойртуулдаг юмуу ойртуулмаар байна шүү дээ, энийг. Yнэхээр харамсалтай байна, ижил нөхцлөөр гарсан улсуудыг хэлж байна би. Энэ дээр анхаармаар байна.


Хоёрдугаарт, Засгийн газрын үйл ажиллагааны хөтөлбөрт орсон зорилтуудаас гэхэд жишээ нь, ойжуулалтыг шинэ шатанд гаргана гээд бид нар чинь жигтэйхэн том сайхан зорилт, үйл ажиллагааны хөтөлбөр баталсан, тэгтэл ойжуулалтын зардлыг бууруулаад ороод ирж байгаа юм. Энэ бол бас тэгмээргүй байх юм. 


Одоо жишээлбэл, биологийн төрөл зүйлийг хамгаална, нэн ховор, ховор амьтдыг хамгаална гээд бид зорилтондоо оруулсан, жишээлэхэд мазаалай баавгай гэдэг амьтан 20-иод байгаа юмуу, үгүй юмуу, устчих гээд байх юм. Энийг гаршуулж генефондыг нь авч үлдэх үүднээс өнөө жил Байгаль орчны сайд багцаасаа 20-иод сая төгрөг гаргаж байж нэлээд юмнууд хийсэн. Хэд хэдэн мазаалай барьж авч гаршуулах электрон багаж зүүж тавьсан юм гэнэ лээ. Энийг хашиж хамгаалаад баянбүрдийг хашиж хамгаалаад судлаад тэнд нь байлгаад өсгөж үржүүлдэг, 20-иодхон юм байгаа, дуусчих гээд байгаа юм. Энд хэдэн төгрөг тавимаар байна гэж бодох юм. Мөнгөний боломж энэ дээр гаргахгүй бол нөгөө тахь шигээ л юм болох гээд байна. Өөр оронд байх биш ямар. 


Улаанбаатарын агаарын бохирдолт гээд жил бүхэн ярих юм. Энэ дээр ямар багцад  нь байдаг юм, эрчим хүчний багцад нь байдаг юмуу, Улаанбаатарт нь байдаг юмуу, байгаль орчны багцад нь байдаг юмуу, нэг юм хийвэл яасан юм бэ? 60, 70 тэрбум төгрөг бий гээд байдаг. Тэрнээсээ 5, 6-г зараад утаагүй болчиход яадаг юм бэ? Тэрэнд бол болно шүү дээ, хүн бүхэнд  хамааралтай асуудал. Нэг салбарын юм хөөцөлдсөн ч эд биш. Энэ дээр юм тавибал яасан юм бэ?


Өрийн асуудал гэдэг дээр Сангийн сайд ойлгож байгаа биз дээ, аймаг бүхэн юм яриад байна. Бодоход цаанаа нөөцтэй болохоор тоохгүй байгаа байхаа гэж бодоод байна. Тэрнээс үнэхээр цаанаа нөөцгүй бол энэ чинь сүйд боллоо гээд сандрана шүү дээ. Өнөө жилийн төсөв маань сүйд болох юм байна, өнөө жилийн төсвийг маань урьд талынхаа өрөнд зараад юу ч үгүй зогсох юм байна гээд сандармаар юм шиг бодогдох юм, тэгэхэд гайгүй сандрахгүй шиг байгаа юм. Тэгэхээр бас нөөц юм бодож байх шиг байна, сайдад байгаа байх.


Бүсийн төв гээд байгаа Эрдэнэтэд усны хайгуул хийх талаар мөнгө тавимаар байна. Эрдэнэт чинь өнөөдөр ойролцоо усны хайгуул, 70, 80 км-ээс өдөр шөнөгүй тог цахилгаан, хэдэн подъём дамжуулж байж маш өндөр үнэтэй ус авч байгаа. Олон мянган хүн цугларчихсан, цаашаа цугларуулна гээд байгаа. ГОК маань ажиллаж байгаагийн хувьд өнөөдөр Эрдэнэт нэг юм устай байгаа шүү дээ, Алтанхуяг сайд та мэдэж байгаа. Нөхөн сэргээгддэггүй баялаг нэг цагт дуусна, тодорхой хугацааны дараа ГОК зогсох юм бол Эрдэнэт усгүй болно шүү дээ. Тийм учраас ойрын Эрдэнэтийн орчимд нь усны хайгуул хийхэд мөнгө тавьж...


Р.Гончигдорж:
-Би ерөнхийдөө больё. Яагаад гэвэл яг бидний яриад байгаа дүгнэлтүүдийг байнгын хороонууд дээр тодорхой асуудал болгож ярихаар тийм асуудлууд зонхилоод байгаа юм. Нэгэнт төсөв зохиогдоод ороод ирсэн үед төсөв зохиох аргачлал, төсвийн ерөнхийдөө арга зүйн шинэтгэл, төсвийн болон төсвөөс тусгаарлагдсан сангийн тухай асуудлууд дараа дараагийнхаа жилд яригдах юм. Энийг яагаад ярьж байна гэвэл харин манай Засгийн газар дараа жил төсвийн хүрээний мэдэгдлийг оруулж ирэх, тэрний хүрээнд манай Их Хурал түүнийгээ ярьдаг тэр хэлбэрүүдээ нэлээн өөрчлөх хэрэгтэй юм байна гэсэн тийм л дүгнэлтийг хэлмээр байна, тэгээд гол асуудлаа байнгын хороон дээр ярья даа.


Р.Раш:
-Тооцож болохгүй зардал, бусад зардал гэдгийг тооцоод үзэхээр зэрэг 48 орчим млрд төгрөг гарч байх шиг байна лээ. Энэ байгалийн гамшиг, газар хөдлөх алиныг тэр гэхэв муу юм зөгнөх юм бол зөндөө л юм байж болох байх. Тэгэхдээ тэрэн дээр багцаалсан тийм юм байгаа, тэрнийг дахин авч үзмээр юм шиг санагдах юм. 


Бодвол энэ хүмүүс нэлээн ярьсан байх. Сая бусад гэдгийг тэгж ярилаа. Хоёрдугаарт, хөдөөг худагжуулах, усжуулах тухай 700 орчим сая төгрөг тавьсан. Засгийн газрын мөрийн хөтөлбөр хэрэгжинэ гэх юм бол 3 млрд байж байж хэрэгжинэ. Ядаж тэрний талаар нь явъя гэвэл 1 млрд 500 шаардлагатай байна. Би аж ахуй эрхэлж байсан хүний хувьд ойлгож байна. Аливаа нийгэм гэдэг бол бүтээснээ л хэрэглэдэг. Байхгүй юмыг тэнгэрээс хичнээн гуйгаад ч тэр хур бороо орж газарт ширгэхгүй. Гэхдээ л нэгэнт л хөдөө аж ахуйн тухай ярьж байгаа бол, нэгэнт хүнсний хангамж гэж ярьж байгаа бол хөдөөг худагжуулах, бэлчээрийг усжуулах, газар тариаланг мөн өчигдөр яриад байх шиг байна лээ. Энийг нэг эргэж хармаар юм шиг бодогдох юм.


Өмч хувьчлалын 3 хувийг тэр үеийн бүтээсэн хүмүүст нь өгье гэсэн ийм юм зарим намын мөрийн хөтөлбөрт бий. Тэрнийг тэр, энэ нам гэхгүйгээр ерөөсөө энэ рүү нэг зориглоод орчихвол болдоггүй юмуу гэсэн ийм саналтай байна. Яг хэрэг дээрээ өнөөдөр нийгмийг бүтээдэг нэг хэсэг, тэр нь хоосон хоцордог, тэрнийг өмчилж, өрсөж, хувьчилж авдаг нэг хэсэг овсгоотой хэсэг. Ер нь улсын хөдөлмөрт шилжээд 3-хан жил болсон залуучууд өнөөдөр хэлхгэр баян, 30 гаруй жил ажилласан нь ядуу мөлхөөд шахуу л явж байна. Нийгмийн хуваарилалтын тухай асуудлыг сайн ярихгүй бол үнэндээ болохгүй байна. 


Өчигдрийн Ерөнхий сайдын уулзсан авилгалын эсрэг цуглаан дээр болж байгаа яриаг ч гэсэн чагнахад бас л тиймэрхүү юм яриад байна гэж би тэгж ойлгосон. 

 
Бодвол хүмүүс нэгэн адил ярьсан байх гэж бодож байна. Тэтгэврийн доод хэмжээг 34 байгааг нэг л 40, 50-ын хооронд аваачих боломж байна уу, энийг дахиж авч үзмээр байна. Yнэхээр энэ чинь за яахав Раднаа гишүүн сая ярилаа, ойртуулна гэдэг юм руу явж байна л даа. Хөнжлийнхөө хэрээр хөлөө жийхээс өөр аргагүй, үнэн. Гэхдээ энийг 40, 50-ын хэмжээнд ядаж. Эхний 2006 он гэдэг бол бид нарын мөрийн хөтөлбөрөө хэрэгжүүлэх шийдвэрлэх жил рүү орж байгаа тийм зүйл шүү дээ. Ард түмэн рүүгээ харсан ийм юмнууд дээр дөмөгхөн анхаармаар байна. 


Цалин өнөөдөр 86.000 төсвийн цалин. Тэгэхэд хувийн хэвшилд ажиллаж байгааг бид нар мэднэ, ямар янзтай байгаа билээ. Энэ янзаараа бид нар явахад төрд ажиллах хүнгүй тийм л болно. Гайгүй нэг нь гадаадад ажил эрээд явж байгаа. Тэр чинь ганган газар очиж амьдаръя гэсэндээ биш аргаа барсандаа явж байгаа шүү дээ, ар гэрээ тэжээхийн тулд.


Орон сууцны юун дээр Батбаяр сайдын амнаас нэг л амбаар руу юмуу, айлын гэр рүү труба татсаныг орон сууц барилаа гэж тоолох гээд байгаа юм биш байгаа даа. 10.000 гэж ярьж байна. Энэ ямар жилийн тоо нь билээ, жинхэнэ барилга. Бусад нь гэр бараа, гэр хороолол руу труба татсан ийм юмыг. Тэр дэд бүтцийн сүлжээ бол орон сууц биш шүү дээ. Энийгээ бас нэг ...


Утаан дээр Хөх хот эд нар чинь ямар байгаа билээ, бид нар мэдэж байна. Хятад улсаас ирэх зээлээсээ 10 сая доллар энэ Улаанбаатарынхаа утаанд тавьчихаж болдоггүй юмуу, тийм тооцоо эрдэмтэд гаргаад дээр үеийн хотын Лантуу гуай эд нар гүйгээд байгаа, тэрнийг нь дэмжчихмээр байна.


Ц.Сүхбаатар:
-Тэтгэврийн асуудлыг олон гишүүд ярьж байна. Ер нь 44.000 орчим доод хэмжээгий нь хүргээд, тэгээд дээш нь уялдаатай нэмэхэд 25-26 тэрбум төгрөгийн асуудал байгаа юм байна лээ. Энэ дээр Сангийн яам бэлтгэлтэйгээр төсөвт орж ирэхгүй бол энэ бүх байнгын хороод дээр ялангуяа Нийгмийн бодлогын байнгын хороон дээр энэ санал хураагдаж чуулган дээр шийдэгдэх хэмжээнд очих байх шүү. Тийм учраас энэ дээр би хэмжээг нь баримжаагаар хэлж, энэ тооцоогоо нарийвчилж хийгээчээ. 12.2 тэрбум төгрөгийг Нийгмийн хамгаалал, хөдөлмөрийн яам одоо оруулж ирэх байх тэгээд шийднэ гэсэн байдлаар энд яриад баймааргүй байна. Хэлэлцүүлгийн үед энийгээ нэлээн тодорхой болгоочээ гэсэн санал байна.


Сумуудын соёлын төвүүдийн асуудлыг бодлогоор цэгцэлж дуусгах юм биш үү, 2006 онд. Заримыг нь засч байна, заримыг нь шинээр барина гэж байна, соёл спортын төв болгоё гэж байна, янз бүрийн саналууд гараад байна шүү дээ. Тэгэхээр энийг 2006 оныхоо төсөвт нэлээн тодорхой бодлогоор оруулж ирээд хөрөнгийг нь ямар хэмжээнд байлгах юм, аль алиныг нь суманд нь яах юм, ер нь 2006 ондоо бараг энэ соёлын төвүүдийг цэгцлээд, соёл спортын цогцолборынхоо асуудлыг нэг мөр шийдэх бодлого барихгүй юмуу гэсэн ийм санал байна.


Цагдаагийн төсөв дээр тодорхой хариу би авсангүй, асууж байсан. Цагдаагийн төсөв дээр малын хулгайтай тэмцэх асуудлаар тусад нь авч үзэхгүй бол энэ ерөөсөө болохоо байлаа шүү дээ. Эмгэд хөгшдийн ч байдаг юмуу, арав таван малаараа зогоож байгаа хүмүүсийн малыг нь том жижгээр нь бөөн бөөнөөр нь туугаад хулгай хийгээд аваад явчихдаг. Энэ бүх аймаг нутагт байгаа байх гэж бодож байна. Лав л миний тойргийн Төв аймгийн хэдэн сумдаар л, энэ намар дулаараад ирсэн азарга, азаргаар нь хөөгөөд баларч байна шүү дээ. Ер нь цагдаагийн байгууллагын автомашины парк шинэчлэлтийг зориуд авч үзмээр байгаа юм. Хөдөө сумдын цагдаагийн байгууллагуудыг машинаар бүрэн хангаад тэгээд малын хулгайтай тэмцэх тасаг гэж гаргадаг юмуу, ажилтан байвал тэрнийг нь гаргаад, тэгээд тэр хэрэгслээр нь хангаж өгөөд ингээд эрчимжүүлээд ард түмэнтэйгээ нийлээд энэний эсрэг тэмцэхгүй бол 10 хэдэн жил хулгайгаар мэргэшсэн бүлэг болсон ийм хүмүүс. Энэний цаана ядуурал, ажилгүйдэл, хоолгүй хонож байгаагийн чинь нэлээн гол үндэс нь энд байгаад байгаа шүү дээ. Энийг зориуд анхаарч авч үзээчээ гэсэн санал байна.


Компьютерийн татварыг хөнгөлөөд баахан компьютер орж ирсэн. Энэ бол үр дүнгээ өгөхгүй байгаа юм байна лээ шүү. Авсан ганц нэг нь нөгөөдөх нь ажиллахгүй, хоцрогдсон моралийн элэгдэлд орсон компьютер байгаа. Цагаан сайд Их Хурлын гишүүдэд 10 компьютер 1 сумандаа өгөөчээ гээд нэг бичиг өгөөд зарим сумдад өгсөн л дөө, бусад сумд нь энийгээ үргэлжлүүлж өгөөчээ гэсэн ийм асуудал тавиад байгаа юм. Энийг ерөөсөө эхний ээлжинд сургуулиуд, соёлын байгууллагууд байдаг юмуу, цэцэрлэг ч байдаг юмуу, сумын Тамгын газар ч байдаг юмуу, ийм байгууллагуудаа, сургуулиа голлоод компьютерээр хангачих асуудлаа төсөвтөө авч үзмээр байна. 10 компьютер 1 сургуульд гэхэд 1 сургууль дээр 50-иас 1 сая төгрөгийн төсөв тавиад өгөхөд ер нь сургуулиудынхаа компьютерийн асуудлыг тэр орж ирж байгаа, гаднаас орж ирж байгаа компьютерийн асуудлаар нь шийдчих бололцоо байгаа юм биш үү гэсэн ийм саналууд байна.


Г.Занданшатар:
-Нэгдүгээрт, төсвийн хэлэлцүүлгийг төсөв хэлэлцэхээс 30 хоногийн өмнө ч юмуу, татвар төлөгчид та бүхэнд татварын чинь мөнгийг ийм ийм юманд зарцуулах гэж байна, олон нийтийн ийм юманд зарцуулах гэж байна гэсэн хэлэлцүүлгийг өрнүүлдэг байх хэрэгтэй байна. Бусад орны туршлага ч гэсэн тийм байгаа. Төсвийн хэлэлцүүлгийг олон нийтэд ил тод хэлбэрээр урьдчилж явуулдаг.


Хоёрдугаарт, татварын шинэчлэл хийх гэж байгаатай холбогдуулаад төсвийн шинэчлэл, татварын шинэчлэл гэсэн дэс дараалсан бодлоготой холбогдсон уялдаатай төсвийн шинэчлэл баймаар байна, мөнгөний бодлого энэ гурав. Мөнгөний бодлого 7 хувиар инфляцийг, шатахууны үнэ өсөөгүй нөхцөлд 7 хувь гэж төлөвлөж орж ирж байхад, төсвийн төсөлд 6.3-аар тооцоод ороод ирж байгаа юм. Ингээд хоорондоо зөрөөтэй, татварын шинэчлэл, төсвийн шинэчлэлийн бодлогууд харилцан уялдаатай байх хэрэгтэй байна.


Гуравдугаарт, төсвийн зарлагын шинэчлэл, төсөв маань ингэсээр байгаад олон амлалтуудаас шалтгаалаад нэлээн популист төсвийн чиг хандлага руу явж байна. 1 сая 200 мянга орчим хүн нийгмийн халамж зарлага хүртдэг, 414 мянган хүн татвар төлдөг ийм л төсвийн тогтолцоо руу яваад байна. Тэгэхээр энэ төсвийн зарлагыг оновчтой болгож, төсвийн халамжийг яг хүнд нь очдог тэр бодлого руу явах хэрэгтэй. Энэ бодлого дээр харахад нийтэд нь хавтгайруулж хүүхдэд ч юмуу мөнгө өгдөг, тэгсэн мөртлөө үнэхээр сургууль завсардаад байдаг тэр хүүхдүүдийн сурах бичгийн, формын зардлууд нь хасагдаад байдаг, тэр хүүхдүүд чинь тэрнээсээ болоод сургуулиас хасагддаг шүү дээ. Yнэхээр амьдралын бололцоогүй хүүхдүүдийнх нь мөнгө нь багасаад, нийтэд нь Алтанхуяг сайдын хүүхдэд ч юмуу 3000 төгрөг жишээ нь бид өгөөд яах юм бэ, эцсийн эцэст. Энэ нийгмийн зарлагын бодлогоо оновчтой болгохгүй бол популист төсвийн чиг хандлага маань манай төсвийг бүтээлч төсөв биш болгож байна гэж бодож байна.


Төсөв зохиох аргачлал, ядуурлыг бууруулахтай холбогдуулаад хэллээ. Төсвийн шинэчлэлийн бодлого цаашдаа орон нутгийн төсвийн эрх мэдлийг нэмэгдүүлэх, төсвийн хэмнэлт гаргах зарчим дээр тулгуурлахгүй бол өчигдөр би бас асуултандаа асуусан, төсөв ерөөсөө хэмнэх сонирхол байхгүй. Ийм зарчим яваад байгаа. Тэр бүтээгдэхүүнийг санхүүжүүлж байгаа юм бол үр ашигтай бүтээгдэхүүнийг бага зардалтайгаар бүтээдэг тэр систем рүүгээ явъя гэж. 


Аймгуудын өрийн асуудлыг шийдээд өгчихье. Ний нуугүй хэлэхэд би аймгуудын төсвийн зардлыг хянаж үзсэн. Заримд нь хойт эхийн гараар хандаад, заримд нь өглөгч бурханы дүрээр хандаж байна шүү. Би яг аймгаар нь хэлж болж байна, Ганчимэг ээ. Зарим аймгуудын төсвийн орлогыг дутуу төлөвлөөд, зарим аймгуудын төсвийг тэрэн дээрээ нэмж илүү төлөвлөөд, энэний зөрүүгээс нь төсвөөс өгч байгаа дэмжлэг нь маш их зөрүүтэй гарч байна. Энийг би өчигдөр асуугаад байсан юм.


Хоёрдугаарт, аймгуудын ерөнхий төсвийн хэмжээ инфляцийн түвшиндээ хүрэхгүй маш багаар өсч байхад төсвийн зардлынх нь хэмжээ, аймаг, сумдынх нь. Нийслэлийнхээс буурч байна гэж нийслэлийн гишүүд ярьж байна. Өсөхгүй байна гээд. Тэгтэл яамдуудын төсөв хэд дахин нэмэгдэж байна,заримынх нь хоёр дахин нэмэгдэж байна шүү дээ. Нийгмийн даатгалын ажиллагааны зардал гээд би харлаа. 2.3 тэрбумаар 2005 онд төлөвлөсөн, тэгтэл 2005 оны төлөвлөгөөнөөсөө хүлээгдэж байгаа гүйцэтгэл нь 2 дахин өндөр байна шүү дээ, төсвөөсөө хэтрүүлээд зарцуулчихсан явж байна шүү дээ. 2 тэрбумаар төлөвлөчихөөд 4.3 тэрбумыг зарцуулчихсан явж байна. Тэгтэл тэрнийг 2005 оны төсвийн төсөлд тавьж өгөхдөө 3.8 тэрбумаар төлөвлөсөн байна. Ингэж үр ашиггүй зардлуудыг дэмжсэн төсвийн тогтолцоогоо харж үзэх шаардлагатай байна.


Худаг ус, малын хулгай гээд ярьчихлаа. Засгийн газрын мөрийн хөтөлбөр гээд бид нар Их Хурлаараа баталчихсан юм бол тэрнийгээ хэрэгжүүлэхийн төлөө анхааръя, ядаж 50 хувьд нь хүргэе гэсэн саналыг зүйтэй гэж бодож байна. Yнэхээр энэ чинь бэлчээргүй болдог, бэлчээргүй болсноосоо ган зуд болдог, ган зуд болоод баахан хүн ядуурдаг, тэгээд эргээд ядуурлын асуудал гардаг шүү. Тийм учраас энэ хөдөөд хуурайшилт явагдаад, хөрсний ус, булаг шандууд ширгээд, гар худгууд ширгэчихсэн. Худаг ус гаргахгүй бол үнэхээр болохгүй юм билээ, малчидтай уулзаж байхад энийг их олноор хэлж байгаа юм.


Эцэст нь төсвийн бодлого дээрээ өрийн асуудлыг л зайлшгүй шийдмээр байна. Төсвийн тэнцвэртэй бус хуваарилалтууд яамдуудаар, хөдөө орон нутгаар, салбаруудаар байгааг нэлээн анхаарах хэрэгтэй байна.


Б.Эрдэнэсүрэн:
-Төсөв бол жилийн жилд л нэг аргацаасан төсөв болдог. Тэр дутагдлаасаа салж чадаагүй байгаа юм. Энэ аргацаасан төсвөөс бодлогын төсөвт шилжмээр байгаа юм. Ийм байгаад байгаа юм, би бас төсөв боловсруулж байгаа газартай ч холбоотой гэж үзэхгүй байна. Ерөөсөө Их Хурлын үйл ажиллагаатай холбоотой биш байгаа гэж бодогдоод байх юм. Одоо энэ үндсэн чиглэл, төсвийн хүрээ гээд бодлого, шинэчлэлийнхээ асуудал дээр Их Хурлаас Засгийн газарт, яамдад тавих шаардлага дэндүү сул, хөгийн юм оруулж ирээд баахан цаг авчихаад, батлуулчихаад. Дараа нь бид Yндсэн чиглэлээ хэлэлцэж байна шүү дээ, энийг ерөөсөө өөрчлөе. Ямар чиглэл, өөрчлөлт хийх гэж байгааг эхлээд ярьчих юм бол одоо тэр нь мөнгө болж сууж орж ирэх ёстой шүү дээ. Энэ асуудлаа огт шийдэж чадахгүй. Тэгээд яамдын сайд нар болохоор сонин хэвлэлд ярихаараа ийм шинэчлэл хийж байна, ийм мундаг дэлхийн түвшинд хүрнэ гэж яриад байх юм, тэгээд ярьдаг газар нь энэ Их Хурал юм байгаа биз дээ. Байнгын хороон дээрээ нэг ч үг дуугардаггүй, боловсруулж орж ирж байгаа юмандаа нэг ч юм суугаагүй байгаад байна шүү дээ. Энийг л өөрчлөе. Тэгэх юм бол энэ төсөв зохиож байгаа газар чинь бодлогын төсөв гаргаж ирэх, тэнд мөнгөө суулгах бололцоотой шүү дээ. 


Би дээд боловсролыг яримаар байна, өнөөдөр дээд боловсролыг адлах нэг л буруу ойлголт байна. Манай дээд боловсролд 3 том асуудал байна гэж би бодож байна. Боловсролыг экспортлож болмоор байна, эрүүл мэндтэй адилхан гадагш нь алдаж байгаа мөнгөө дотооддоо боловсролд зардаг болмоор байна, гадаадын боловсролын, гадаад оюун ухааныхаа дархлааг алдаж байгаа гадаадын зах зээлийн нөлөөнд орж байгаагаас хамгаалмаар байна шүү дээ. Тэгэхгүй хамгийн хариуцлагатай дамжлагаа ингээд хаячихаад хэдийд нь энэ их сургууль. Ядаж төрийн өмчийн 5, 6 их сургууль дээр анхаарахгүй бол энэ үнэхээр будаа болно. Ийм бодлогоо ерөөсөө ярихгүй. Ярьдаггүй болохоор төсөвтөө суухгүй, тэгээд л аргацаагаад хувийн сургууль шиг юм болчихлоо шүү дээ. Тэгээд хэдэн захирлаар оролдохоос өөр ажил хийхгүй юм бол ерөөсөө болохгүй. Энэ асуудал дээр нэг анхаарах санал байна.


Хоёрдугаарт, нийгмийн талаар хүрсэн түвшинээсээ ухрах, нийгмийн арга хэмжээнүүдийн хэлбэрийг өөрчлөх ийм хандлага бас төсөвт байна шүү. Цаг бага байгаа учраас би хоёрхон зүйл дээр хэлье. Жишээ нь, сургалтын төрийн сангийн шугамаар буцалтгүй тусламж, зээл олгогддог. Одоо 3.4 тэрбум төгрөг тавьчихсан байгаа. Гэтэл энэ төгрөг үнэн чанартаа энэ олгож байгаа буцалтгүй тусламж 2 дахин буурчихаж байгаа юм. 9000 орчим хүүхдэд буцалтгүй тусламж өгдөг байсан, одоо өнөө жил 5300-г өгчихсөн, манай Их Хурлын гишүүн болгон дээр өргөдөл дараастай байгаа байх гэж бодож байна. Миний урьдчилсан тооцоогоор бараг 6000 хүүхдэд нэмж өгөх хэрэгтэй байдаг. Тэгээд мөнгө нь өөрчлөгдөхгүй байгаад байхаар ямар асуудал гарч байна гэхээр жилийн жилд 2004 онд 2045 хүүхдийг нэмсэн, 2005 онд 2800-г нэмсэн. Ингээд хүүхдийг нь нэмэхээс өөр аргагүй болчихдог. Нэгэнт хууль байж байна, журам байж байна. Гэтэл төсөвт нь тусгаж өгдөггүй ингээд он дамжуулсан өр болгоод байдаг. Ингэсээр байгаад 2.3 тэрбум төгрөгний өртэй он дамжсан. Хүрдэггүй. Тэгэхээр өнөө жил 9000-ыг 5300 болгоод бууруулчихсан байж байгаа шүү дээ. Ингээд ерөөсөө сэмхэн огт харагдахгүй. Харахад тоо нь хэвээрээ мөртлөө нийгмийн хүрсэн юмнаас ухарч байна шүү дээ.


Хичээлийн хэрэгсэл дээр ч гэсэн би түрүүнд яриад байгаа. Засгийн газрын мөрийн хөтөлбөр дээр тусгагдсан млрд төгрөгөө авчраад хасаад хаячихаж байгаа юм. Энэ чинь Их Хурлаар батлуулчихсан юмыг хэн өөрчлөх ёстой юм бэ? ийм ухралтууд хийгээд байна шүү, энийгээ анхаарч үзэхгүй бол болохгүй нь ээ гэсэн ийм санаа байна.


Гуравдугаарт, төсвийн ачааллыг бууруулж хэмнэх ёстой, тэгэхдээ хэмнэлт зохистой оновчтой байхгүй бол бас болмооргүй ийм зүйл байна. Энэ бүр хэмнэж болмооргүй юмаа автоматаар хасдаг энэ юмаа болиочээ. Таван ТМС-ийн төсөв хасагдчихсан л байгаа. Соёл урлаг чухал гэж яриад байдаг. Юун соёл урлагийн талаар. Түрүүнд Сүхбаатар гишүүн ярьж байна, өөрчлөлт хийе гэж. Yнэхээр сонин юмнууд харагдаад байгаа юм. Одоо энэ хөдөөгийн соёлын байгууллагууд чинь амьсгал нь давчдаж байхад дээр нь амыг нь барихаар юм болоод байна шүү дээ, би ойлгохгүй байна. Сумдын соёлын төвийн зардлыг 300-гаад сая төгрөгөөр хорогдуулчихсан, аймаг, хотын театр чуулга чинь үнэхээр хэцүү байгаа шүү дээ. 125 саяар. Соёл урлагийн санг 60 саяар хорогдуулчихсан. Соёл урлагийн байгууллагын их засварыг 160 саяар хорогдуулчихсан байгаад байна шүү дээ.


Сургуулийг аваад үзье, сургууль дээр гэхэд жишээлбэл, их хөгийн зардал хорогдож байгаа юм. Сургуулийн урсгал засвар гэж 850 сая төгрөг, үнэхээр эцэг эхээсээ хандив авахаас өөр аргагүй шүү дээ, бид нар болохгүй гээд сонин хэвлэлд яриад байдаг болохоос тэр сургуулиуд чинь яах юм бэ, ширээ сандлаа. Ямар ч зардал байхгүй. Гэтэл тэрнийг 400 сая болгосон. Ийм оновчгүй, оюутны унааны зардал ч гэдэг юмуу, мэргэжлийн сургалт үйлдвэрлэлийн төвүүд, бүсийн төвүүдийг нэмэх гэх мэтийн ингээд жаахан хийх гэж ийм өөрчлөлтүүдийнхээ юмнуудыг ингээд хасаад хаячихсан байх юм. Ийм юмнуудаа бид нар байнгын хороон дээр санал болж орж ирнэ, эргэж харах байх гэж бодож байна. Хэмнэх ёстой, тэгэхдээ оновчтой, юмаа олохгүй бол энэ чинь их утгагүй юм болчих гээд байна гэдгийг хэлмээр байна.


Дараагийн дугаарт, сургууль, соёлын байгууллагын засварын асуудлаар онцгой анхаарахгүй бол ялангуяа Азийн хөгжлийн банк, Нордикийн сан, Өвсний үндэс гээд төслүүдээр юм орж ирэх байх, энийг их оновчтой зарж анхаарахгүй бол. Би нэг зүйл хэлмээр байна. Энэ засварт одоо анхаарахгүй бол маргааш нь илүү зардал болдог юм, би жишээ хэлье, Увс аймгийн Ховд, Бөхмөрөн сум хоёр...


З.Энхболд:
-Өчигдөр асуултын явцад гарч байсан, Цагаан сайд хариулж байсан. ТМС төгссөн хүүхдүүдийн 80 хувь нь ажилтай болдог, дээд сургуулийн 20 хувь нь гээд эсрэгээр. Тийм учраас нийт мэргэжлийн сургалт үйлдвэрлэлийн төвүүдэд 6.1 орчим төгрөгийн төсөв байна. Хүн ажилтай болгодог сургуулиа дэмжиж нийт мэргэжлийн сургалт үйлдвэрлэлийн төсвийг 2 дахин нэмэгдүүлэх, эх үүсвэрийг нь хаанаас олохыг одоо хэлье. Эх үүсвэр бол ашигт малтмалын лицензийн төлбөрөөс авч болж байна, нийтдээ улсын төсвөөр хайгуул хийсэн 500 орчим орд газрыг зээлээр өгчихсөн. Зээлээ хурааж авдаггүй, өгөхгүй гэхээр нь байгаад байдаг. Энэ зээлийнхээ төлбөрийг яаралтай төлүүлж авах юм бол 10 байтугай тэрбум төгрөгийн нөөц байгаа юм. Нэгдүгээрт, лицензийн төлбөрийг 2 дахин нэмэх, хоёрдугаарт, одоо өгчихсөн байгаа зээлийн гэрээгээр өгчихсөн байгаа лицензүүдийнхээ төлбөрийг цуглуулж авмаар байгаа юм. Графикаа өөрчлөөд. Ингэх юм бол энэ ТМС-д зарах ч мөнгө гарна, төрийн сургалтын санд зарах ч мөнгө гарах гээд байна.


Төрийн сургалтын сангийн үйл ажиллагааг өөрчилмөөр байгаа юм. Төрийн албан хаагчийн нэг хүүхдийн зардал гээд 3.6 тэрбум төгрөг өөр газар явж байгаа. Төрийн сургалтын сангийн хөрөнгө гээд 13.7 тэрбум төгрөг өөр газар явж байгаа. Энэ хоёрыг нийлүүлээд төрийн албан хаагчийн гэлгүйгээр болзлыг нь хангасан оюутан болгонд зээл өгдөг, тусламжийн хэмжээг багасгаад ингээд явах юм бол энэ  дээд боловсролын системийн гажуудал арилах ийм бодлогын үйл ажиллагааг төсвөөрөө дамжуулан хийж болж байна.


Хөдөлмөр эрхлэлтийг дэмжих сан, Баярсайхан сайдын багцад байгаа халамжийн сан хоёрын харьцааг ядаж 50, 50 хувь болгомоор байгаа юм. Өнөөдөр хөдөлмөр эрхлэхдээ 3 тэрбум, халамждаа 48 тэрбум байна. Энэ хоёрыг хооронд нь нэмж байгаад 50, 50 хувиар. Хөдөлмөр эрхлэлт нь хагас нь. Халамж нь хагас нь байхаар хуульдаа зохих өөрчлөлт оруулаад ингээд шинээр мөрдөж явах хэрэгтэй. 


Хөдөө очоод сонгогчидтойгоо уулзаад ярьдаг юм бол малын хулгай байгаа. Цагдаагийн байгууллагаас малын хулгайн илрүүлэлт, нөхөн төлөлт ямар байна гэхээр урдаас машины тухай асуудал яриад байгаа. Өвөрхангайн цагдаагийн байгууллагын машин байх нормативынхоо дөнгөж 30 хувьд нь явж байгаа. 15 машинтай байх газар таван 69-тэй байна. Энийг цагдаагийн байгууллагын хөрөнгө оруулалтыг дорвитой нэммээр байна. Малын хулгай тасрахгүй, цагдаагийн байгууллагын бэхжүүлэхгүй бол. Сумын цагдаа угаасаа машингүй олон жил болж байгаа шүү дээ. Тэгэхээр аймаг дээр ядаж сумаа эргэдэг ганц машинтай болгохын тулд одоогийн тавьчихсан байгаа мөнгө үнэхээр хангалттай биш байна. 


Төрөөс үзүүлэх шаардлагагүй үйлчилгээ үзүүлж байгаа байгууллагуудыг хувьчлах, татан буулгах, өөрчлөн байгуулах замаар энэ байгууллагуудад зарцуулж байгаа мөнгийг хэмнэмээр байна. Усан бассейны үйлчилгээг төрөөс үзүүлэх ямар ч шаардлага байхгүй шүү дээ. Хотын нийтийн тээвэр бүгд хувийн хэвшилд шилжиж бүрэн болохоор үйлчилгээнүүд байгаа. Энэ шаардлагагүй байгууллагуудын жагсаалтыг би гаргаад Сангийн яаманд өгч болж байна. Энийг судлаад энэ хэмжээний мөнгийг хэмнэж болно. Их тэнгэрийн захиргаа гээд 700 хэдэн сая байж л байна. Их тэнгэрээ хувьчил л даа. Хэдэн дарга нарынхаа байшинг тусад нь уурын зуух гаргаад халаа л даа. Тэр том зочид буудлыг улсын мэдэлд байлгаж санхүүжүүлж байх ямар ч хэрэггүй шүү дээ, хүн суудаггүй, хүн очдоггүй.


Төсөв дээр баахан ээд сургуулиуд суучихсан байна, Алтанхуяг сайд аа. Энийг бүгдийг төсвөөс гаргамаар байгаа юм.Yндсэндээ өөрөө өөрийгөө санхүүжүүлдэг болчихсон. Байшин нь төрийн өмч болохоос бусад бүх үйл ажиллагаа нь оюутны сургалтын төлбөрөөс санхүүжиж байгаа шүү дээ. Энийг төсвийн орлого, зарлага болгож харагдуулах нь дотоодын нийт бүтээгдэхүүнд эзэлдэг төсвийн хэмжээг л зохиомлоор нэмээд байгаа юм. Энийгээ багасгачих юм бол 22 орчим тэрбум төгрөгөөр төсөв эрүүлжих тал руугаа явна гэсэн үг. Сангийн яам тэр нэг дансны үлдэгдэлд байдаг хэдэн хүүгий нь бодоод байлгаад байдаг, тэрнээсээ татгалз л даа. Сургуулиудын бие даасан байдалд саад болоод...


Д.Ганхуяг:
-Ерөнхийдөө адил утгатай зүйл яриад байна. Хоёр гурван санал хэлье. Төсвийн зарлагын бодлогын менежмент ерөөсөөө болохгүй байна. Ерөөсөө болохгүй байна. Өөрөөр хэлбэл сая Энхболд гишүүн хэллээ. Ард түмэн юу хүсдэг юм бэ гэхээр хувийн хэвшлээр нийлүүлэгдэх боломжгүй 100 хувь бүрэн нийлүүлэгдэх боломжгүй үйлчилгээ, хагас нийлүүлэгдэх боломжгүй үйлчилгээ, тодорхой хувиар нийлүүлэх боломжгүй үйлчилгээг хүсч байгаа. Энэ дээр өөрөөр хэлбэл хувийн хэвшлээс бүрэн нийлүүлэгдэх боломжгүй үйлчилгээ гэх юм бол цагдаа, батлан хамгаалах салбар, төрийн албан хаагчдын цалин. 40-50 хувийн хооронд нийлүүлэгдэх салбар гэх юм бол эрүүл мэнд, боловсролын салбар. Өөрөөр хэлбэл хөгжилтэй орон тусмаа эрүүл мэнд, боловсролын салбарын ихэнх үйлчилгээ хувийн хэвшлээс нийлүүлэгдэж байгаа. Энэ өрсөлдөөнөөр тариф нь хямдардаг, өрсөлдөөнөөр чанар нь сайжирдаг, өрсөлдөөнөөр хариуцлага нь дээшилдэг. Төр бол шударга өрсөлдөөний орчинг бий болгож өгөх, хяналтыг тавих ийм л үүрэгтэй.


Тэгэхээр боловсрол болон шинжлэх ухааны салбар тэр чигээрээ төрийн төсвөөс санхүүжээд явж байна. Тийм учраас энэ зарчмын өөр реформын чанартай юм бодохгүй бол болохгүй нь ээ. Энэ удаад нэгэнт төсвийн төсөл хэлэлцэж байна, ингээд ороод ирчихсэн юм чинь. Энийг улс төрийн энэ боломжтой үед, улс төрийн хүчний парламент тэнцвэртэй үед, ирэх оны төсвийн тодотголыг бүр эхний хагас жилд дахин энэ салбартаа үүрэг өгөөд дахиж шинэчлэлийн чанартай юм хийхгүй бол болохгүй нь ээ гэж хэлэх байна.


Өнөөдөр Монгол улс хүн ам, эсвэл хөдөлмөр эрхлэх хүнтэйгээ харьцуулахад дэлхийд хамгийн олон төрийн албан хаагчтай, 7-8 хувьтай явж байгаа. Мэдээж тэрэнтэйгээ уялдаад гарч байгаа төрийн төсөв нүсэр байна гэдэг. Төрийн аппарат нүсэр байна гэж ярьж байгаа. Энэ нүсэр байгаа. Нөгөө талаас ийм их олон хүн ийм хөдөлмөр эрхэлж байгаа хүн амтайгаа харьцуулахад цалин маш бага байгаа. Өөрөөр хэлбэл төрийн албан хаагчтай холбоотой гарч байгаа зардлын 60, 70 хувь нь цалин байдаг бол 3/1 нь хүрэхтэй үгүйтэй нь цалин, бусад нь хангамж. Тийм учраас төрийн засаг захиргааны нэгжийн шинэтгэл, энэний оновчтой шийдлийг яаралтай хийх шаардлагатай. Энэ улс орны эдийн засагт маш чухал үүрэгтэй юм.


Төрийн албан хаагч нь улс төрийн хүчнээс маш их хамааралтай байгаа. Энийг энэ утгаараа хамгийн олон улс төрчтэй орон ч гэж хэлж болмоор байна. Өөрөөр хэлбэл, дарга нарт үйлчилдэг, иргэдэд үйлчилдэггүй төрийн албан хаагчтай болчихоод байна. Тийм учраас аль болохоор засаг захиргааны нэгжийн төрийн захиргааны албан хаагчдыг улс төрийн намаас түдгэлзүүлэх арга хэмжээ авахгүй бол намын гишүүнээс. Энэ бол болохгүй юмаа. Энэ дашрамд хэлж байгаа санал юм.


Өнөөдөр цалин тэтгэвэр тэтгэмжийг нэмээд байна, бид аль болохоор инфляц юмны үнээс хоцроохгүйгээр нэмээд байна гэж яриад байгаа. Тэгтэл бодит тохиолдолд махны үнийн нэмэгдэл, бензиний үнийн нэмэгдлээс өнгөрсөн онтой харьцуулахад бодит орлого 40-50 хувиар буурчихаад явж байна. Тийм учраас иргэдийн амьдрал өдрөөс өдөрт доошил байна гэж хэлж болох юм.


Боловсролын салбарт өнөөдөр монголчуудын хувьд хуулиндаа ерөнхий боловсролын сургууль, сургуулийн өмнөх насны. Энийг бол төсвөөс зардлыг 100 хувь гаргах ёстой. Тэгтэл бусад зардал асар их гарч байгаа. Иргэдэд үзүүлэх соёл урлаг гээд 9 тэрбум, төрийн сургалтын сан бас их өвөрмөц хүн болгон дээд сургуульд сурах ёстой юмуу, энэ XXI зуунд юу гэдэг юм НYБ-ын бодлого ч гэсэн хөх захтай, өөрөөр хэлбэл биеийн хөдөлмөр хийх энэ улсууд үнэ цэнэд хүрнэ. Ийм чиглэлтэй байгаа шүү дээ.


Зөвхөн сургалтын төлбөр...


Р.Эрдэнэбүрэн:
-Төсвийн төсөлтэй үнэхээр санал нийлэхгүй, сэтгэл дундуур байгаа. Yнэхээр өдөр хоногоо аргацаасан, ямар ч бодлогын шинж чанартай алхамууд хийгдэхгүй байна гэж хэлж байгаа гишүүдтэй санал нэг байна. Энэ нь нэлээн реформын шинжтэй, бодлоготой болохын тулд бас гишүүддээ нэг зүйлийг уриалмаар байна. Аймаг, болгон руу, сум болгон руу татсан жижиг жижигхэн засвар, жижиг сургууль, эмнэлэг, улаан булангийн барилгын асуудал, жижигхэн тог татсан энэ юмнуудаа 1, 2 жилдээ бүгдээрээ тэвчээд бүр шаардлагатай газар нь олон улсын байгууллага янз бүрийн байдлаар аргалаад нэг хоёр жилдээ тэвчээр ингээд энэ талынхаа зардлыг багасгачихаачээ гэж уриалмаар байгаа юм. Тэгж байгаад дараа нь төсөв томроод байдал сайжирсны дараа еще том юм хийгээд, чанартай юм хийгээд аваад очих боломжтой байхаа гэж бодож байна.


Хөрөнгө оруулалтын тал дээр эргэж мөнгө олох, эргэж ашигтай байх талын хөрөнгө оруулалт ерөөсөө харагдахгүй байна л даа, жишээлбэл, олон улсын онгоцны паркийн шинэчлэлтийг хийх юм болов уу гэсэн ямар ч юм алга, онгоцны буудлын тал дээр ямар ч юм алга, одоо энэ аялал жуулчлалын сезон болохоор 2, 3 сараар гадаадын жуулчид тийз хүлээгээд очертой болчихдог, 800 жилийн ой болох гэж байна. Манай руу онгоцоор ирэхээс өөр зам байхгүй байгаа. Тэгэхээр энэ тал дээр мөнгө тавьж өгөх хэрэгтэй байна. Гол гол замууд дээрээ мөнгө тавих хэрэгтэй байна. Улаанбаатарын гэрэлтүүлэг, гудамж зам дээрээ мөнгө тавих хэрэгтэй байна. Жижигхэн жижигхэн мөнгө тавиад байхаар эхнийхээ жижигхэн засварыг хийчихээд, дараагийнхаа хийж байхад эхнийх нь эвдэрчихээд байна шүү дээ. Эхнийх нь болохоо больчихоод байна. Тийм учраас иймэрхүү чиглэлээр нэлээн анхаарах ёстой байсан юм болов уу гэж бодож байна л даа.


Хоёрдугаарт, төсвийн байгууллагын ажилчдын цалинг нэмэх шаардлагатай байна. Уржигдар барилгын сайд хэлж байсан, өнөөдөр манай яам төсөвтөө ямар нэгэн байдлаар нэмэлт хийлгүйгээр дотор нь зохицуулаад манай яамны ажилчид 200 мянган төгрөгний цалин авч байна, доод тал нь гэж хэлж байсан. Тэгэхээр энэ бол боломжтой харагдаж байгаа байхгүй юу. Бүр еще бодлоготойгоор зарим салбарынхыг бүр илүү нэмэгдүүлмээр байна. Жишээлбэл, 40.000 орон сууц, цахим хөтөлбөр, ногоон хэрэм гээд энэ чиглэлийн салбарууд жишээлбэл, мэдээлэл зүй, барилгын салбарын ажилчид, эрдэм шинжилгээний ажилчдын цалинг еще бүр нэмэгдүүлж өгмөөр байна. Ингэхгүй бол чадалтай боловсон хүчнүүд бүгд гадаадад, эсвэл хувийн секторт.


Тийм учраас энэ төрийн байгууллагынхан, төр өөрөө чадварлаг цомхон хүчтэй байж чадахгүй гэж үзэж байна. Өнөөдөр төсвийн байгууллагын ажилчдын цалин маш бага байгаагаас орон сууцны лизингийн асуудал, үл хөдлөх хөрөнгийн лизингийн асуудал, дээр нь төрийн байгууллагад тогтвортой ажиллах байдал алдагдаж байна гэж үзэж байна. Тийм учраас энэ төсөв дээр нэлээн өөрчлөлт хийх хэрэгтэй байна, нэлээн шинэчлэлт хийх хэрэгтэй байна. Болохгүй бол буцаахад ч болохгүй юм байхгүй гэж бодож байна. 


Т.Бадамжунай:
-Төсөв дээр ажиллаж байгаа ажлын хэсгийн нөхдүүд маань түрүүчийн 2 удаагийн чуулган дээр гарсан саналуудад нэлээн анхаарлаа тавьсан байх гэж бодож би яриагаа товчлоё. Юуны түрүүнд нийслэлийн чиглэлээр хийгдэх хөрөнгө оруулалтын хэмжээг өсгөнө байх гэдэгт найдаж байгаа. Энэ талаар нийслэлээс сонгогдсон 20 гишүүнийг саналаа нэгтгэсэн 6 бүлэг бүхий саналыг бичгээр бэлэн болгосон учраас давтаж ярихгүйгээр үүнийг хүргүүлье гэж бодож байна. Энэний агуулга нь нийслэлд нийт хөрөнгө оруулалтын дор хаяж 5-6 хувийг өгөөчээ. Арай бас тийм голгүй байж болохгүй гэсэн юм байгаа.


Хоёрдахь зүйл, УИХ өөрийнхөө үйл ажиллагааг хэвийн явуулах шаардлага, түүний материаллаг бааз, техник хэрэгсэл, ажилчдын нийгмийн асуудал зэрэг олон зүйлийг дутуу дулимаг байгааг гишүүд бид өөрсдөө мэдэж байгаа. Энэ чиглэлээр сая би ажлын хэсэг ахалж ажиллалаа. Ажлын хэсгийн нөхдүүд маань УИХ-ын энэ чиглэлийн хөрөнгө оруулалтын төсвийг оруулсан саналыг 85 хувь хасаж 50-хан сая төгрөг тавьсан явдалд их тааламжгүй сэтгэгдэлтэй байгаа. Парламентын засаглалынхаа оруулж байгаа бид бүхний 76 гишүүний хэвийн ажиллах нөхцлийг хангахын төлөө гэсэн дөнгөж ам уулзуулсан саналыг тэгж танаж болохгүй шүү дээ. 488 сая төгрөгний санал оруулахад 50-хан сая төгрөг тавиад, урд урд жилүүдийнхээс бүр байхгүй болгоод хаясан байна. Тэгэхээр миний санал, ажлын хэсгийн санал бол парламент хэвийн ажиллагаагаа цаашдаа явуулах утгаар нь хөрөнгө оруулалтын бодлогыг энэ жилээс эхэлж чиглүүлье, жил болгон 1 тэрбум төгрөг тавья, ингээд 5-6 жил болоход парламент өөрийнхөө хэвийн явуулах материаллаг баазаа бүрдүүлэх нөхцөл нь бүрдэнэ. Энэ тал дээр төсөв зохиогч нар, Сангийн яам, гүйцэтгэх засаглал анхаараачээ. Энийг бүх байнгын хороодын чиглэлээр орж ирэх байхаа гэж бодож байгаа.


Ер нь УИХ аж ахуй санхүүгийн хувьд бие даасан байна гэсэн хуулиа ирэх жилээс хэрэгжүүлэх нь зүйтэй байх. Энэ хууль хэрэгжихгүй яваа юм байна лээ шүү  гэдгийг бас сануулъя.


Р.Нямсүрэн:
-Өнөөдөр хэт төвлөрөл их нүүдлийг сааруулах, хөдөөгөө хөгжүүлэх, орон нутгийн өөрөө удирдах ёсыг бэхжүүлэх зэрэг төрийн бодлогыг хэрэгжүүлэхэд анхаарч аймаг, нийслэлийн төсөв, санхүүгийн эрх мэдлийг ямар нэг хэмжээгээр нээж нэмэгдүүлж өгөөчээ гэсэн ийм санал байгаа юм. Энэ яахав цаанаа төсвийн удирдлага, санхүүжилтийн хуультай холбоотой нарийн асуудал байгаа байх, энэ хуулийг ч гэсэн цаашдаа эргэж харах ёстой болов уу гэсэн ийм санал байна.


Энэ удаад энэний эхлэл болгож аймаг, нийслэлийн төсөвт Засаг даргын нөөц гээд хуучин 100 орчим сая төгрөг тавигддаг байсан. Энийг ядаж 200, 250 сая төгрөг болгоочээ. Энэ Засаг дарга нар гэдэг амьтад хөөрхий орон нутгийнхаа төр төсвийн байгууллагуудын удирдлагыг хүлээж авч, ард иргэдийнхээ санал бодлыг сонсож ихээхэн хэмжээний ачаалалтай ажилладаг. Энэ утгаараа ямар нэг хэмжээгээр гал унтраах, хүн амьтны сэтгэлийг засах энэ чиглэлд нь дэмжлэг болгож бас тодорхой юм өгөх нь зүйтэй болов уу гэсэн санал байгаа юм. Энэ саналыг манай аймаг, нийслэлээс сонгогдсон Их Хурлын гишүүд ямар нэг хэмжээгээр дэмжих байх гэдэгт найдаж байна.


Дараагийн асуудал, Сүхбаатар, Эрдэнэсүрэн гишүүд ярьчихлаа л даа. Өнгөрсөн жилүүдэд боловсрол, эрүүл мэндийн салбарын чиглэлээр сургууль, цэцэрлэг, эмнэлгийн барилгуудад тодорхой хэмжээний хөрөнгө оруулалт хийж бас их бага хэмжээгээр зүг чигээ олсон юм. Энд хоцорсон нэг зүйл бол ерөөсөө хөдөөгийн соёлын төвүүд. Энэ соёлын төвүүдэд энэ жил төр засгаас зориуд бодлого барьж соёлын төвүүдийг өөд нь татах, сайжруулах, бэхжүүлэх жил болгодог юмуу, ямар нэг арга хэмжээ авч энд тусгайлан хөрөнгө төсвөөс гаргаачээ. Боловсрол, соёл шинжлэх ухааны багц дотор хөрөнгө оруулалт, их засвар гэд 14 млрд орчим төгрөгийн юм харагдаж байна лээ. Энэ бол хүрэхгүй л дээ. Энэ дээр ерөөсөө нэмэгдэл төсөв хөрөнгө бий болгож соёлын төвүүдэд илүү түлхүү анхаарал тавих талаар анхаарвал яасан юм бэ гэсэн ийм нэг санал байна.


Зарим орон нутгийн орлогын эх үүсвэрт үл биелэгдэх зүйлүүд нэр заагдаж ороод байна. Өнгөрсөн жил бид хэлэлцэж ярилцаж байгаад ус ашигласны төлбөр гэдгийг хэд дахин ч билээ нэмэгдүүлээд баахан мөнгө олохоор ярьсан. Сэлэнгэ аймагт гэхэд 340-өөд сая төгрөгний орлого олно гэсэн тооцоо гарсан байсан. Одоогийн байдлаар 50-иад сая төгрөг орсон байна. Өнөө үйлдвэрлэгчид маань юу болсон гэхээр зэрэг усыг сан байгуулаад тэрнийгээ эргэлдүүлэх журмаар ашигладаг ийм байдалд шилжсэн байна лээ. Ингээд бид усыг байнга хэрэглэж байгаа бишээ. Өөрийнхөө байгуулсан сангийн усыг өөртөө эргүүлж хэрэглэж байна гээд усны төлбөр төлөхөө больсон байна.


Энэ чиглэлээр энэ жилийн төсөв ч гэсэн орон нутгийн орлогод ихээхэн тоо тавигдсан бололтой юм шиг байгаа юм, сонин хэвлэл дээр уншиж байхад шинээр Булган ямар ямар аймгууд гэлээ төсвийн татаас авахаа больсон, орлогоо олохоор болсон, энэ нь байгалийн баялаг ашиглалт, усны төлбөр нэмэгдсэнтэй холбоотой гэсэн тийм тайлбар харагдаж байсан. Энэ утгаар би энийг зориуд тэмдэглэж хэлж байгаа юм.


Төрийн захиргааны, сонин хэвлэлүүдэд хүнд суртлын, хээл хахуулийн гээд янз бүрээр нэрлээд байгаа энэ аппаратыг бид нэмэгдүүлээд байгаа юм биш байгаа даа. Энийг болдогсон бол цомхотгох юмсан. Нэмэгдүүлэхгүй, болдогсон бол цомхотгож, болохгүй бол нэмэхгүй байх юмсан. Энэ дээр нэлээн мөнгө төгрөг зарцуулагдаж байх шиг байгаа юм. Тэгээд төсвийн орон тоог нэмэлгүйгээр өнөөдөр төсөв, төрд ажиллаж байгаа улсуудын цалинг нэмэгдүүлэх шаардлага зайлшгүй байгаа шүү гэдгийг энд тэмдэглэж хэлэхийг хүсч байна.


Зарим тодорхой саналуудыг байнгын хороодын хурлууд дээр хэлэлцэгдэхэд ярья гэж бодож байна. 


Ц.Нямдорж:
-За гишүүд ээ, завсарлаад 11.20 цагт цугларъя.


О.Энхсайхан:
-Бид цалин, тэтгэвэр тэтгэмжийг дорвитой нэмэгдүүлэхгүй бол өнөөдөр энэ ард түмэн чинь болохоо байлаа шүү дээ. Бензин тос, гурил будаа, даавуу даалимбаных нь үнэ тэнгэрт гарчихлаа. Бензин тос эд нарынх нь үнэ нь өсөөд дотоодын нийт бүтээгдэхүүний өсөлт 4, 5 хувьтай гарч байх шиг байна л даа. Энэ нь бол эдийн засагт эерэг үзүүлэлт болж байгаа байх, цаасан дээр бол. Амьдрал дээр ямар ч эерэг зүйл алга. Ийм учраас цалин, тэтгэвэр, тэтгэмжийг 2-оос доошгүй дахин нэмэгдүүлэхгүй бол үнэхээр энэ ард түмэн чинь болохоо байлаа шүү дээ. Аргаа бараад нохойны мах идэцгээж байна шүү дээ. 


Би Санхүү, эдийн засгийн сайдад олон удаа хүсэлт тавьж байсан. Хөвсгөл аймгийн Цагаан-Уул гэдэг сум, Хөвсгөл аймагт 60 сая төгрөгний асуудал шийдэж өгөөчээ гэж. Хөвсгөл аймгийн Цагаан-Уул гэдэг сум өнөөдөр халаалтгүй, уурын зуухны систем нь бүрэн өнгөрсөн жил хөлдөж хугацаа нь дуусч актлагдсан. Хөвсгөл аймгийн Засаг даргын нөөц хөрөнгө гэж сард 5,6 сая төгрөг байдаг. Тэгээд шүлхий, хүн алга болох гээд янз бүрийн шувууны ханиад гээд төрөл бүрийн юманд зарцуулагдаад тэр нь дуусчихсан. Сая тусламжийн байгууллага янз бүрийн юмнууд Засаг даргыг чаддагаар нь загнаж байж, 30 сая төгрөг олж байж, халаалтын системийг нь энд Улаанбаатар хотод бараг хүнээс гуйлга гуйж явж байж нэг юм ачууллаа. 


Бид ийм баймааргүй байна, Их хурлын гишүүд минь ээ. Ядаж Засаг даргад нь олигтойхон шиг эрх хэмжээтэй юм тавихгүй бол тэнд нэг сумын уурын зуух хөлдчихдөг, тэнд эрүүл мэнд боловсролын систем, төрийн захиргааны байгууллага тэр чигтээ цуг хөлдчихмөөргүй байна. 


Буман нарны гэрэл гэж асуудал тавигдаж байгаа, хөдөөний малчин өрхөд энэ нарны элч гэрлээр тодорхой мэдээлэлтэй, бас харьцангуй гэрэл гэгээтэй амьдарч байгаа. Энийг цаашид үргэлжлүүлэх, энэнд төрөөс дэмжлэг үзүүлэх зайлшгүй шаардлагатай байна. Бид нэг зүйлийг Монгол улсын иргэд бүгд ижил тэнцүү эрхтэй гэж заасан байдаг. Өнгөрсөн хугацаанд улс төрийн үйл хандлагаас ямар соёл тогтоов гэвэл төрийн сангаар хэдэн хүн дээд сургууль төгсдөг, чи төрийн сангаар сурсан учраас чиний мөнгийг 100 хувь чөлөөллөө, чи төрийн сангаар сураагүй учраас хохьчино гэдэг ийм зарчмаар явж эхэлсэн. Энэ системийг өөрчлөх шаардлагатай байна. Дээд сургууль төгссөн хүмүүсийн 80 хувь нь ажлын байргүй байж байдаг, техник мэргэжлийн сургууль өнөөдөр монголд байхгүй, барилгын болон бусад мэргэшсэн ажилчин шаардлагатай газар гаднын хэдэн зуун мянган хүмүүс, хямд ажиллах хүч орж ирчихээд мэргэжлийн ажлуудыг нь хийгээд. Тэгээд дээд сургууль төгссөн хүнээр худалдагч хийлгэнэ гээд зарлаж байдаг. Ийм түвшинд боловсролын системийн гажуудал явагдаад байна лээ шүү дээ.


Тийм учраас техник мэргэжлийн сургуулиудыг төрөөс өгөөд байгаа тэр мөнгийг нь шууд ТМС-д өгөөд үнэ төлбөргүйгээр ажилчин ангийг бэлтгэж гаргах шаардлагатай байна. Түрүүнд Энхболд гишүүн хэлж байсан. Энэ бол маш зөв зүйтэй санал гэж. 


Бид малчин монголчууд бид монголчуудын ёс заншил, уламжлал, монгол аж төрөх ёс, монгол хүний, монголчууд бидний оршин тогтнох амьдрал бол ерөөсөө мал аж ахуйтай салшгүй холбоотой. Малчид руугаа хандсан төрийн бодлого үнэхээр үгүйлэгдэж байна шүү дээ. Малчдыг дэмжсэн бодлого алга. Байсан булаг шандыг нь алт эрдэнэсийг нь гадныхантай нийлж ухаж авч, 100 гаруй булаг шанд нь ширгэж, Орхоны хүрхрээнээс авахуулаад бүгд ширгэсэн, гүний усны нөөцийг ашигладаг хүртэл зөвшөөрөл олгогдох тийшээгээ хандаж байх шиг байна. 

Ийм  замаар цаашдаа бид явах юм бол мал сүрэг минь бэлчих газар нутаггүй,  бэлчээргүй ийм улс орон болж хувирах нь байна шүү дээ. Тэгээд Улаанбаатар хотод байгаа энэ хэдэн хүн нь хаашаа ч юм бэ? маш хурдан хугацаанд уусч шингэж алга болох шинжтэй болж байна. Монголчууд биднийгээ тэжээж байгаа, энэ мал аж ахуйгаа дэмжих төрийн бодлого шаардлагатай байна. Хөвсгөл аймаг 237 тонн ноолуур, 600 мянган төл мал хүлээж авдаг. Үүнээсээ 400-450 мянгыг нь нядалдаг, зөвхөн мал аж ахуйгаа  Хөвсгөл аймгийн 130 мянган хүн амд  дунджаар  саяас- сая хоёр зуун мянган дотоодын нийт бүтээгдэхүүн оногдож байгаа юм, зөвхөн мал аж ахуйгаас. Тэгэхээр бид үүнийг урамшуулсан, үүнийг хөхүүлсэн төрийн бодлогыг явуулах хэрэгтэй байна. Үүнийг ингээд ачиж аваад  энд авчраад ууж идээд, гадагш нь  . . . 

Ц.Нямдорж: Энхсайхан гишүүний цаг дууслаа. Дэмбэрэл гишүүн саналаа хэлье. 

Д.Дэмбэрэл:  Ер нь энэ төсвийн тодотголтой үүнийг холбож үзмээр байна.  Нэлээн зөрүү гарч байгаа юм биш үү, энэ оны төсвийн гүйцэтгэлд. Манай аймагт л гэлээ гэхэд тэрбум гаруй төгрөгөөр энэ оны төсөв нь дутаж байгаа.  Орон нутгууд их өртэй үлдэж магадгүй байна. Зарим гамшгийн  холбогдолтой Мөнххайрхан, Манханы усан цахилгаан станцын гэмтлүүд засагдаагүй байна. Энэ мэтийн зүйлийг төсвийн тодотголоор хийчихмээр байна.

Хоёрдугаарт, энэ үндэсний аудитын газрын дүгнэлттэй үүнийг холбож үзмээр байна. Манай одоогийн төсвийг. Олон сайхан саналууд тооцоо хэлэгдээд байх юм. Тэр тусгагдахгүй байх шиг байна. 

Гуравдугаарт, энэ татварын өөрчлөлт маань төсөвтэй хэр уялдаж байна вэ гэдгийг холбож хянаж үзмээр байна.  Засгийн газарт  энэ түрүүчийн Засгийн газрын хөтөлбөр, төсвийн хүрээний мэдэгдэл урьд гарсан шийдвэрүүдэд тусгагдсан зүйлүүд нь орж ирэхгүй, санаан зоргын юмнууд бас нэлээн орж ирж төсвийг хүндрүүлээд байна уу гэж үзэж байна.  Энэ зүйлүүдийг Төсвийн байнгын хороон дээр нарийн сайн нягталж төсвийг хэлэлцэхгүй бол Улсын Их Хурал өөрийнхөө төсөв хэлэлцдэг  ер нь тэгээд төсвөөрөө Засгийн газраа  хянах  хяналт маань их доожоогүй болж магадгүй  төлөв харагдаж байна.  

Хөрөнгө оруулалтын одоогийн жагсаалтанд нэмж хийж  Байнгын хороогоор хэлэлцэхийн өмнө оруулж ирвэл яасан юм бэ? энэ орж ирээд байгааг ойлголоо. Жишээлбэл манай Ховд аймгийн тухайд бол хоёр зүйл анхаармаар байна. Энэ бүс нутгийн хэмжээнд босоо тэнхлэгийн замын хөрөнгө чинь Азийн хөгжлийн банкны  төсөл гэсэн байдлаар тэр рүү чихээд хоёр жил завсардах гэж байна шүү дээ. Ингэж завсардуулмааргүй байна. Азийн хөгжлийн банк энд  хоёр жилийн дараа хөрөнгө оруулж байхад тэгээд ч Азийн хөгжлийн банк бол тэр 740-өөд км  явуулахгүй юм шиг байна.  Хэсэгчилсэн мөнгө ирэх байх. Ийм учраас улсын төсвийн хөрөнгөөр хамгийн бага өртөгтэй явагдаж байгаа Булган-Ярантайн замыг үргэлжлүүлэн энд замын хөрөнгөнөөс зохих хуваарилалт хийх нь зүйтэй гэсэн саналтай байна. Энэ бол бүс нутгийн асуудал.  

Манай Ховд аймгийн тухайд зарим  асуудлууд энд тусгагдаагүй л байна л даа.  Яриад  хэлээд л байна.  Засгийн газрын хөтөлбөрт орсон асуудлууд, төсвийн хүрээний мэдэгдэлд орсон. Жишээлбэл  Мөст сумын цахилгааны асуудлыг өнгөрсөн жилийн төсөвт ч байж л байна. Энэ ингээд зарим нь хаягдчихаад ер нь энэ  хөрөнгө оруулалтын энэ төлөвлөгөөн дотор  жил жил санаанаасаа Улсын Их Хурлын гишүүд хэдэн зүйл хэлдэг, тэгээд түүнийг нь  цатгах байдлаар төсөв хэлэлцэж өнгөрөөдөг нэг ийм арчаагүй байдлыг Улсын Их Хурал халмаар байна. Үнэхээр сайн  боловсруулж байгаад дэс дараалалтай авах ёстой зүйлүүдийг нь аваад, авахгүй зүйлүүдийг нь дараа онд нь шилжүүлэх юмнуудаа тодорхой яримаар байна. Гишүүдийн энэ төсөв хэлэлцэж байгаа байдлын хувьд бол Улсын Их Хуралд үнэхээр төсөвтөө их анхаарал тавьж Засгийн газраа төсвөөрөө удирдаж чадахгүй байна шүү дээ.  Өнгөрсөн оны төсөв жишээлбэл 50 тэрбум төгрөгөөр зөрөхөд хүрч байгаа нь  энэ оны төсөв бидний өнгөрсөн онд баталсан төсөв ямар байдалтай байсан бэ гэдгийн тодорхой баримт болж л байна шүү дээ. Энэ мэтийн зүйлийг анхаарч үзэж энэ төсвийг хэлэлцүүлэх  саналтай байгаагаа илэрхийлье. Баярлалаа.

Л.Одончимэд: Баярлалаа.  Би л лав 6-7 дахь удаагаа энэ төсөв батлах ажилд оролцож байна. Энэ  Монголын ард түмэн 2006 онд яаж амьдралд нь  ямар өөрчлөлт орох вэ? Монгол улсын хөгжилд юу болох вэ гэдийг шийдэх чухал асуудал л даа. Ингээд энэ дээр би эхлээд хоёр зүйл хэлмээр байна. Ер нь бол төсөв өөрөө хууль. Сангийн яам энэ бусад эрх барих газрууд энэ хуулиа ерөөсөө биелүүлэхгүй байна. Өөрөөр хэлбэл өнгөрсөн оны бидний хуульчлаад баталсан юмнаас чинь олон зүйл эхлээгүй, одоо энэ жил бүр хасагдаад орж ирж байна шүү дээ. Ингэж байх юм бол бид  хууль батлах хэрэг байхгүй.  Ард түмний төрөөр ингэж тоглож болохгүй шүү дээ.

Хоёрдугаарт,  бидэнд сэтгэл зүрх гэж нэг юм байх ёстой.  Энэ Монгол Улсыг яаж хөгжүүлэх вэ? энэ 2006 онд бид юу  хийх вэ гэж санаа зовж, энэ хоёр дээр үндэслэж энэ хуулийн гол цөмүүд босч ирэх ёстой. Биднийг энд аргалаад хуураад нэг хөнгөхөөн  хариулаад ингээд гарах бол нэг хэрэг. Цаана нь ард түмэн хүсэн хүлээж, зарим нь  тэтгэврээсээ болоод энэ ордныг тойроод явцгааж л байна. Ерөөсөө юманд санаа зовохгүй нэг тийм тайван, тэгж л байдаг юм гэсэн янзаар хандаад байхаар, сая Дэмбэрэл гишүүний ярьсантай санал нэг байна.

Бид цаашдаа  төсөв, үндсэн чиглэлийг батлахдаа арай өөр янзаар яримаар, хуулиа өөрчилдөг юм уу  яадаг юм бэ? Эхлээд бид Үндсэн чиглэлээ яриад 2006 онд Монгол оронд юу юу бүтээн байгуулах вэ? юу хийх вэ  гэдгээ яриад, мөнгө төгрөгийнхөө ерөнхий багцааг  харж тавиад тэгээд дараа нь төсөв рүүгээ ордог. За одоо мөнгөө хуваарилъя. Ингэхгүй болохоор эхлээд төсвөө ярьчихаад, дараа нь Үндсэн чиглэлээ ярихаар зэрэг дахиад төсөв дээр ярьсан бүх юм чинь Байнгын хороод дээр очиж задраад  ийм байдал руу орчихно. Энэ бол Монгол орны онцлог байж болох юм. Гадаадад бол эхлээд төсвөө ярьдаг байж магадгүй. Цаашдаа энэ бол төсөв боловсруулсан улсуудын буруу гэж би хэлж байгаа юм биш. Ер нь цаашдаа бид хуульдаа анхаармаар юм байна гэж хэлж байна.

Тэгээд энэ төсвийн өмнө татварын хуулийн өөрчлөлтийг хийх ёстой байсан. Татварын хуулийг оройтож оруулаад одоо тэгээд 2006 онд татварын хуулиа батлаад  2007 онд  төсөвтөө тусгахаар ийм л байдал харагдаж байх шиг байна.  Бид юм хийвэл жаахан ултай, суурьтай хийдэг баймаар байна. 

Тодорхой зүйл ярих юм  бол  орлогыг муу дайчилж байна.  Жишээлбэл энэ мэдээлэл харилцаа технологийн газраас 4  тэрбум төгрөг хасаад оруулж ирж байгаа юм. Тэгээд яасан бэ гэсэн чинь хөрөнгө оруулалтын ажил эхэлсэн гэж ингэж хариулт өгч байна. Хөрөнгө оруулалт шилэн кабель тавина гэдэг чинь  бид хаа ч гэсэн төсвөө төвлөрүүлээд тэгээд хөрөнгө оруулалтынхаа журмаар хийж байгаа шүү дээ. Нэг хэсэг  ажилтан нь хэмнэсэн мөнгөөрөө яваад, нөгөө хэсэг ажилтан  нь бид энд хэрүүл хийгээд сууж байж болохгүй шүү дээ. Дорноговь аймгийн төсөв  588 мянган төгрөг төвлөрүүлэхээр байна. Гэтэл өнөөдөр аймгаас нь надад бичиг ирсэн.  Ядахдаа 200 сая төгрөг аймагт үлдээж өгөөч, аймгаа хөгжүүлэх ажилд зармаар байна.  Энэ адилхан шүү дээ. Дорноговийг тэгвэл яагаад 200 сая төгрөгийг хасаад өгч болдоггүй юм бэ? 388-аар үүнийг оруулъя гэсэн ийм асуудлыг би Төсвийн байнгын хороон дээр ярина гэж бодож байна.

Дараагийн асуудал бол энэ Засаг захиргааны нэгжийг цөөлөх, багасгах, ер нь захиргааны энэ данхар  зардлыг багасгах талаар ерөөсөө юм бодохгүй. Энэ чигээрээ  байлгаад энэ лиценз, энэ татвар хураамж үүгээрээ  хүмүүсийг дарамтлаад амьдардаг энэ хүнд суртлынхаа аппаратыг өмөөрөөд ерөөсөө ажил хийлгэхгүй. Энэ нь илүү сонирхолтой байгаа юм байна л даа.  Өнөөдөр үүнээс болоод бид цалингаа нэмж чадахгүй. Цалин тэтгэвэр хоёр чинь хоорондоо ойртчихоод  нөгөө  хүнээр юм бол их, бага хоёр даралт  чинь хоорондоо ойртчихоод байж байна шүү дээ. 4О хэдхэн мянган төгрөгийн цалингийн доод хэмжээтэй, 34 мянган төгрөгийн тэтгэврийн доод хэмжээтэй, ажил хийж байна гэж үзэх үү 4О мянган төгрөг аваад, тэтгэвэр аваад сууж байна гэж үзэх үү энэ улсуудыг. 

Амьдрал ийм байхад яагаад санаа зовж асуудал оруулж ирэхгүй байна вэ гэдэг  бол үнэхээр сонин байгаа юм. Дараагийн дугаарт эртүүд Элбэгдорж Ерөнхий сайд ярьж байна. Сургалт, үйлдвэрлэлийн төвийн асуудал. Ерөөсөө ажилгүйдлээс гарах гол юм чинь хүмүүсээ мэргэжилтэй болгох асуудал байгаа. Тэгээд энэ мэргэжилгүй залуучуудыг сургалт үйлдвэрлэлийн төвийн хууль гаргасан 2002 онд гарсан байх.   Цэргээс халагдсан, 8, 1О төгссөн, бүр шоронгоос гарсан  улсуудыг мэргэжилтэй болгох тухай хууль гарсан. Ерөөсөө энэ сургалт үйлдвэрлэлийн төвүүдээ орон нутаг нь ч анхаарахгүй, төвөөсөө ч санхүүжүүлэхгүй. Дорноговь аймаг дээр бүр бус дундын чиглэлтэй  сургалт үйлдвэрлэлийн төв байгаа. Одоо түүний ажил ерөөсөө явахгүй, яагаад гэвэл дээрээсээ анхаарахгүй. 

Ц.Нямдорж: Одончимэд гишүүн цаг дууслаа.  Гишүүдэд ганц нэг хэлж амжаагүй санал байвал Байнгын хороон дээр саналаа хэлээд  гаргаад явчихаарай.

Н.Баяртсайхан: Баярлалаа. Өнгөрсөн  2004 онд Улсын Их Хурлын сонгууль болж, сонгуулийн дараа бид Их Хурлыг зохион байгуулах, Засгийн газрыг зохион байгуулах гэж нэлээн цаг алдсан. Ингээд Их Хурал, Засгийн газрыг байгуулсны дараа  цаг хугацаагаа харсан чинь 10 сарын 1 тулаад ирчихсэн. Улсын Их Хурал Засгийн газраас төсвийн төсөл өргөн барих хугацаа болчихсон байсан.  Хэрэг дээрээ энэ 2005 оны  төсөв бол  өмнөх засгийн газар Улсын Их Хурлын бодлого байсан. Тэр Засгийн газрын боловсруулсан төсвийн төсөл, тэр Их Хурлаар батлагдсан төсвийн хүрээний мэдэгдлийн хэмжээнд хийгдсэн ийм төсөв байсан юм.

Одоо энэ  2006 оны төсөв бол хэрэг дээрээ шинэ Их Хурал, шинэ Засгийн газрын бодлого хэрэгжих анхны шинэ төсөв.  Тэгээд одоо шинэ бодлого орж ирэх юм болов уу гэж би нэлээд анхааралтай судалж үзлээ. Харамсалтай нь тийм зүйл алгаа.  Ямар шинэчлэл, шинэ бодлогыг хэрэгжүүлэх гээд байгаа юм бэ? бид чинь анх энэ Засгийн газар байгуулахдаа ерөөсөө л хамтарч ажиллана, Монгол орны тулгамдсан томоохон асуудлуудыг шийдвэрлэнэ. Гэтэл одоо тэр хийх гээд байгаа ажил нь алга байх юмаа. Засаг захиргааны нэгж, нутаг дэвсгэрийн бүтцийн өөрчлөлтийн асуудал байхгүй байна.  Төрийн албаны шинэчлэл цаашид хэрхэн үргэлжлэх нь тодорхойгүй байна.  Энэ нийгмийн хамгаалал, халамжийн секторт хийх шинэчлэл бас харагдахгүй байна. Шинэ зүйл гэж хэлж болох нэг зүйл тэнд байгаа. Юу вэ  гэхээр улсын төсвөөс тэтгэвэр тэтгэмж, халамж авдаг хүмүүсийн тоог 1.1 сая болгосон. Энэ бол харин шинэчлэл шүү. Монгол Улс 2.5 сая хүнтэй, түүний 1.1 сая нь  төсвөөс ямар нэгэн байдлаар тэтгэвэр тэтгэмж, халамжид хамрагдаж байгаа. Дорвитой томоохон ийм өөрчлөлт шинэчлэлт харамсалтай нь харагдахгүй байна.

Тэгэхээр бид энэ төсвийн хэлэлцүүлгийн явцад аль болох энэ нийгэмд тулгамдаад байгаа томоохон асуудлуудыг шийдвэрлэх тэр зүйл рүү анхаарч энэ төсвийн хэлэлцүүлгийг явуулах нь зүйтэй байх гэж би бодож байна. Баярлалаа.

Н.Энхболд: З зүйл хэлье. Энэ төсөв батлагдахаас өмнө төсвийн зарлагын хяналтын дэд хороог би бас сайн ажиллаасай. 2005 оны эхэн эцэс хоёрыг харьцуулаад ялангуяа захиргааны зардлын  холбогдолтой үзүүлэлтүүдийг нэг сайн хянаж үзээсэй Төсвийн байнгын хороон дээр энэ асуудлыг зориуд оруулж ирээсэй гэж хүсэлт тавьж байна, Занданшатар дарга үүнийг хийх ёстой байх.

Тодорхой хэмжээгээр хэмнэлт гаргах, түүнийгээ илүү үр бүтээлтэй, өсөлтийг хангахад чиглэсэн арга хэмжээнүүдэд зориулахад захиргааны үргүй зардлыг багасгах, зохиомлоор бий болгосон зардлуудаа эргэж  хянаж  хууль төсөв хоёрт нийцүүлэх явдал их чухал байгаа юм. Үүнийг ярилцахгүйгээр бид нар энэ жилийн төсөв хэлэлцэх үеэр  хойтонгийн төсвийг  батлах энэ асуудлыг  ярих нь их утгагүй зүйл гэж бодож байна.  Тэгэхээр энэ асуудлыг заавал хийх хэрэгтэй байна гэсэн ийм саналтай байна.

Аливаа төсвийн төсөл тухайн үед нь  мөрдөгдөж байгаа хуулиуд түүний дотор Төсвийн тухай хууль, Төсвийн байгууллагын удирдлага санхүүжилтийн тухай хууль, татварын холбогдох хуулиудын хүрээнд төрийн бодлогын зарим уламжлалт чанар нэгэнт хэвшсэн зарлагын бүтэц гээд олон хэцүү раманд баригдаж хийдгийг ойлгож болно, нэг талаар. Манай хүмүүс урьдахаас цоо шинэ зүйл их ховор байна гээд байна. Цоо шинэ зүйл гаргах эрх зүйн орчныг нь ч бид нар бүрдүүлж чадаагүй, улс төрийн нөхцөл байдал нь ч бас их төвөгтэй л байна л даа.

Энэ байдлаас гарах нэг арга болгож бид нар энэ төсвийн хүрээний мэдэгдэл гэдэг юмыг түрүүчийн  Их Хурлын үеэр хууль  гаргаж бий болгосон юм. Энэ төсвийн хүрээний мэдэгдлийн ач холбогдол юундаа байдаг вэ гэхээр дараагийн жилийн төсвөө Улс төрийн шинэ бодлого, шинэ чиглэл, жинхэнэ төсвийн шинэчлэл хийх гэж яриад байгаа зүйлүүдийг тодорхой хэмжээгээр нөхцөлдүүлэх үүднээс  5-6 сарын өмнө 6-7 сарын өмнө мэдэгдлээ батлаад түүнийгээ хууль болгож батлаад,  тэр хуулийнхаа хүрээнд дараагийн жилийнхээ төсвийг боловсруулдаг ийм механизм уг нь бодож олсон ухаантай. Тэгээд  энэ ч хуулийнхаа дагуу бид нар энэ хавар гэхэд төсвийн хүрээний мэдэгдэл гээд нэг юм гарсан. Үүнээс зөрсөн зүйлүүд нэлээд их байна. Үүнийгээ бид нар ярих ёстой гэж бодож байна.  Төсвийн хүрээний мэдэгдэл бол хууль. Тэнд дотор туссан зүйлүүдийг  аль болохоор тусгах ёстой.  Тусгахгүй бол бид нар хууль зөрчсөн хэрэгт орж байгаа юм. Үнэхээр болохгүй байгаа юмнууд нь  эрх зүйн болоод   бусад ийм ийм шалтгаанууд байна гэдэг юмаа сайн ярихгүйгээр зүгээр ингээд хийж болохгүй байна. Үүний цаана бас юу ярьж байгааг манай  холбогдох хүмүүс ойлгож байгаа байх гэж бодож байна.

Гуравдугаарт, төсөвтэй төдийлөн холбоотой биш байж магадгүй юм. Ерөөсөө төрийн ажлын онцлог бол бүх юм нь хоорондоо жижиг сажиг гэлтгүй  уялдаатай, холбоотой цогц байдгаараа л онцлог шүү дээ. Ялангуяа бизнесийн ажлаас бол. Сонгуульд яаж оролцох вэ? түүнд юу амлах вэ? бидний бололцоо ямар билээ. Тэр маань эргээд төсөвт яаж суух вэ? гэдэг юмнуудыг  бид нар нэгэнт л төрийн бодлого боловсруулах хэмжээнд биеэ бэлтгэж оролцож байгаа хүмүүсийн хувьд  анхнаас нь бодож байх хэрэгтэй юм байнаа гэдэг нь алхам тутамд харагдаж байна. Ялангуяа төсөв ярих, төсвийн төсөл боловсруулах дээр илүү тод мэдэгдэж байна шүү дээ. Бид нар сонгуульд баахан амлалт авчихсан байдаг. Түүнийгээ  биелүүлэх гээд зүтгэхээр  эдийн засаг гэдэг юм чинь өөрөө бас тодорхой хөгжлийн хуультай. Түүнтэй нь зөрчилдөх гээд  хэтийн  хөгжлийн өсөлтийн бодлогуудтай зөрчилдөх гээд байгаа юмнууд их байна. Тэгэхээр үүнийг яг төсөвтэй холбоогүй ч гэсэн бид нар цааш цаашдаа  бүгдээрээ их бодож байхгүй бол жишээ нь хүн амынх нь тал хувь нь  төсвөөс мөнгө авч амьдардаг. Зоригтойхон шинэчлэл  хийгээд  өсөлтийг хангах чиглэлээрээ хүмүүсийг ажлын байртай болгох, өөрөө өөрсдийгөө тэтгэдэг чадварыг нь нэмэгдүүлэх  тал дээр ажиллах гэхээр улс төрийн зарим юмнууд маань хүлээс болчихоод байгаа энэ юмнуудаасаа бодож байх хэрэгтэй юм байна. Энэ өнөөдөр төсөв хэлэлцэхэд хүндрэл учруулж байгаа зүйлүүдийн нэг нь бол бас яг энэ шүү дээ. Яг энэ удаагийн төсөвтэй шууд холбоотой биш ч гэсэн ийм юм хэлье гэж бодсон юм. Баярлалаа.

Д.Идэвхтэн: Баярлалаа. Миний энэ төсөвтэй холбогдуулж хэлэх санаа бол  их тодорхой юм. Төсвийн орлогыг  2006 оны төлөвлөлтөнд  бүрэн дайчлагдаагүй байна гэж үзэж байгаа юм.  Эдийн засгийн ирэх жилийн өсөлтийн хувь хэмжээг ч бодсон, ирэх жил Монголын мөнгө, санхүүгийн бодлогод байх тэр инфляцийн түвшинг ч бодсон, төсвийн орлого бүрэн дайчлагдаагүй байна.

Тийм учраас  төсвийг Байнгын хороод дээр ярихдаа Засгийн газартай хамтраад Сангийн яам идэвхтэй оролцоод төсвийн орлогыг нэмэгдүүлэх талаар  дахин тооцоо хийж үзээч ээ гэж хэлэх байна. Багцаа тооцоо хийж үзсэн түүгээр бол наад зах нь 50 орчим тэрбум төгрөгөөр төсвийн орлого нэмэгдэх боломж байна.  Наад зах нь гэхэд Эрдэнэтийн үйлдвэрийн ногдол ашиг  2003, 2004, 2005 онд хуваагдаагүй байгаа.  Тэр бол төсвийн орлого талд л бичигдэх ёстой зүйл шүү дээ гэх мэтчилэнгээр нэг талдаа. 

Нөгөө талдаа төсвийн зарлагыг үр ашигтай болгох, хэмнэх бас боломж  энэ 2006 онд бүрэн хийгдэхээргүй төсөв хийгдсэн байна. Тийм учраас төсвийн зарлага талыг хэмнэх чиглэлээр энэ төсвийг хэлэлцэх явцад анхаарч үзээрэй. Төрийн захиргааны байгууллага, ер нь төрийн байгууллагын зарж байгаа хөрөнгө Монголын эдийн засаг, хүн амын тоотой зэрэгцүүлбэл хэтэрхий өндөр байна. Энд хямдруулах боломжууд их байгаа. Давхардал их байна.  Илүү орон тоо байна. Сүүлийн үед хуулиудад  гол төлөв салбарын хууль гаргахдаа босоо удирдлагыг бий болгодог, хуулиар орон тоо бий болгодог ийм болсон. Үүнийг өөрчлөх ийм боломж байна. Энэ утгаар авч үзэх юм бол төсвийн зарлага талыг бас хямдруулах чиглэлээр энэ  2006 оны төсөв дээр ажиллах шаардлагатай байна.

Ингээд Байнгын хороодод шилжинэ. Засгийн газар энд оролцоно.  Би бас ойролцоо тооцоо хийж үзсэн тэнд 10-15 орчим тэрбум төгрөгөөр төсвийн зарлагыг хямдруулах боломж байна гэж үзэж байна. Ингээд үзвэл нийтдээ  60 орчим тэрбум төгрөгийг цалин тэтгэвэр нэмэгдүүлэх, ажлын байрыг бий болгох, нийгмийн асуудал болсон боловсрол, эрүүлийг хамгаалахад зарцуулах, иргэдийг ядуурлаас гаргахад хөнгөлөлттэй зээл, урт хугацааны орон сууцны хөтөлбөрүүд хэрэгжүүлэх, эдийн засгийн хөгжлийн гол түлхүүр болсон дэд бүтцийг ялангуяа зам  гүүр, эрчим хүч, холбоог сайжруулахад  зарцуулах боломж байна. Үүнийг анхаарч үзээч ээ гэж ингэж хэлэх байна.

Эцэст нь  энэ 2006 оны төсвийг хэлэлцэхтэй зэрэгцүүлээд  2005 оны төсвийн  тодотгол хийх талын юмыг Сангийн яам  хичээл зүтгэл, санаачлага гаргаж, Их Хуралд оруулж ирээч ээ гэж хүсч байгаа юм. Гол нь ийм л санаа байна.

Н.Батбаяр: Юуны түрүүнд бид нар  өнөөдөр төсөв хэлэлцэж байгаа явдалд бид бүх гишүүд өнөөдөр 24 гишүүн үг хэлж би 25 дахь нь болж байна. Ингээд бид нар бүгдээрээ үгээ хэлж байгаа боловч энэ үг маань хаана очиж ямар шийдвэр болох вэ гэдгийг өнөөдөр  төсөв хийсэн механизмаар байхгүй байгаа юм. Бид нар зүгээр л  сонгогч олон түмэндээ хандаж өөрсдийнхөө санаа бодлыг илэрхийлж байгаа болохоос биш энэ маань өнөөдрийн 25 хүн үг хэлсний дараа энэ нь эрх зүйн шийдэл болж чадахгүй байна.

Тийм учраас бид нар төсөв хэлэлцдэг аргачлалаа өөрчилье. Энэ дээр ингэж яригдсан зүйлүүд тодорхой хэмжээний асуудал шийдэгддэг болох ёстой гэсэн утгаар нь. Тэгэхгүй бол хайран цаг өнгөрч байгаа юм. 

Та бүхэн хэрвээ анзаарч байгаа бол жил бүрийн төсөв сүүлийн хэдэн жил тогтмол 10 орчим хувиар давж биелж байгаа. Энэ хоёр шалтгаантай байгаа байх. Нэгдүгээрт төсвийн төлөвлөлттэй холбоотой байх, хоёрдугаарт, эдийн засаг сайжирч байгаатай холбоотой байх. Тэгэх юм бол бид нар нөөц бололцоогоо нэлээн шахах талаар Их Хурал дээр нэлээн хатуу ярих ёстой болов уу гэсэн саналтай байна. Нэгэнт ингээд төсөв хэлэлцэж байгаа бол тодорхой шийдвэрийг Их Хурал гаргаад Засгийн газартаа үүрэг болгоод явдаг байх ёстой. Засгийн газар тэр Их Хурлын гаргасан шийдвэрийг биелүүлдэг байх үүрэгтэй. Олон хүмүүсээс гарч байгаа саналтай холбогдуулаад хэлэхэд би тодорхой ийм санал хэлмээр байна. Цалинг 2О хувиар нэмэгдүүлье. Эцсийн дүндээ энэ чинь ажил хийж байгаа хүний амьдрал сайжирдаг болохоос биш ажил хийдэггүй хүмүүсийн авдаг мөнгө нэмэгддэг ийм тогтолцоо байж таарахгүй. Тэгэхээр цалинг дор хаяхад  20 хувиар нэмэгдүүлэх саналыг  Их Хурал албан ёсоор шийдэх хэрэгтэй болов уу. Энэ дээр улс төрийн намын бүлгүүд хоорондоо зөвшилцлийн хүрээнд адилхан хийсэн дээр. Түүнээс хоёрын хооронд улс төр хийгээд хэрэггүй. Үүнийг тохирч байгаад нэмсэн нь дээр. Нэмж чадахгүй гэж байгаа бол чадахгүй гэдгээ бас олон түмэнд хэлчихсэн нь дээр.

Хоёрдугаарт,  энэ цалин 20 хувиар нэмэгдэхтэй холбогдоод дараагийн нэг асуудал өнөөдөр бидний цалингийн сүлжээ гэсэн тогтолцоогоо өөрчлөх хэрэгтэй байна. Төсвийн менежерүүд байгууллагаа зөв удирдаад  төсвийн зардлыг нэмэгдүүлэхгүйгээр орлого зарлагадаа бүтцийн өөрчлөлт хийгээд цалингаа нэмэгдүүлэх бололцоо байгаа. Гэтэл өнөөдөр манай цалингийн сүлжээ гэдэг юм хаачихаад байгаа юм. Би өчигдөр хэлж байсан. Би өөрийнхөө яаман дээр туршилт хийгээд үзсэн. Төсвийн зарлагыг нэг төгрөг нэмэгдүүлэхгүйгээр  хүмүүсийнхээ цалинг 40 хувиар нэмчихсэн. Тийм бололцоо байна уу гэвэл байна. Хэрвээ ийм эрх зүйн нөхцөлийг нь хуулиар баталгаажуулаад өгвөл аль ч байгууллага нь хүмүүсийнхээ цалинг нэмэх тал дээр ажиллах санаачлага гаргах боломж нэмэгдэнэ гэж хэлмээр байна.

Тодорхой төслүүдийг хэрвээ санал тавьж байгаа бол Их Хурлаас шийдвэр гаргачих хэрэгтэй. Жишээ нь сая хэлж байна. Нарны гэрлийн тухай асуудал. Үнэхээрийн   Монгол Улс хоёр Монгол болчихоод байна. Хөдөөгийн монгол, Хотын монгол гээд. Хөдөөд үнэхээр харанхуй байна. 21 дүгээр зуун гарчихаад байхад хөдөөгийн малчид лаатай л сууж байна. Ингэж таарахгүй ээ та минь ээ. Тэгэх юм бол энэ асуудлыг бид нар нэг мөр шийдэх хэрэгтэй. Заавал ч сунжруулж шийдэж яах юм бэ? хөдөөгийн малчдыг нарны гэрлээр хангах асуудлыг 2006 онд шийдчихье л дээ. Шийдэхийн тулд 50-60 сая доллар хэрэгтэй. Тэр мөнгийг төсвийн шууд оролцоогүйгээр шийдэх боломж байна  уу гэвэл байна. Засгийн газрын зориулалттай бонд гаргая.  Тэгээд 50-60 сая долларын зориулалтын бонд гаргаад энэ асуудлыг нэг мөр шийдэх бололцоо байна. Тэгээд тэр нь эргэн төлөгдөөд нөхөгдөөд орчихно шүү дээ, ийм бололцоо байна. Ийм шийдвэр гаргаад өгөх юм бол Засгийн газар биелүүлэх бололцоотой.

Мөн худаг усны асуудал яригдаж байна. Үнэхээр цөлжилтийн процесс маш хүчтэй явагдаж байна. Хөдөөд хамгийн хэцүү асуудал худаг усны асуудал болчихлоо. Тэгтэл худаг, усны асуудлыг бид нар шийдэж өгөхгүй бол болохгүй ээ.  Үүнийг төр шийдэхгүй бол болохгүй. Тэгэхгүй энэ дээр ингээд шийднэ гэх юм бол бас гайгүй л мөнгө  орно, 10-20 тэрбум төгрөг. Эрдэнэтийн нэг жилийн орлогоос орж ирж байгаа мөнгө шүү дээ. Энэ мөнгийг тэгвэл шийдье л дээ. Саяны бондын аргаар шийдэж болно, өөр аргаар ч шийдэж болно. Гагцхүү үүнийг Их Хурал шийдвэр гаргаад  Засгийн газартаа үүрэг болгочихвол үүнийг шийдэж болноо. Бид нар иймэрхүү дорвитой асуудал шийдэхгүй бол хоёрын хооронд манай тойрог тийм,  тэдний тойрог ийм гэж ярих юм бол хэцүү л болж байгаа юм.

Гурав дахь асуудал, энэ хөрөнгө оруулалтын тухай яригдаж байна. Хөрөнгө оруулалт энэ жилийн хувьд  7О тэрбум төгрөг болж байна. Энэ бол бага мөнгө. Үүнийг нэмэгдүүлэх хэрэгтэй байна. Гэтэл цаана нь  гадаадын зээл тусламжийн гээд төсөвт суучихсан 190 тэрбум төгрөг байна. Түүний тухай энд ярьж байгаа хүн энд ерөөсөө алга. 100 тэрбум төгрөг зүгээр л нэг төслийн багуудаар ороод л дамжаад алга болж байгаа юм. Тэгээд тэр хүмүүсийг бид нар гуйдаг ажилтай. Энэ чинь  дараа нь эргээд Монголын Засгийн газар төлнө шүү дээ. Энэ нэгэнт гадаадын зээл тусламж төсвийн дүнд орж тооцогдож байгаа учраас үүнийг хөрөнгө оруулалтын дүнд нь оруулж тооцоод энэ дээр нь хаана юу болж байна вэ гэдгийгээ хянаж үзэх хэрэгтэй байна. Тэгэхгүй бол энэ ерөөсөө хянагдахгүй 190 тэрбум төгрөг явж байгаа юм. 

Дараагийн асуудал орон сууцны асуудал байна. 4О мянган айлын орон сууцны хөтөлбөр. Бид нар ингэж хэлж байгаа тохилог орон сууц, тогтвортой ажлын байр. Эцсийн дүндээ ажлын байрыг нэмэгдүүлэх ёстой байна. Засгийн газрын мөрийн хөтөлбөрт тусгагдсан  145 мянган ажлын байрыг барих  асуудал дээр юм бодох хэрэгтэй байна. Тэгэхгүй бол Сонгуулийн мөрийн хөтөлбөртөө нэг юм тусгаад ажил дээрээ тусгахгүй бол хэцүү. Тэгэхээр энэ ажлын байрыг нэмэгдүүлэхтэй холбогдуулаад барилга, зам руу нэлээн хөрөнгө оруулалтыг нэмэгдүүлэх шаардлагатай байна. Ийм бололцоо байна уу гэвэл байна. Тэгэхдээ дахиад Засгийн газраас буюу төсвөөс шууд хөрөнгө  оруулалт оруулахгүйгээр  шийдэж болох бололцоо байна.

Ц.Нямдорж: Сүүлчийн хүнд үг өгье дөө. 

Н.Батбаяр: Баярлалаа. Тэгэхээр энэ  зээлийг Монгол улс бий болгох асуудал Монгол улсыг энэ эдийн засгийн өнөөдрийн хямралтай байдлаас гаргах хамгийн том арга хэмжээ болж байгаа юм. Өөрөөр хэлбэл Үл хөдлөх хөрөнгийн барьцаат зээлийн тогтолцоо гэж. Энэ орон сууцтай болгоно гэдэг чинь хүмүүсийн амьдрал ахуй  сайжирсан нэг арга хэмжээ, нөгөө талаар ажлын байр нэмэгдүүлж байгаа эцсийн дүндээ ажил хийвэл амьдрал чинь сайжирна гэдэг тогтолцоог бий болгож өгч байгаа. Сар болгон орон сууцныхаа зээлийг төлдөг тийм тогтолцоонд орох юм бол сар болгон байнгын орлоготой байх ёстой. Байнгын орлоготой байхын тулд сайн ажиллах ёстой. Үүнийг бид нар хийх үндэслэл нөхцөл  байдал бүрдлээ  гэж бодож байна. 

Өнгөрсөн жил гаруй хугацаанд манай яам, Засгийн газар ажилласны үр дүнд  энэ тогтолцоог бий болгох үндсэн суурь асуудлыг үндсэндээ боловсрууллаа, хөрөнгө босгох асуудал дээр нэлээн үр дүнд хүрлээ. Ингээд энэ асуудлыг эцсийн байдлаар Их Хурал дээр холбогдох хууль тогтоомжийг гаргаад өгөх юм бол энэ орон сууцны дэд бүтцийн санхүүжилтийн зорилгоор ард иргэдэд удаан хугацаатай зээл олгох зорилгоор жил бүр 100-200 сая долларын хөрөнгө оруулалт оруулж ирэх нөхцөл байдал бүрдээд байна. Тэр зээл нь удаан хугацаатай зээл байна. Зээлийн хугацаа өнөөдөр  5 жил байгаа бол бид нар зээлийн хугацааг  30 жил болгоё гэж байна. Зээлийн урьдчилгаат төлбөр 5О хувь байгааг бид нар 10 хувь болгож бууруулъя гэж хэлж байна. Зээлийн хүү 21 хувь байгааг бид нар жилийн 10 хувь дээр аваачъя гэж хэлж байна. Ийм бололцоо байна.

Ингээд үзэх юм бол  жишээ хэлье л дээ.  9 сая төгрөгийн байр авсан хүн гэж бодвол сар тутам  50-60 мянган төгрөг төлөөд  яваад байх ийм бололцоо бүрдэх юм. Ингэх юм бол хүн орон байрныхаа нөхцөлийг сайжруулна. Орон байрнаасаа гарахгүйн тулд сайн ажиллах тогтолцоо бүрдэнэ. Эцсийн дүндээ Монголын төр хүн ардынхаа амьдралыг сайжруулах ёстой. Сайжруулахын тулд та хэрвээ ажил хийж байх юм бол амьдрал чинь сайжирна гэдэг механизмыг бүрдүүлж өгөх хэрэгтэй байна.

 Тэгэхгүй бол яаж байна вэ? ажил хийхгүй байж амьдраад байж болдог юм болчихлоо. Сая Баяртсайхан гишүүн хэлж байна л даа. Хоёр хүний нэг нь тэтгэмж авдаг гэж. Энэ тогтолцоогоо өөрчлөх үнэхээр шаардлагатай болчихоод байна. Энэ тал дээр улс төрийн намууд дугуй ширээний ард суугаад илэн далангүй ярилцаад үүнийгээ ингэе гэж ярихгүй бол сонгуулиас сонгуулийн хооронд танай нам, манай нам гэж яваад байх юм бол бид нар  аль нь ч хожихгүй бүгдээрээ л унана. Нэгэнт сонгогдоод гарчихсан, харьцангуй тэнцүү суудалтай байгаа үедээ энэ асуудлаа хоорондоо илэн далангүй яриад явья. Очков авах гэж хөөцөлдөөд хэрэггүй, хамтдаа ярих юм бол бүгдээрээ л хожно.  Баярлалаа.

Ц.Нямдорж: За л гэлээ шүү дээ, тэр гоё юмаа.  Худлаа яриад байдаг. Тэр 40 мянган айлын орон сууц, тэр барьцааны зээлийн асуудал байгаа юм бол оруулаад ир л дээ. Юм оруулж ирэхгүй зүгээр яриад байх юм Засгийн газрын гишүүд. 

Гишүүд ээ одоо асуулт, хариулт дууслаа.  Төсвийн анхны хэлэлцүүлгийн асуулт хариулт дуусч байна. Би гишүүдийн ерөнхий саналыг товчлоод хэдэн анхаарал татсан асуудлууд байна, энэ дээр ажлын хэсгийг, байнгын хороодыг онцгой анхаарч ажиллаачээ гэдэг хүсэлт тавимаар байна. Ерөнхийдөө УИХ-ын төсөв дээр ажилладаг ажлынхаа арга барилыг зарим талаар өөрчлөх хэрэгтэй. Засгийн газраас оруулаад ирсэн юмыг нь үг дуугүй дагаад тэгсгээд аргалаад баталдаг арга барилаасаа гараад зарим бодлогын чанартай асуудал дээр шийдвэрээ гаргадаг, тэрнийг нь Засгийн газар хэрэгжүүлдэг ийм чиглэл рүү УИХ ажиллах хэрэгтэй.


Эцсийн том дүндээ УИХ татвар төлөгчдийн төлсөн мөнгийг яаж зарцуулах вэ гэдгийг шийддэг үндсэн эрхтэй л газар. Тэр утгаар нь цаашид ажилламаар байна. Засгийн газрын саналд багтаж ажиллах алба Их Хуралд байхгүй. Энэ Их Хурлын зааланд сууж байгаа хүмүүс бол хэдийгээр гишүүн гэж бие хүн харагддаг ч гэсэн тэнд сууж байгаа сонгогчдын төлөөлөл, тэндхийн жаргал зовлонг энэ зааланд ярьж тэрэн дээрээ суурилж шийдвэр гаргах үүрэгтэйгээр сонгогдсон хүмүүс.


Ийм учраас УИХ үндсэн чиг үүрэг, үндсэн төлөөллийнхөө зарчимд суурилж цаашдаа төсвийн асуудалд хандах ёстой байхаа гэж бодож байна. Энэ утгаар нь Их Хурлын гишүүдийн гаргасан саналуудыг бүгдийг нь Тамгын газар, ажлын хэсэг хамтраад нэг бүрчлэн бүх саналуудыг нэгтгэж, товъёглож байнгын хороодод өгөх хэрэгтэй. Төсвийн байнгын хороо, Эдийн засгийн байнгын хороонд. Санал нэг бүрийг ажлын хэсэг нэг бүрчлэн ярих хэрэгтэй. Санал нэг бүрийг. Болохыг нь болно гэдгийг хэлээд, болохгүй бол үндэслэлийг нь гаргаж өгөх хэрэгтэй, асуултыг нь бас судлах хэрэгтэй. Хэдэн өдөр хуралдлаа.


Ер нь Их Хурлын гишүүний асуултын цаана амьдрал байна гэдгийг л байнга Засгийн газар мэдэрч ажиллах хэрэгтэй. Амьдрал хүнд байгаа учраас, амьдралд бэрхшээл байгаа учраас энэ гишүүд асуудал яриад байгаа. Засгийн газар Их Хурлын гишүүдийн ярьж байгаа зовлонг нь сайн ойлгож ажиллаасай гэж хүсч байна нэгдүгээрт.


Хоёрдугаарт, хэд хэдэн асуудал дээр айхтар их анхаарал төвлөрч ярьж байгаад Засгийн газар дүгнэлт хийгээд хамтраад ажиллах хэрэгтэй. Нэгдүгээр асуудал төсвийн тодотгол. Төсвийн тодотгол хийх шаардлага байгаа бол энийг нь хийх хэрэгтэй. Бид нар ингээд тооцчихсон юм, тэгээд тооцчихсон юм гээд гарч ирж байгаа санал болгоныг нуга дараад байж таарахгүй. Бензиний үнэ нэмэгдсэн нь үнэн. Дизелийн түлшний үнэ асар их нэмэгдсэн нь үнэн. Дулааны үнэ нэмэгдсэн нь үнэн. Усны үнэ нэмэгдсэн нь үнэн. Махны үнэ нэмэгдсэн нь үнэн. Энийг худлаа гэж хэн ч хэлэхгүй. Дэмбэрэл гишүүн хэлэв үү, Пүрэвдорж гишүүн хэлэв үү, 500-гаар төсөвт бензинийг тооцсон, 800 хүрчихсэн байна гэж, 300-гаар нэмэгдсэн байна гэж. Энэний хооронд зөрүү гарч л таараа шүү дээ. Төсвийн тодотгол Засгийн газар санаачлага гаргахгүй бол Их Хурал Байнгын хороон дээрээ ярьж байгаад тодотголыг нь хийх хэрэгтэй. Шаардлага байвал. Энийгээ гишүүд байнгын хороон дээр нухацтай яриарай.


Хоёрдугаарт, дизельтэй аймгуудын асуудал байна. Энэ асуудлыг авч үзэх хэрэгтэй. Завханы асуудал, Говь-Алтайн асуудал, баруун гурван аймгийн өндөр үнэтэй эрчим хүч авдаг аймгуудын олон жил яригдаад шийдэж чаддаггүй мөртлөө дандаа хойноос нь мөнгө Засгийн газрын нөөцөөс гаргаж өгдөг энэ нэг утгагүй байдлаасаа гараад тодорхой хугацаанд энэ аймгуудыг харж үзэх шаардлага байгаа болбол тэр юмыг нь хийж өгөх хэрэгтэй. 


Зарим Засгийн газрын ярьж байгаа үг амьдралд нийцсэн байх ёстой. Өвлийн 40 градусын хүйтэнд 4-хөн цаг дизель станц ажиллуулна гэж юу байдаг юм бэ? 4 цаг ажиллуулна гэдэг чинь 4 цаг зогсоогоод бүгдийг нь хөлдөөнө гэсэн үг, амьдрал дээрээ болбол. Тийм учраас 200 онд усан цахилгаан станц нь ашиглалтанд ортол дизель станцтай аймгуудын эрчим хүчний хангалтын асуудлыг, түлшний асуудлыг ямар нэгэн хэмжээгээр бодлогын баримт бичигт нь суулгаж өгөх хэрэгтэй. Баруун 3 аймаг байна. Энд 35-аар кв цахилгаан авч байхад, тэнд 62-оор авч байгаа шүү. Тэр усан цахилгаан станцын ажлыг нь түргэвчлэх хэрэгтэй.


Гуравдугаарт,орон нутгийн төр захиргааны байгууллагын ажиллах нөхцлийн асуудалд анхаарал хандуулахыг аймгийн дарга нар ч ярьсан, гишүүд ч ярьж байна. Бүх сонгогдсон гишүүд байж байгаа. Сумын засаг даргын тамгын газар шиг навсархай газар монголд үлдээгүй шүү. Сургууль нь цэвэрхэн. Орон нутгийн захиргааны асуудлуудад анхаарах асуудалд гишүүд төвлөрч ярилаа, энийг сайн авч үзээрэй.


Тэтгэврийн зөрүү, цалингийн зөрүүний асуудал дээр онцгой саналууд гарч байна, энэ асуудлыг байнгын хороод сайн судалж үзэх хэрэгтэй. Ялангуяа тэтгэврийн зөрүүний асуудал дээр.


Хотын утааны асуудал яригдсан. Энийг Эдийн засгийн, Төсвийн байнгын хороод сайн судалж үзэх хэрэгтэй гэж бодож байна. Улаанбаатар хотын ялангуяа утааны асуудал. 


Цагдаагийн төсөв хүрэхгүй байна, малын хулгайтай тэмцэхтэй холбогдуулаад гишүүд парк шинэчлэлийн асуудал ярьсан. Энэ асуудал дээр анхаарал төвлөрөөд байгаа учраас байнгын хороод сайн ажиллах хэрэгтэй гэж ойлгогдож байна.


Буман нарны гэрлийн асуудал яригдаад байх юм. Хөдөө тал руу чиглэсэн бодлого гэдэг дээр нарны гэрлийн эрчим хүчээр ажилладаг системийн асуудал их яригдаж байгаа учраас энийг Байнгын хороо, Засгийн газар хамтраад нэг сайн ярих шаардлага харагдаж байна.


ТМС-үүдийг бэхжүүлэх асуудал дээр ажиллах хүчнийг бэлтгэх асуудал дээр их ярилаа. Энэ дээр бас Засгийн газартай хамтраад Байнгын хороо сайн ажиллах хэрэгтэй байна.


Худаг, усны асуудал, усжуулалтын асуудлыг гишүүд их хүчтэй яриад байна. Энэ асуудал дээр бас онцгой анхаарч хэлэлцүүлгийн явцад ажилламаар байна гэдгийг хэлье. Ингээд гишүүдийн гаргасан саналыг судалж үзье. Асуулт хариулт дууслаа. Энэ төсвийг байнгын хороодод шилжүүлье саналуудыг сайн судалж үзээд ярилцаарай гэдгийг хэлье. Энэ асуудлыг дуусгая.


Дараачийн асуудал. Монгол Улсын эдийн засаг, нийгмийг 2006 онд хөгжүүлэх үндсэн чиглэлийг батлах тухай танилцуулга хийнэ. Сангийн сайд Алтанхуяг.


Н.Алтанхуяг:
-УИХ-ын дарга, эрхэм гишүүд  ээ,


Монгол Улсын Yндсэн хуулийн 25-р зүйлийн 1 дэх хэсгийн  дахь заалт, Засгийн газрын тухай хуулийн 26-р зүйлийн  дахь заалтыг үндэслэн Засгийн газраас Монгол Улсын эдийн засаг, нийгмийг хөгжүүлэх үндсэн чиглэлийн төслийг боловсруулж УИХ-д өргөн барьж байгаа юм. Эдгээр хуулиудад заасны дагуу Монгол Улсын эдийн засаг, нийгмийг 2006-2008 онд хөгжүүлэх Yндсэн чиглэлийн төслийг Сангийн яам, бусад яам агентлагуудаас ирүүлсэн зорилт, арга хэмжээний төсөл саналыг үндэслэж боловсрууллаа.


Монгол Улсын эдийн засаг, нийгмийг 2006-2008 онд хөгжүүлэх Yндсэн чиглэлийг батлах тухай УИХ-ын тогтоол, Yндсэн чиглэлийн төслийг Монгол Улсын Засгийн газрын 2005 оны 9-р сарын 29-ний хуралдаанаар хэлэлцээд УИХ-д өргөн мэдүүлэх нь зүйтэй гэж үзсэн юм. Эдийн засгийн бодит өсөлтийг тооцож үзэх юм бол 2006 онд 6 орчим хувьд байх урьдчилсан тоо гарч байгаа юм. Эдийн засгийн өсөлтийг голлон үйлдвэр үйлчилгээний салбараас хангахаар тооцоолж байгаа. Засгийн газраас мэдээллийн технологи, сэргээгдэх эрчим хүчний үйлдвэрлэлийг хөгжүүлэх, иргэдийг орон сууцаар хангахад чиглэсэн бодлого, хөтөлбөрүүдэд түлхүү ач холбогдол өгч ажиллах юм.


Ирэх оны эдийн засгийн өсөлтийн 4-5 хувийг нь үйлчилгээний салбар, 1-1.5 хувийг үйлдвэрлэлийн салбар, үлдэж байгаа хэсэг нь ХАА-н салбарын өсөлтөөр хангагдахаар төлөвтэй байна. Дэлхийн түүхий эдийн зах зээл болон экспортлогч орны татварын бодлогоос хамаарсан газрын тосны бүтээгдэхүүний үнийн өсөлт, дотоодын махны хүрэлцээ, хангамжийн байдлаас шалтгаалж 2004 оны инфляц 11.7 хувь байсан ба, 2005 онд 10 орчим хувьтай гарах төлөвтэй байна. Эхний 9 сарын байдлаар 9.5 хувьтай явж байгаа юм.


Сүүлийн хоёр жилийн туршид түүхий эдийн зах зээлд үргэлжилж байгаа газрын тосны үнэ ханшны хэлбэлзэл өнөө хүртэл тогтворжоогүй байна. Дэлхийн томоохон биржүүдийн сүүлийн үеийн мэдээнээс үзвэл газрын тосны үнэ дахин өсөх хандлага ажиглагдаж байгаа нь эдийн засгийн прогнозыг нарийвчлалтай тооцоход хүндрэл учруулж байна. Цаашид инфляцийг жилийн 6.3-7 орчим хувьд байлгах бодлого, зохицуулалтыг хэрэгжүүлж, валютын ханшны огцом өөрчлөлтөөс сэргийлж, гадаад валютын нөөцийг зохистой удирдах замаар макро эдийн засгийн тогтворжилтийг хангах зорилт тавьж байгаа юм. Энэ зорилтыг төв банкны мөнгөний бодлого болон Засгийн газрын бусад зохицуулалтын арга хэрэгслүүдээр дамжуулан хэрэгжүүлэх юм. 


Yндсэн чиглэлийн төслийг боловсруулахдаа дараахь үндсэн зарчим чиглэлийг баримталж, үндсэн чиглэлийн агуулга, шинж чанар, ач холбогдлыг сайжруулахыг хичээсэн юм. Yүнд 1-рт Yндсэн чиглэлийн зорилтуудыг томъёолохдоо мянганы хөгжлийн зорилтууд, эдийн засгийн өсөлтийг хангах, ядуурлыг бууруулах стратеги болон өнгөрсөн хугацаанд УИХ-аас батлан гаргасан Монгол Улсын хууль тогтоомжийг 2008 он хүртэл боловсронгуй болгох үндсэн чиглэл, төрийн өмчийг 2005-2008 онд хувьчлах, өөрчлөн байгуулах үндсэн чиглэл болон бусад гол гол бодлого хөтөлбөрүүдэд тусгагдсан зорилтуудтай уялдуулах, улмаар аль болох оновчтой, давхардалгүй цөөхөн зорилтыг үндсэн чиглэлд тусгахыг хичээсэн юм.


2-рт, эдийн засаг, нийгмийн хөгжлийн бодлого хөтөлбөрийг боловсруулах талаар олон улсын түгээмэл туршлага, өнөөгийн нийтлэг хандлагад нийцүүлж, олон улсын банк санхүүгийн байгууллагуудаас өгч байгаа санал зөвлөмжийг анхаарч тодорхой хүрэх түвшингий нь тодорхойлж өгөхийг хичээсэн юм. 


3-рт, өнөөгийн байдлаар олон улсын байгууллага, бүхий л улс орнуудад эдийн засаг, нийгмийн хөгжлийн түвшинг тодорхой шалгуур үзүүлэлтээр хэмждэг. Нийтээр тогтсон шалгуур үзүүлэлтүүдээр улс орнуудыг харьцуулан судалж цэгнэж байгаа юм. Нэгэнт гадаад ертөнцөд хөгжлийн түвшинг ингэж хэмжиж, түүнийг дэлхий нийтээр сонсдог, судалгаа тооцоондоо хэрэглэдэг болсон учраас  бид нар ч гэсэн мөн адил эдийн засаг, нийгмийн хөгжлийн зорилтуудыг тодорхой шалгуур үзүүлэлтээр тодорхойлж хэмждэг. Яг үүн дээрээ тулгуурлаж хүрсэн үр дүнг нь тооцож хэлэлцдэг байх ёстой гэж үзэж байгаа юм.


Энэхүү Yндсэн чиглэлийн төслийг хэлэлцэхдээ Монгол улсын хууль тогтоомжийг 2008 он хүртэл боловсронгуй болгох чиглэл, өмч хувьчлах өөрчлөн байгуулах чиглэл, УИХ-аас батлан гаргасан бодлогын бусад баримт бичгүүдтэй уялдаатайгаар авч үзэх, эдгээр үндсэн чиглэлд тусгагдсан асуудлыг давтан тогтоолын төсөлд тусгах шаардлагагүй болов уу гэж үзсэн бөгөөд эрхэм гишүүд та бүхэнд тараагдсан товхимолд УИХ-аас батлагдсан дээрх хоёр үндсэн чиглэлийг хавсаргасан байгаа. 


Монгол улсын эдийн засаг, нийгмийг 2006-2008 онд хөгжүүлэх үндсэн чиглэлийн төслийг ийнхүү сайжруулан, агуулга, шинж чанарын хувьд өөрчилснөөр Мянганы хөгжлийн зорилтууд, эдийн засгийн өсөлтийг хангах, ядуурлыг бууруулах стратеги зэрэг бодлогын баримт бичгүүдийн уялдаа холбоо, шүтэлцээ, цаашид  нэлээн сайжрах ийм алхам болно. Монгол Улсын Засгийн газраас өргөн барьсан үндсэн чиглэлийн төсөл болон эдийн засаг, нийгмийг хөгжүүлэх Yндсэн чиглэлийг батлах тухай УИХ-ын тогтоолын төслийг хэлэлцэн шийдвэрлэж өгөхийг эрхэм гишүүд та бүхнээс хүсье. Анхаарал тавьсан явдалд баярлалаа.


Ц.Нямдорж:
-Их Хурлын чуулганы ажиллагаатай Нийслэлийн Сүхбаатар дүүргийн 7–р хорооны иргэд сонгогчдын төлөөлөгчид танилцаж байна. Ардын жүжигчин Лувсаншарав тэргүүтэй энэ хуралдааны ажиллагаатай танилцаж байгаа иргэдэд аз жаргал, эрүүл энх, сайн сайхан бүхнийг хүсэн ерөөе, та бүхний ажил амьдралд амжилт хүсье. /алга ташив/


Одоо гишүүд асуулт асуух гишүүд нэрсээ өгье. Yндсэн чиглэлийн хэлэлцүүлэгт Ерөнхий сайд оролцож байна. Сангийн яамны Эдийн засгийн нэгдсэн бодлогын газрын дарга Энхбаяр, мөн яамны нэгдсэн бодлогын газрын ахлах мэргэжилтэн Энэбиш, Yндэсний статистикийн газрын Тамгын газрын дарга Баажийхүү нарийн хүмүүс оролцож байна. Ингээд гишүүд нэрсээ өгье. Yндсэн чиглэлд тусгагдсан нэлээд асуудалтай холбоотой асуултыг гишүүд төсвийн хэлэлцүүлгийн явцад тавьсан байхаа гэж бодож байна.


Н.Баяртсайхан:
-Ерөнхий сайдаас нэг зүйлийг асууж ойлгож авах гэсэн юм. АНУ-ын Мянганы сорилтын сангаас дэмжлэг туслалцаа авах асуудал ямархуу байдалтай байна вэ? нэлээд олон төсөл явуулсан, тэдгээр нь шаардлага хангаагүй, эргэж буцсан гэх мэтчилэн янз янзын зүйл сонсогдох юм. Энэ талаар асууж байгаа юм.


Хоёрдугаарт, Сангийн сайдаас асууя. Макро эдийн засгийн үндсэн үзүүлэлтүүд дотор Монгол улсын нэг хүнд ноогдох дотоодын нийт бүтээгдэхүүн америк доллараар тооцож гаргасан байгаа. Эндээс харах юм бол манай монголын эдийн засаг гайхалтай хурдан хөгжиж байгаа юм. Нэг хүнд  ноогдох дотоодын нийт бүтээгдэхүүн 6 жил тутамд л 2 дахин өсөөд байгаа. 2000 онд нэг хүнд ноогдох дотоодын нийт бүтээгдэхүүн 396 ам.доллар байсан, 2005 онд 721 болсон гэж байгаа, 2006 онд 768 болно. 2000-2006 оны хугацаанд 6 жилийн дотор 2 дахин өссөн. Энэ бол мундаг өсөлт. Гэтэл дотоодын нийт бүтээгдэхүүнийг 2000 оны үнээр тооцсон тэр дотоодын нийт бүтээгдэхүүн бол төдийлөн өсөөгүй нь эндээс бас харагдаж байгаа юм. Эндээс бид ямар дүгнэлт хийж болох вэ?


Гадагшаа экспортонд гаргаж байгаа монголын гол нэр төрлийн бүтээгдэхүүний экспортын үнэ өсөж байгаа, импортоор авдаг бензин шатахууны үнэ өсөж байгаа нь энэ үнийн өсөлт чинь орж ирж энд чинь нөлөөлөөд байгаа юм биш үү. Хэр зэрэг бодитой тооцсон тооцоо үзүүлэлт гэж үзэж байгаа юм бэ?


Ц.Элбэгдорж:
-Мянганы сорилын сантай идэвхтэй ажилласан. Эхлээд бид нар ард иргэдийн дунд санал асуулга явуулж, бизнес, төрийн байгууллагуудын оролцоотойгоор явуулах саналуудаа гаргаж авсан байгаа. Ингэж гаргаж авсны үнсдэн дээр Yндэсний комисс ажиллаж, үндэсний хороо ажиллаад 4 төслийг боловсруулж Мянганы сорилын санд эхний удаад явуулсан. Мянганы сорилын сангаас тодорхой саналууд ирж тэр төслүүд дээр дахин ажиллах, цаашдаа нэмж санал гаргаж энэ зүйл дээр хамтарч ажиллахаар тохирсон байгаа.


Ингэж ажилласны үр дүнд энэ хугацаанд маш олон зүйлүүдийг хийсэн. Мянганы сорилын сангийн хүсэлт шаардлагын дагуу бид үндэсний зөвлөлөө өргөтгөсөн. 9 хүн байсныг 24-25 хүн болгож өргөжүүлж, олон нийт, бизнесийн хүрээний хүмүүсийг татаж оролцуулсан. Дээр нь Мянганы сорилын сангийн дэргэд Ерөнхий нарийн бичгийн даргын газар гэж байнгын ажиллагаатай, байнга төсөл үйл ажиллагаанд оролцож байдаг ажлыг зохицуулах ажлын аппаратыг зохион байгуулсан. Байнга Мянганы сорилын сангаас 4-5 удаа төлөөлөгчид ирсэн, 7 хоногт 1 удаа теле байдлаар конференц хийж хоорондоо асуудлаа ярьдаг болсон байгаа. 


Хамгийн сүүлийн зүйлийг та бүхэнд мэдээлэхэд 9 сарын 30-нд Монгол Улсын Засгийн газраас 3 чиглэлээр Мянганы сорилын санд саналаа боловсруулж өргөн барьсан байгаа. Одоо ойрын үед Мянганы сорилын сан энэ саналыг албан ёсоор хүлээж авлаа. Бид судалж байна, тэгээд мянганы сорилын сан цаашаагаа санхүүгийн хороо руугаа оруулдаг, санхүүгийн хороон дээр энэ асуудал судлагдсаны дараагаар мянганы сорилын сангийн төлөөлөгчид ирж нарийвчилсан судалгаануудыг цаашаа хийхээр ажиллаж байгаа. Нэг үгээр хэлбэл Засгийн газар мянганы сорилын сангийн 1-р шатны төслөө хүлээж авах үйл ажиллагаа дууссан гэж хэлж болно. Дараа нь 3 чиглэл дээр хамтарч ажиллаж нарийвчилж, тэрний санхүүжилтийн асуудал, бусад зүйлүүд яригдах юм, нийтдээ 172 сая доллар тусламж хөрөнгө оруулалт хүссэн ийм төсөл явсан байгаа.


Н.Алтанхуяг:
-Дотоодын нийт бүтээгдэхүүн байна, оныхоо үнээр нэлээн их өсөлттэй болж харагдаж байгаа. Баяртсайхан гишүүний хэлж байгаа дүгнэлттэй ойролцоо дүгнэлттэй байна. Энд үнийн өсөлт нэлээн их нөлөөлж байгаа. Дотоодын нийт бүтээгдэхүүнийг 2000 оны үнээр аваад үзэх юм бол өсөлт тийм их өндөр биш байгаа юм. Тэгэхээр оныхоо үнээр их өндөр өсөөд байгаа. Одоо манайх үндсэндээ бараг 2 триллион. Дотоодын нийт бүтээгдэхүүний нийт хэмжээ бараг 2 триллион төгрөгт хүрэх гэж байгаа юм. Тэгэхээр энэ 2000 онд бол 1 триллион орчим байсан. Тэгэхээр бараг үнэндээ 2 дахин өсч байгаа юм шиг харагдаж байгаа боловч энэ олон төрлийн бусад хүчин зүйл дотор үнийн өсөлтийн хэмжээ нэлээн байгаа гэдэгтээ санал нэг байна.


Ч.Раднаа:
-Нэгдүгээрт, Засгийн газрын тухай хуульд заахдаа тодруулбал 26-гийн 7–д байна уу, тухайн жилд улс орны эдийн засаг, нийгмийг хөгжүүлэх Yндсэн чиглэлийг жил жилээр нь оруулж ирнэ, тэгэхдээ зорилт, хэрэгжүүлэх арга хэмжээг тогтоож орж ирнэ гэж байгаа юм. Хариуцах эзэн, хугацаатай. Манайх болохоор энэ дээр одоо харахаар тэр хууль нь өөрчилчихсөн юмуу гээд ухаад үзэхээр хэвээрээ л байж байх юм, заалт нь. Өөрчлөөгүй л байх юм байна. Энэ маань хэрэгжүүлэх арга хэмжээ, зохион байгуулах ажил нь байхгүй хэдэн зорилтууд тавиад ороод ирж. Яахав эзэн хугацаа байна. Тэгэхээр энэ хууль бус хуулиас зөрүүлж орж ирдэг нь ямар учиртай юм бэ? Хэрэгжүүлэх арга хэмжээ, зохион байгуулах ажилтай нь, эзэн хугацаатай нь гэж байхад хэдэн зорилт тавьчихаад. Зарим яам бол ганцхан зорилт байгаа. Тэр сайдын нэр ганцхан л гарч байгаа.


Яаж энийгээ хэрэгжүүлэх юм бэ гэдэг нь байхгүй. Хуулин дээр тэгнэ гээд биччихсэн байгаа. Тэр хууль маань хүчин төгөлдөр байгаад байдаг. Энэ ямар учиртай юм бэ? энийг хэдийд засах юмуу, янзлах юмуу, энэ чигээр нь зүтгүүлэх юмуу, ямар бодолтой байгаа юм бэ?


Хоёрдугаарт, төсөв, үндсэн чиглэл хоёр маань зөрөөд байна. Yндсэн чиглэл дээр ойжуулалтын хэмжээг нэмэгдүүлнэ, цар хүрээг өргөжүүлнэ гээд. Цар хүрээг өргөжүүлнэ гэдэг үгээр орсон байгаа юм. Төсөв дээр нь болохоор зардал нь буурчихсан байгаа юм. Төсөв буурахаар яаж цар хүрээ нь нэмэгдэж, өргөждөг юм байдаг юм бол, мөн тусгай хамгаалалттай газар нутгийн хэмжээг өргөжүүлнэ, нэмэгдүүлнэ гэж байна, ар талд нь бас л жил дараалан дунд хугацааны юм гэдгээрээ үзэхээр буураад ирчихсэн. Тусгай хамгаалалттай газар нутгийн зардал. Энэ ингээд зорилт, үндсэн чиглэл төсөв хоёр маань зөрөөд байх юм, энэ яаж зохицуулагдах юм бол.


Агаарын бохирдлыг бууруулах талаар мөн үндсэн чиглэл дээр зорилт гарсан байна. Төсөв хөрөнгө улсын төсвөөс гарахгүйгээр өөр аргаар төсөв хөрөнгө олох тийм юм хийчихсэн, гадаадын зээл тусламж байдаг юмуу, юм олчихсон байна уу? эсвэл агаарын бохирдлыг хөрөнгө мөнгө зарахгүйгээр бууруулчих арга механизм байна уу, олчихсон байна уу? бодвол мөнгө л зарж байж агаарын бохирдлыг хот суурин газар багасгах л юм бодоод байгаа юм, яриад байдаг юм байна лээ,урд нь. Энэ яахаараа бууруулж багасгах талаар зорилт тавьсан мөртлөө мөнгөн төгрөггүй байдаг юм бэ?


Мөн газар тариалангийн салбар дээр тариаланчид газартай болсон, Газрын тухай хуулиар. Энэ улсуудад 10, 20 га газруудыг нь эзэмшүүлж, үр дүнтэй ашиглуулах үүднээс Засгийн газрын үйл ажиллагааны хөтөлбөрт газар тариалангийн салбарт ажиллагсдад урт хугацаатай, хөнгөлөлттэй зээлийн лизингийн үйлчилгээгээр техник тоног төхөөрөмж олгох тухай зорилт тусгагдсан. Засгийн газрын үйл ажиллагааны хөтөлбөрт. Энэ жил бас жилийн дунд хугацааны гэж байгаа 2006-2008 оны юманд тодорхой юм байхгүй юм шиг байх юм. Өнгөрсөн жил тэр талаар юу хийсэн юм бол, энэ зорилтоо хэрэгжүүлэхэд. Энэ хичнээн жижиг трактор оруулж ирж, ядаж өгсөн юм байгаа юмуу? Ав гэвэл ч зах дээр ч зөндөө л байна л даа, мөнгөтэй хүн байдаг юм бол. Урд Засгийн газрын үед тодорхой хэмжээгээр хямдруулах, тодорхой хугацаагаар хөнгөлөлттэй зээлээр олгох арга механизмыг хэрэглэж байсан. Энийг одоогийн хөдөөгийн тариаланчид маш их дэмжиж, энийг нэхээд байх юм, энийгээ үргэлжлүүлээч гэж.


Бид Засгийн газрын үйл ажиллагааны хөтөлбөртөө оруулчихсан байгаа. Өнгөрсөн жилийн үндсэн чиглэлээ хэрэгжүүлэх чиглэлээр энэ дээр хийгдчихсэн юм юу байна,энэ жилийнх дээр юу хийх юм бэ гэсэн ийм асуулт байна.


Н.Энхбаяр:
-Бид 2006 онд эдийн засаг, нийгмийг хөгжүүлэх үндсэн чиглэлийг боловсруулахдаа хууль эрх зүйн орчин бүх зүйлээ судалж үзсэн л дээ. Энэ дээр хэрвээ бид одоогийн яг байгаа хэлбэрээр хэвээрээ хадгалаад, хэрэгжүүлэх арга хэмжээгээ хариуцах эзэнтэй боловсруулаад явах боломж байсан. Зарим нэг УИХ-аас шинээр батлагдаж гарсан түрүүнд дурьдагдсан байгаа, сайдын танилцуулгад. Мянганы хөгжлийн зорилт, ядуурлыг бууруулах стратеги болон УИХ-аас өмнө батлагдан гарсан үндсэн чиглэл, бодлоготой уялдуулах чиглэлээр бид нар бас авч үзэхийг хичээсэн. 


Yндсэн чиглэлийг хэлэлцэх явцдаа бид өмнө батлагдсан бодлого хөтөлбөрүүдээ цогцоор нь авч үзэх шаардлага гарч байгаа. Тухайлбал бид 1992 оноос хойш өнөөг хүртэл УИХ-аас 10 гаруй үндсэн чиглэлийг батлан гаргасан байна. Бид судалж үзсэн. Эдгээр Yндсэн чиглэлүүд маань бүгдээрээ ямар нэгэн хугацаа заагдаагүй, хугацааны хувьд харилцан адилгүй байгаа. 5 жил, 10 жил, төрөөс тэтгэврийн шинэчлэлийн талаар баримтлах үндсэн чиглэл маань бүр 20 жилээр хүртэл батлагдсан байгаа. Тэгэхээр гагцхүү эдийн засаг, нийгмийн чиглэлд хөгжүүлэх үндсэн чиглэл маань урд жилээс 1990 оноос ирсэн практик маань 1 жилээр явж ирсэн. Yндсэн чиглэл гэдэг маань хөгжлийн агуулгыг агуулж байгаагаараа илүү урт хугацааны байх шаардлага зайлшгүй агуулагдаж байгаа.


УИХ-аас энэ оны хавар батлан гаргасан Мянганы хөгжлийн зорилт ч гэсэн эдийн засаг, нийгмийн хөгжлийн зорилтыг урт хугацаанд тавьсан, тодорхой шалгуур үзүүлэлтээр гарсан. Бид аль болох батлагдсан бодлого хөтөлбөрүүддээ нийцүүлэх чиглэлийг баримталсан байгаа юм.


Их Хурлын байнгын хороодоор үндсэн чиглэлийг хэлэлцэх явцдаа урьд батлагдсан үндсэн чиглэлүүдийг бас хамтран авч хэлэлцэх шаардлагатай юм болов уу гэж бодож байна.Тухайлбал, боловсролын салбарт хийх үндсэн чиглэл маань энэ онд дуусгавар болж байна, 2005 онд. Монгол Улсын аялал жуулчлалыг хөгжүүлэх үндсэн чиглэл маань мөн энэ онд дуусгавар болж байна. Тэгэхээр эдгээр бодлого үндсэн чиглэл маань зарим талаар агуулга нь одоогийн талаар Засгийн газрын мөрийн хөтөлбөртэй нийцэхгүй болсон, хугацаа дуусч байгаа асуудлууд байгаа учраас бас цогцоор нь авч хэлэлцвэл оновчтой болов уу гэсэн бодолтой байна.


Хэрэгжүүлэх арга хэмжээ яагаад орхигдсон бэ гэхээр бид өнгөрсөн жилүүдэд, урьд онуудад батлагдаж байсан үндсэн чиглэлүүдийг бид эргэж шүүж үзсэн л дээ. Тэгэхээр 2000 онд УИХ-аас баталсан 2001 онд хөгжүүлэх үндсэн чиглэл маань мөн өнөөгийнхтэй нэлээн төстэй 29 зорилттой байсан, цомхон. Тэнд тодорхой хэмжээний арга хэмжээ байсан боловч өнөөгийнхтэй нэлээд төстэй байсан. Жил жилүүдэд явж ирэх тусмаа улам арга хэмжээ нь түлхүү орж ирээд, 2005 онд хөгжүүлэх үндсэн чиглэл маань 450 арга хэмжээ байж байгаа. Тэгэхээр энэ 450 арга хэмжээ гэдэг маань хөгжлийн бодлогыг, зорилтыг тодорхойлохоос гадна хэт жижиг, анхан шатны, микро түвшний асуудал нэлээд орсон байгаа учраас одоо ч гэсэн хэрэгжилтийн явц дээр, жишээ нь, эхний хагас жилийн биелэлтийг гаргаж үзэхэд одоо болтол өнөөг хүртэл хийгдэж эхлээгүй байгаа ажлууд зарим талаар гарч байх жишээтэй.


Тэгэхээр бид аль болохоор оновчтой, хүрэх түвшиндээ зорилтыг томъёол гэсэн ийм оролдлого хийсэн байгаа.


Ц.Нямдорж:
-Горимын шинжтэй санал байна. Цэцэг өргөх арга хэмжээнд Их Хурлын гишүүд оролцох ёстой. Тусгаар тогтнолын асуудлаар явуулсан санал асуулгын ой болж байгаа. Одоо завсарлаад 3 цагт хуралдаандаа цугларъя. Их Хурлын гишүүд энэ арга хэмжээнд оролцох ёстой байна. Ингээд 3 цагт цугларъя.





ЗАВСАРЛАВ.


Ц.Нямдорж:
-Ерөнхий сайдад хэлээрэй, чуулган эхэлж байна гэж.


Т.Энэбиш:
-Раднаа гишүүний хоёрдахь асуултанд хариулъя. Ойжуулалт, агаарын бохирдол, тусгай хамгаалалттай газар нутгуудын хэрэгжүүлэх арга хэмжээний талаар улсын хөрөнгө оруулалтын хөтөлбөрт ямархуу зүйлүүд туссан бэ гэдгийг тодруулсан байна. Хамгийн гол нь энэ ойжуулалтын арга хэмжээнд эдгээр арга хэмжээнүүд голдуу улсын төсвийн урсгал зардал дээр нэгдүгээрт сууж байгаа, тухайлбал, ойжуулалтын арга хэмжээн дээр 900 гаруй сая төгрөг, урд жилд төлөвлөж ирсэн энэ хэмжээндээ. Ногоон хэрэм хөтөлбөр дээр 200 сая төгрөгийн томоохон санхүүжилт хийхээр төлөвлөсөн байгаа. Мөн тусгай хамгаалалттай газар нутгийн менежментийн чадавхийг сайжруулах, байгаль орчны албадын засварын ажлуудад 65 сая төгрөгийг төлөвлөсөн. Ингээд ямар нэг хэмжээгээр тодорхой хэмжээний санхүүжилтийг гаргахаар төлөвлөсөн байгаа, улсын төсвөөс.


Yүний зэрэгцээгээр мөн агаарын бохирдол 180.2 сая төгрөг байгаа. Yүний зэрэгцээгээр мэдээж эдгээр зардлууд бол гол төлөв олон улсын төсөл, гадаадын зээл тусламжаар санхүүждэг гэдгийг бид ойлгож байгаа. Тухайлбал, ногоон хэрэм хөтөлбөр дээр бас бусад гаднын орнуудын дэмжлэг туслалцааг авах, орон нутгийн эх үүсвэрүүдийг дайчлах ийм арга хэмжээг бодож байгаа. Мөн агаарын бохирдол дээр Дэлхийн банкны одоо хэрэгжиж байгаа төслийг цаашид шатлан өргөжүүлэх, Япон улсын буцалтгүй тусламжаар хог хаягдлыг зайлуулах, Францын орчны агентлагийн тусламжаар төслийг эхлүүлж байгаа ийм ажлууд байгаа.


Тусгай хамгаалалттай газар нутгийн юун дээр бас нэлээн олон төслүүд хэрэгжиж байгаа. Алтай, Саяаны, байгаль орчны менежментийн гээд олон буцалтгүй тусламжийн төслүүд хэрэгжиж байгаа. Эдгээр төслүүдийн нийлбэр хэмжээг санхүүжилтийн эх үүсвэр нь ойролцоогоор 100-гаад сая төгрөгийн санхүүжилт байгаа. Энэ нь чадавхийг бэхжүүлэх, тэр төлөвлөсөн, мэргэжилтэй боловсон хүчний сургалтыг сайжруулах зэрэг олон арга хэмжээнд зарцуулагдахаар төлөвлөсөн байгаа.


Тийм учраас эдгээр арга хэмжээнүүд ямар нэгэн хэмжээгээр санхүүжилтийн эх үүсвэртэй гэж ойлгогдож байгаа юм. 


Гуравдахь асуудлыг, хөдөө аж ахуйн чиглэлийн асуудал байна, лизингийн зээлээр тоног төхөөрөмж нийлүүлэх газар тариалангийн салбарт. Энэ чиглэлийн юунууд үндсэндээ өнгөрсөн 2005 онд ч төлөвлөгдөж байсан, тодорхой төслүүдээр дамжин хэрэгжиж байгаа юм байна, цаашдаа энэ чиглэлээр мөн Азийн хөгжлийн банкны хөнгөлөлттэй зээлийн буцалтгүй тусламжийн төсөл, мөн Германы GTZ-ийн хамтын ажиллагааны төслүүд, мөн ногоон хувьсгал хөтөлбөрийн шугамаар орж ирж байгаа буцалтгүй тусламжийн санхүүжилтийн эх үүсвэрээр техник тоног төхөөрөмж нийлүүлэх ажлууд хийгдэж, цаашдаа үргэлжлэн төлөвлөгдөж байгаа гэж ойлгогдож байна.


Ч.Раднаа:
-Энхбаяр дарга хариуллаа л даа, хуулийн дагуу хийх боломж байсан. Гэхдээ өөр вариантыг сонгож авсан гэж. Тэгж болох л юм л даа. Засгийн газар өөрийнхөө хуулийг зөрчөөд хамаагүй юм хууль бус оруулаад ирдэг. Тэгвэл ядаж хуулийнхаа төслийг өөрчлөх төслөө цуг оруулж ирэхгүй яасан юм бэ, Засгийн газар нь хуулиа хэрэгжүүлэхгүй юм бол өөр хэн хэрэгжүүлэх юм бэ? буруу байж болох юм, өөрийн чинь төлөвлөж байгаа энэ хууль хамаагүй, миний энэ илүү ашигтай, чухал юм байгаа юм гэж болно л доо. Гэхдээ хууль тийм л байсан юм, гэхдээ тэрүүгээр нь хийгээгүй, ийм ийм учраас ингэж хийсэн юм, ажил арга хэмжээ гэвэл 400 гаруй юм төлөвлөх гээд байгаа гэх юм. Ажил арга хэмжээ гэвэл 400 битгий хэл 4000-ыг хийсэн ч болно, 40-ийг хийсэн ч болно. 100-г хийсэн ч болно шүү дээ. Тэр чинь хийж байгаа хүнээсээ шалтгаална шүү дээ. Нарийн хийе гэвэл хэдэн мянгаар ч хийж болно, тэгэхээр нэг их том тоо хийчихээд. Яахаараа дагуулж хуулиа өөрчлөх төслөө оруулж ирээгүй юм бэ?


Лизингээр өнгөрсөн 4 жил хичнээн бага оврын трактор өгчихөөд байгаа юм, хямдралтай үнээр өгчихөөд байгаа юмуу, зээлээр өгчихөөд байгаа юмуу? гэж асуусан шүү дээ. Ойжуулалт чинь мөнгө нь багасахаараа өргөждөг арга хэмжээ яахаараа болчихдог юм бэ?


Н.Энхбаяр:
-Засгийн газрын хуулийн 8-р зүйлийн 1, 2 дахь заалт, 26-р зүйлийн 7 дахь заалт дээр бид нар бас найруулгын өөрчлөлт оруулахаар саналаа боловсруулаад үзэл баримтлал нь боловсрогдсон байгаа. Тэгэхээр төсөлтэй хамт орж ирэхдээ өргөн барихдаа хожимдож байсан юм шиг байна, тэрнийгээ хамт хэлэлцүүлэхээр бид нар төлөвлөж байгаа.


Н.Алтанхуяг:
-Тэрбишдагва сайд хариулах байхаа. Ерөнхийдөө манай эдийн засаг, нийгмийг хөгжүүлэх үндсэн чиглэл гэдэг маань яг шууд төсөв гэж ойлгож болохгүй юм. Энэ дотор төсөвт байхгүй юмнууд ч бичигдсэн байгаа. Төсөв дээр төсвийнхөө мөнгийг л бид яриад байгаа шүү дээ. Тэгэхээр гадаадын буцалтгүй тусламжийн хүрээнд Засгийн газар өөрийнхөө үндсэн чиглэлийг хэрэгжүүлэхийн тулд төсвөөс гадуур бусад эх үүсвэрүүдийг хайж юм хийж байгаа. Та болохоор ойжуулалтын зардал хасчихаад ойжуулалт яриад байна гээд байгаа, яг ойжуулалтан дээр бид нар хуучин мөнгийг нь хэвээр нь тавьсан, өчигдөрхөн бид нар Засгийн газар дээр яриад ногоон хэрэм хөтөлбөрийг Япон улсын Засгийн газрын буцалтгүй тусламжийн хүрээнд бас өгсөн. Манай Барсболд сайд ийшээ тийшээ яваад бусад их олон төрлийн эх үүсвэрүүдийг ярьж байгаа. 2 сая доллар, 3 сая доллар гээд янз бүрийн тусламж дэмжлэгээр авч ингэж л хийхгүй бол энэ Засгийн газрын дэвшүүлчихээд байгаа үндсэн зорилтуудыг зөвхөн төсвийн хүрээнд ерөөсөө чадахгүй ийм байдал байгаа юм.


Тийм учраас манай төсөв дээр бичигдээгүй учраас та бүхэн бас асуугаад байна. Агаарын бохирдлыг ч гэсэн олон жил ярьж байгаа юм байна лээ, өчигдөр бид нар Японы буцалтгүй тусламжинд оруулах уу, байх уу гэж гэж дахин оруулъя гэж байгаа. Агаарын бохирдолтыг жижиг сажиг юм хийгээд үр дүнд хүрэхгүй юм байна лээ. Тийм учраас томхон арга хэмжээ, хэдэн сая долларыг нь авч байж л энэнийг нь хийхгүй бол одоо энэ утаагүй зуух гээд нэг юм хэдэн жил яриад үр дүн алга байна шүү дээ. Хоёр зуу, гурван зуун сая төгрөг тавиад хоёрын хооронд оромдож байсанд орвол энийг дорвитойхон шиг юм тавиад, дорвитойхон мөнгийг нь аваад юмаа хийлгэе гэсэн юм.


Газар тариалан дээр би эртээд хэлсэн. Төсөв дотор харахад их ядруухан харагдаад байгаа л даа. Яг үнэндээ КР-2 гэж Японы буцалтгүй тусламжийн сангийн 6 тэрбум төгрөгийг Тэрбишдагва сайдад үндсэндээ гаргаад өгчихсөн шүү дээ. Энэ 6 тэрбум төгрөгөөрөө наадах яриад байгаа трактороо ав, усжуулалтын тоног төхөөрөмжөө ав, худаг усаа гарга. Тийм учраас хангалттай мөнгө байгаа, дээр нь сая Хятадын Засгийн газраас 20 сая юань буюу 2.5 сая долларыг дахин жижиг оврын трактор, жижиг оврын усалгааны тоног төхөөрөмж авна гээд Хятадын элчин сайдтай хэдхэн хоногийн өмнө гарын үсэг зурсан.


Тэгэхээр зэрэг энд байхгүй, манай төсөв дотор байхгүй, энэ биччихсэн байгаа юмнуудыг хаанаас хэрэгжүүлэх гээд байгаа юм гэхээр л ийм бусад эх үүсвэрүүдийг дайчилж, тэд нар луу хандаж ингэж л хэрэгжүүлэхээр зорьж байгаа. Засгийн газар энэ бичсэн юмаа ямар нэгэн байдлаар л хэрэгжүүлэхийн тулд л арга саам эрэлхийлж байна.


Г.Адъяа:
-Сая Алтанхуяг сайд хариулахдаа миний эхний асуултанд нэлээн ойртуулаад хариулчих шиг боллоо. Ер нь төсөв, үндсэн чиглэлийн уялдаа холбоог хангах, хангасан эсэхийг нягталж үзэх асуудлыг би сонирхох гэж байсан юм. Yнэхээр төсөв дотор хөрөнгө нь суугаагүй хэрнээ үндсэн чиглэлд янз бүрийн хэлбэрээр биччихсэн асуудлууд их олон байна. Тийм учраас цаашдаа УИХ үндсэн чиглэлээ эхэлж нэлээн сайн тогтоочихоод, тэгээд тэрэндээ таарсан төсвийг ярилцаж байвал логик дарааллын хувьд таарах юм шиг байна. Тийм учраас эхний асуудал ийм байдалтай байдаг юм байна. Тэгэхээр Yндсэн чиглэл бол ач холбогдол багатай баримт бичиг юм шиг болчихоод байна.


Хоёрдугаар асуулт, үндсэн чиглэл дотор ядуурлын улсын үзлэг явуулна гээд байна. Тэгэхээр энэ ядуурлыг чинь бид 1990 оноос хойш 15 жил судлаад, монгол хүмүүс бараг ядуурлын тухай мэдэхгүй хүнгүй болоод хүүхдээсээ эхлээд өөрсдөө амьдрал дээрээ туршигдаад ингээд ядуурлын хамралтын хүрээ бүс нутгаараа ямар байгаа юм, ямар насны хүмүүс илүү хэлмэгдэж байгаа юм, ямар хүмүүс илүү ядууралд өртөмтгий байна гэдгийг гаргачихсан байгаа шүү дээ. Олон улсын байгууллагууд энд маш их мөнгө хаясан. Энийг тэмээн дээр ямааны гарз гэж дахиж бид нар улсын үзлэг гэж ямар юм явуулах гээд байгаа юм бэ? төсөв дээр ийм мөнгийг би хараагүй, ямар хэмжээний үзлэг явуулах юм гэдэг нь ойлгомжгүй байгаа.


Тийм учраас ядуурлын улсын үзлэг гэж ядуу зүдүүгээ дахин бид дахин шалгаад нягтлаад байх шаардлага байгаа юмуу, бодит ажил өнөөдөр хэрэгтэй юм биш үү, цалин, тэтгэврээсээ эхлээд тодорхой алхамыг хийх ажлыг бодвол яасан юм бэ? энийг тодруулж өгөөчээ.


Хоёрдахь асуулт, бид энэ оны хавар шилжилт хөдөлгөөний асуудлаар НYБ-ын байгууллагуудтай хамтраад Их Хурлын Нийгмийн бодлогын байнгын хорооноос томоохон хүч гаргаад эндээс тодорхой зөвлөмжүүд гарсан байгаа. Энэ чиглэлээр их бага асуудал туссан юм шиг байгаа юм, үндсэн чиглэлд. Жишээлбэл, гадаадад ажиллаж байгаа ажиллах хүчний асуудлаар, гадаадаас ажиллах хүч оруулах эрх зүйн асуудлыг тодорхой болгох чиглэлээр, энд бол Yндсэн чиглэлээр эрх зүйн орчинг боловсронгуй болгоно гэснээс өөр тодорхой заалт байхгүй байгаа юм. Тухайлбал, манайхаас хамгийн олон хүн ажиллаж байгаа илээр болон далдаар ажиллаж байгаа Солонгост бид нар хөдөлмөрийн атташе ажиллуулах асуудлыг шийдье гэдэг асуудлаар Засгийн газарт зөвлөмж өгсөн байгаа шүү дээ.


Энэ асуудлыг бид нар Yндсэн чиглэлд тусгах хүрээнд юмуу, ямар хүрээнд авч үзэж байгаа юм бэ, ямар ч байлаа гэсэн шилжилт хөдөлгөөн бол гадаад, дотоодод үргэлжилсэн хэвээр байна. 2006 оны үндсэн чиглэлд тодорхой асуудлууд тусгагдаагүй байна. Энийг тодруулж өгнө үү.


Н.Энхбаяр:
-Ядуурлын улсын үзлэгийн талаар, энэ талаар олон улсын байгууллагатай хамтраад гүнзгийрүүлсэн судалгаанууд их хийгдэж байгаа. 2004 оны статистикийн товхимол дээр бид анх удаа ядуурлын үндсэн үзүүлэлтүүдийг манай Yндэсний статистикийн газар гаргаж тавьсан байгаа. Ядуурлын хамралтын хүрээ, ядуурлын гүнзгийрэлтийн индекс, ядуурлын мэдрэмжийн индекс гээд. Тэгэхээр энэ бол хот хөдөөгөөрөө ялгавартай гарсан байгаа. Тэгэхдээ энэ үзүүлэлт маань хараахан жил болгоны үзүүлэлт гарахгүй байгаа. Одоогоор давтамж нь 3 жилийн зайтай давтамжтай гарч байгаа. Гол нь ядуурлын үндсэн үзүүлэлтүүд маань олон улсын хүний хөгжлийн илтгэл болон монгол улсын хүний хөгжлийн илтгэлийг гаргахтай холбогдуулж 3 жил тутам нэг удаа судалгааны үр дүнд гаргаж байгаа.


2003 оноос хойш ядуурлынхаа үзүүлэлтийг дахин тооцоогүй байгаа учраас 2006 онд дахин давтамжтайгаар явуулах саналтай байгаа. Энийг гол нь НYБ-ын Хөгжлийн хөтөлбөрийн дэмжлэгтэйгээр явуулахаар тооцож байгаа.


Ц.Баярсайхан:
-Ядуурлын үзлэгийг 2002, 1998 оных шиг түүвэр судалгааны байдлаар явуулахгүй гэж үзэж байгаа. Одоо ямар ч шатны Засаг даргатай уулзсан хэдэн малтай вэ, ямар хэмжээний нутаг дэвсгэртэй вэ гэдгээ гол төлөв ярьдаг, хүнийг тодорхой ярьдаггүй. Тийм учраас үнэхээр ядуурал гэж ярьж байгаа болбол яг тэр хүний нэрээр нь, насаар нь мэдье. Эхний алхам болгоод хүүхдийн мөнгө хөтөлбөр хэрэгжиж байгаа 250-иад мянган өрхийн 50-аад мянган хүүхдийн материалыг аймгуудын түвшинд, улсын түвшинд нэгтгэх ажлыг хийж байгаа. Энэ ажлыг Дэлхийн банк, Yндэсний статистикийн газар, Нийгмийн хамгаалал, хөдөлмөрийн яам хамтарч сан байгуулахаар ажиллаж байна.


Энэ сангаас өнөөдөр үнэхээр ядуу, зүдүү орлогын хомсдолтой өрхүүдийн тоо, нэр, хаяг нь тодорхой гарч ирнэ. Энэний дараа жинхэнэ хүндээ нэрлэсэн, хаягласан бодлого явуулах. Нөгөө талаасаа төр засгийн газраас авч хэрэгжүүлж байгаа арга хэмжээ яг тэр хүндээ ямар байдлаар хүрч байна вэ, ямар бодлого нь илүүтэй вэ гэдэг нь гарч ирэх болов уу гэж бодож байгаа. Энийг түрүүнд хэлсэн, НYБ-ын бусад хөтөлбөрүүдтэй уялдаатай авч үзнэ гэсэн ийм бодолтой байгаа.


Хоёрдахь асуудлын хувьд, гадаадад өнөөдөр ойролцоогоор 100 орчим мянган хүн ажиллаж байна гэж албан бус тоо гардаг. Солонгос улсад энэ дотроос хамгийн илүүтэй нь буюу 20 орчим мянган хүн, албан шугамаар 4000 гаруй хүн, бусад нь хараар амьдарч байна гэсэн ийм тооцоог манай байгууллагууд ч гаргадаг, гадаадын байгууллагууд ч гэсэн иймэрхүү тооцоо гаргаж байгаа. Саяны түүвэр судалгаагаар ийм дүн гарсан. Сая Засгийн газрын хуралдаанаар гадаадад ажиллаж байгаа хүмүүсийн байдлын талаар хэлэлцэхэд Солонгос улсад хөдөлмөрийн атташе байгуулах асуудлыг тавьсан. Энийг судалж байгаад асуудлыг шийдье гэсэн байдлаар Засгийн газрын тэмдэглэл дээр гаргасан байгаа. 


Ч.Содномцэрэн:
-Өнгөрсөн жил төсөв, үндсэн чиглэл ярьж байхад нүүрсгүй хэдэн аймаг байдаг, тэнд бас нүүрсний хайгуул, судалгаа хийнэ, төсвийн төсөл дээр хэдэн төгрөг суулгаж өгч байсан юм. Энэ жил Yндсэн чиглэл орж ирэхэд бас л нөгөө хэдэн аймгийг зоочихсон, дахиад л нөгөө ажлыг чинь зоогоод ороод ирсэн байна л даа. Энэ чиглэлээр би бас геологийн албаныхнаас асуусан юм. Өнгөрсөн жил Yндсэн чиглэлд орсон, төсвийн төсөлд ороод тодорхой хэмжээний хөрөнгө тавигдаад явсан. Та нар яагаад энэ ажлыг эхлэхгүй байна вэ гэж асуусан юм. Тэгтэл тендер зарлаагүй гэсэн ийм хариу бидэнд өгсөн юм. Тендер зарлаагүйгээс болоод энэ хайгуул судалгааны ажил хийгдээгүй гэсэн ийм хариу өгсөн юм.


Энэ дээр бас холбогдох хүмүүсээс нь хариулт авмаар байх юм. Жилийн жилд бид нар үндсэн чиглэл, төсөвтөө оруулаагүй яваад байдаг, тэр ажил нь хийгдэхгүй хойшлогдоод яваад байх юм. 


Хоёрдугаарт, үндсэн чиглэлийг уншиж байхад хөтөлбөрүүдийг нэлээн оруулсан байна, хэрэгжүүлнэ гээд. Тухайлбал, сэргээгдэх эрчим хүчний үндэсний хөтөлбөрийн зорилтуудыг хэрэгжүүлнэ, 40 мянган айлын орон сууц хөтөлбөрийг хэрэгжүүлнэ гээд том том хөтөлбөрүүдээ оруулчихсан байх юм. Тэрэн дээр нь болохоор зорилт түвшингий нь тавьж өгөөгүй. Он оноор нь бусад асуудлууд дээр тавьчихсан. Энэ хөтөлбөрүүд дээрээ тавиагүй байх юм. Энийг тавих бололцоо байна уу, үгүй юу. Онд нь хуваарилаад. Жишээ нь, энэ онд төчнөөн мянган айлын орон сууц ч гэдэг юмуу, төчнөөн мянган малчин өрхийг нарны эрчим хүчний эх үүсвэрээр хангана ч гэдэг юмуу ийм тоо, зорилт түвшин тавьж болохгүй юу?


Гуравдугаарт, үндсэн чиглэлд ган, хүйтэнд тэсвэртэй үр тариа, сортыг нутагшуулах шинжлэх ухаан технологийн төсөл хэрэгжүүлнэ гэж оруулсан байна. Сураг сонсох нь яг энэ чиглэлийн төслүүд шинжлэх ухаан технологийн төслийг Дарханы Ургамал газар тариалангийн хүрээлэнгээс хийгээд холбогдох газруудад нь явуулсан чинь хасагдчихсан байна, өчигдөр над дээр Дарханы эрдэм шинжилгээний хүрээлэнгээс албан бичиг ирсэн. Гантай, сүүлийн жилүүдэд ургац авахаа байлаа, бид нар ярьж байгаад шинжлэх ухаан технологийн төсөл хийгээд яамдуудад явуулсан чинь манай төслүүдийг хасчихсан байна. 3 төсөл хассан байна. Гурвуулаа ганд тэсвэртэй үр тарианы сортыг нутагшуулах гэсэн ийм төслүүд байсан, энийг оруулж өгөх бололцоо байна уу гэсэн хүсэлт надад тавьсан юм. Би өнөөдөр Цагаан сайдын нэр дээр бичиг явуулчихсан байж байгаа. Энэ яг манай Yндсэн чиглэлтэй тохироод байгаа энэ төслийг нэмж оруулах бололцоо бий юу? 


Yндсэн чиглэлд орчихсон байна. Импортын татварын зохистой бодлого баримтална, дотоодын зах зээлийг хямралаас урьдчилан сэргийлнэ, мөн гурил, хүнсний ногооны зах зээлийн эрэлт нийлүүлэлтийг татварын бодлогоор зохицуулах замаар дэмжлэг үзүүлнэ гээд оруулчихсан байж байна. Энэ жилийн хувьд та бүхэн мэдэж байгаа, газар тариалангийн хувьд маш бага ургац авсан жил болж байгаа шүү дээ, 80 гаруй мянган тн ургац гэдэг бол гурилын дотоодын хэрэгцээг яагаад ч хангахгүй, импортоор заавал оруулж ирэх, улаан буудай оруулж ирэх зайлшгүй шаардлагатай байгаа. Тэгэхээр татварын бодлогоор зохицуулна гэхээр импортоор түрүүчийн улаан буудайнууд орж ирж байна. Энийг татвараас нь НӨТ-с нь чөлөөлөх бололцоо байна уу?


Хоёрдугаарт, энэ үндсэн чиглэлд орсноор гурилын үйлдвэрүүдээ НӨТ-с нь дотоодынхоо гурилын үйлдвэрүүдийг НӨТ-с хөнгөлөх, чөлөөлөх ийм бололцоо байна уу, үгүй юу? Yндсэн чиглэлд татварын бодлогоор зохицуулна гээд орчихсон байна шүү дээ. 


Ц.Нямдорж:
-Ерөнхий сайд аа, Засгийн газрын гишүүдийг ирүүлмээр байдаг, гишүүд асуулт асуугаад байдаг, Засгийн газар төсөв, үндсэн чиглэл хоёр оруулж ирж хаячихаад гишүүд нь алга болчих юм. Эхний асуултыг Батболд сайд хариулах асуудал байна, нүүрсний асуудлаар. Хоёрдахь асуултанд Очирхүү сайд сэргээгдэх эрчим хүчний асуудлаар хариулъя, гуравдахь асуултанд Тэрбишдагва сайд хариулах асуулт байна. Ийм учраас Засгийн газрын гишүүд бүгдээрээ хэрэгтэй байна шүү.


Н.Энхбаяр:
-Хөтөлбөрийн хэрэгжилтийг зорилт тавьсантай холбож болох уу гэсэнтэй холбогдуулаад бид энэ Yндсэн чиглэлийг боловсруулах явцад УИХ, Засгийн газраас батлагдаад өнөөдрийг хүртэл хэрэгжиж байгаа бүх бодлого хөтөлбөрүүдийг судалж үзсэн. Одоо нийт 90 гаруй бодлогын баримт бичиг байгаа, хөтөлбөр, үндсэн чиглэл гэсэн. Эдгээр хөтөлбөрүүдийг дурьдагдсан агуулга санааг тэр болгон үндсэн чиглэлдээ давтан дурьдахгүй байхыг хичээсэн байгаа. Яг түрүүний хэлдэгээр товчхон хөтөлбөрийг хэрэгжүүлнэ гээд орхичихсон тал бий. Тодорхой хөтөлбөрийн зорилтот түвшинтэй болгох боломж байгаа. Энийг байнгын хороон дээр ярилцаад тодорхой түвшин тогтоогоод оруулах боломжтой гэж үзэж байна.


Т.Очирхүү:
-Төсөвтэйгээ уялдуулаад үндсэн чиглэлд эрчим хүчний тодорхой объектуудаа заачихаж болох байхаа, ер нь хөтөлбөр баталчихсан болохоор зэрэг хөтөлбөрт сум болгоноор заачихсан юм байгаа юм, тэрнийгээ хөрөнгийн эх үүсвэрээ бодоод л хийчихнэ, яахав сэргээгдэх эрчим хүчний олон улсын хурал болсон, тэр хурлаас бас нэлээн үр дүн гарах төлөвтэй байгаа. Эцсийн байдлаар гэрээнд гарын үсэг зураагүй болохоор зэрэг би нийтэд зарлах нь арай болоогүй байна. Дэлхийн банк, Исландын Засгийн газар, Испанийн Засгийн газар, Хятад, Япон гэсэн улсуудтай нэлээн тодорхой төсвүүд яриад эхэлчихсэн. Мөнгө нь ч гэсэн бас нэлээн олон сум, суурин газар, нутаг дэвсгэрийг хамрахаар нарны салхины, газрын гүний, усны ийм эрчим хүчний эх үүсвэрийг ашиглахаар төслүүд яригдаад идэвхтэй эхэлчихэж байгаа. Тэрнийг тухайн тухайн жилд нь оруулаад явъя даа.


П.Цагаан:
-Содномцэрэн гишүүний өнөөдрийн явуулсан бичиг бол хараахан яг уншиж танилцаж амжаагүй учраас яг нарийн асуудлыг сайн мэдэхгүй байна. Өнгөрсөн жилүүдэд ганд тэсвэртэй, хүйтэнд тэсвэртэй гээд янз бүрийн төслүүд дээр зөндөө судалгаа хийсэн байдаг юм байна лээ. Дарханы газар тариалангийн хүрээлэнтэй холбоотой, үүнээс гадна энэ өвөл яаж өвөлжих вэ гэдэг асуудал хүртэл байгаа гээд Тэрбишдагва сайд ярьж байсан. Энийг сонслоо, чуулганы явцад тодруулаад хариу өгье, яг одоо хариу өгөхөд хэцүү байна, яагаад гэвэл өнөөдөр явуулсан бичиг учраас.


Н.Алтанхуяг:
-Бид нарын өргөн барьчихаад байгаа татварын хуулин дотор байгаа НӨТ-н хуулинд ийм заалт оруулж байгаа л даа. Мал аж ахуй, газар тариалангийн анхдагч түүхий эдийн тухайд үнийн 10 хувьтай тэнцэх хэмжээний НӨТ-г хасч тооцно гэж ийм заалт явж байгаа. Yнэн хэрэгтээ 5 хувь л төлөхөөр ийм л байдалтай байгаа.


Д.Ганхуяг:
-Хүн амыг хэт төвлөрөл шилжих хөдөлгөөнтэй холбогдсон сөрөг арга хэмжээг арилгах арга хэмжээг авч хэрэгжүүлнэ гэсэн ийм заалт орсон байгаа. Энэ чиглэлд өнгөрсөн онд ямар ажил хийгдэв, одоо цаашдаа ямар ажил хийгдэхээр төлөвлөгдөж байнав, бодит байдалд Улаанбаатар хотод хүн амын 50 орчим хувь нь, тэр дотроо 60 орчим хувь нь гэр хороололд ундны ус, цахилгааны хангамж муутай ийм байдалтай амьдарч байна. Төсвийн төсөлд 40.000 айлын орон сууц, гэр хорооллын дэд бүтэцтэй холбоотой 2-хон тэрбум тусгагджээ. Энэ бол өөрөөр хэлбэл өнөөдрийн тулгамдаад байгаа асуудлыг шийдвэрлэхэд хүндрэлтэй гэж үзэж байна.


Цэцэрлэг сургуулийн хүчин чадал ерөөсөө хүрэлцэхгүй, 3000-5000 өрхтэй нэг хороонд ерөөсөө ганцхан цэцэрлэг, зарим нь бүр ерөөсөө цэцэрлэг байхгүй ийм байдалтай байна. Салбарын яамд эд нарт хандахаар үндсэн чиглэл юмнаасаа хоцорчихсон гээд байх юм. УИХ-ын гишүүд төсөв батлах дээр саналаа оруулах ёстой нэгдүгээрт. Хоёрдугаарт, яамдын хувьд доороо ажиллах олон хүмүүстэй байгаа. Тэгэхээр энэ чиглэлд ямар ажил хийхээр төлөвлөж байна вэ? ийм сөрөг үзэгдэл бий болчихоод байна.


Хоёрдугаарт, хотын дүүрэг, хорооны Засаг дарга нартай ярихаар орон нутгийн засаг захиргааны эрх мэдэл гэж ерөөсөө байхгүй юм байна, энд төсвийг нь төлөвлөөд батлаад өгдөг, хийх хүнийг нь ч бараг заагаад явуулчихдаг. Яг энэ утгаараа 90-ээд оноос өмнөх мөнгөтэй харьцуулахад өөрөөр хэлбэл эрх мэдэл, төсөв хөрөнгийн зарцуулалт, 90-ээд оноос өмнөхөөсөө доош орчихсон ийм байдалтай байна. Тийм учраас засаг захиргааны нэгжийн шинэтгэлтэй холбоод яриад байсан ийм зүйлийг хэзээ хийх юм бэ? энийг хийхэд саад болоод байгаа юм байхгүй биз дээ, энэ нийт улс орны эрх ашгийн асуудал гэж бодож байна. 


Гуравдугаарт, экспортын баримжаатай үйлдвэрлэлийн салбарыг дэмжинэ, импортыг орлох бүтээгдэхүүнийг үйлдвэрлэхэд дэмжинэ гэсэн ийм чиглэлтэй байгаа. Манай орны хувьд ерөнхийдөө түүхий эдийн үйлдвэрлэл, газартай холбоотой мал, тариалан энэ дээр л суурилсан үйлдвэрлэл явагддаг. Тухайн улс орон энэ үйлдвэрлэл дээр үйлдвэрлэж байгаа хэмжээ үндэсний нийт бүтээгдэхүүндээ аль хэр хэмжээтэй байнав гэдгээсээ хөгжлийн түвшин тодорхойлогдох. Манай хувьд бол хүнсний болоод өргөн хэрэглээний бараагаа өөрийн орны түүхий эд нь байсаар байтал бүрэн боловсруулж өртөг нэмэгдүүлж чадахгүй, асар их хэдэн зуун сая долларын өртөг, хэдэн арван мянган ажлын байртай гадагшаа гаргаад тавьчихаж байна.


Боловсруулах үйлдвэрийг хөгжүүлэхгүй бол энэ улс орон чинь хөгжихгүй юм биш үү, энэ дээр ямар бодитой ажил хийгдэж байна, ямар ажил хийхээр тусгагдсан, эрх зүйн орчны хувьд жижиг дунд үйлдвэрийн тухай хууль гээд УИХ-ын гишүүд санаачилсан. Тэгэхээр өнөөдөр манай орны хувьд ихэнх нь жижиг дунд үйлдвэрийн ангилалд байгаа учраас хэрэггүй гээд. Энэ чинь тухайн улс орныхоо өөрөөр хэлбэл тухайн үеийн эдийн засгийн нөхцөл байдал, үйлдвэрлэлийн салбарын өөрөөр хэлбэл боловсруулах үйлдвэр нь хөгжих тусмаа тухайн улс орны хөгжилтэйд тооцогдож байна. Нэг хүний жилийн орлого нь 10.000-аас дээш байна. Гэтэл бид нар 500-600 доллартай байна гэдэг нь ерөөсөө иргэдийн орлогыг нэмэгдүүлэх, өртгийг өөрийн орондоо унагах энэ чиглэл юм хийхгүй байна гэдэгтээ санал нийлж байна уу, энэ дээр юу хийх гэж байна вэ?


Дараагийн нэг асуудал, зээл тусламжийн хувьд эрсдэл менежментийг сайжруулна, нийт бүтээгдэхүүнийг тэдэн хувиар сайжрахгүй гэсэн нэг тийм үзүүлэлт байна. Гэхдээ манай орон цаашдаа хэдэн жилийн хугацаанд зээл тусламж гэдгээс хамааралтай байна байхаа. Бэлгийн морины шүдийг үзэхгүй гэдэг хувилбараар биш дэлхий нийтэд юу болж байна гэхээр зээл тусламж авч байгаа орон нь өөрсдөө сайн төсөл боловсруулдаг, энийгээ дагнаж харьцдаг, аль төсөл нь олон түмний нийтлэг, улс орны нийтлэг эрх ашигт яаж байна гэдэг дээр хангалтгүй ажиллаж байна. Хүмүүстэй ярилцаад сонсоод байхад тулгаж тулгаж байгаад хэдэн төсөл аваачаад чулууддаг. Өмнө нь хөгжлийн судалгаа хийгээд, техник эдийн засгийн үндэслэл хийгдсэн төслүүдээ ч гэсэн орхичихдог иймэрхүү байдалтай байгаад байна.


Тийм учраас энэ зээл тусламж гэдгийг ер нь Сангийн яамны бие даасан агентлаг болгох, өөрөөр хэлбэл хэрэгцээтэй, шаардлагатай төсөл хийх энэ чиглэлд нь ингэж ажиллуулбал яасан юм бэ, энэ дээр ямар ажил хийхээр төлөвлөж байна вэ?


Нийгмийн хамгааллын асуудал их будлиантай байна, сайн учрыг нь ойлгохгүй юм. Тэтгэврийн зөрүү арилгаж байгаа гээд 6 тэрбум төгрөг ч билүү хуваарилсан, бид нар тойрог дээрээ очихоор иргэд энэ дээр асар их бухимдаж байна. Өөрөөр хэлбэл хамгаалал биш хямруулах юм хийчихсэн юм шиг болоод байна. Тэтгэврийн зөрүүг хэзээ яаж арилгах юм бэ, тэрнийг хэрэв болохгүй юм байдаг юм бол иргэдэд ойлгуулах арга хэмжээг тавьж өгөөчээ. Хэрэглээний математикийн чанартай индекс 100 гэсэн тоо гараад байх юм. Эцсийн эцэст 30.000 төгрөгийн тэтгэвэртэй хүн, 100 мянган төгрөгний тэтгэвэртэй хүн 7 хувиар бүгдийг нь жигд нэмчихээр энэ чинь утгагүй асуудал шүү дээ.


Махны үнэ жишээлбэл, 50 хувиар, бензиний үнэ 37 хувиар. Эндээс үзэхэд өөрөөр хэлбэл иргэдийн орлого энэ түвшинтэйгээ адилхан эдийн засгийн утгаараа орлого нь багасчихаад байна шүү дээ. Тийм учраас энэ чиглэлүүдэд ямар ажил хийх гэж байна вэ энийг хэлж өгөөчээ.


Ц.Нямдорж:
-Ертөнц дунд сургуулийн 10а ангийн хамт олон манай Их Хурлын ажиллагаатай танилцаж байна. Энэ 10-р анги төгсөх гэж байгаа хүүхдүүдэд сайн сурч, мэрийж сургуулиа сайн төгсөөд хүссэн мэргэжлээ сонгож улс эх орондоо ихийг бүтээгээрэй гэж Их Хурлын гишүүдийн нэрийн өмнөөс амжилт, аз жаргал, сайн сайхан бүхнийг хүсэн ерөөе.


Н.Алтанхуяг:
-Та бүхэнд тараасан номон дээр урт хугацаанд гадаад, дотоод өрийн тогтвортой байдлыг хангах үүднээс гадаад өрийн талаар баримтлах стратегийг бий болгоё гэж байгаа юм. Манайд энэ стратеги байхгүй байгаа, тийм учраас бид нар энийг бий болгоё гэж байгаа. Ер нь бид нар аль болохоор гадаадаас авах зээл дээр жаахан хатуу бодлого явуулж байгаа шүү дээ. Шаардлагагүй зүйл дээр зээл авахгүй байх. Гэтэл энэ улсад бас үнэхээр шаардлагатай, урагшаа явж байгаа зам дээр зээл авахаас өөр аргагүй, зарим эдийн засгийн үр өгөөж өгөхүйц юманд зээл авахаас өөр аргагүй, хувийн хэвшлийг дэмжих чиглэлд бас зээл авахаас өөр аргагүй гээд зайлшгүй шаардлагатай юман дээр бид нар зээл авах бодлогыг барьж байгаа.


Хоёрдугаарт, зээлийн үр ашгийг, нэгэнт аваад хэрэгжүүлж байгаа зээлүүдийнхээ үр ашгийг дээшлүүлэх чиглэлд нэлээн анхаармаар юм байна. Бид нарын өнгөрсөн аваад хэрэгжүүлсэн зээлүүдэд зарим судалгаа дүн шинжилгээ хийж үзлээ, тэрэн дээр томоохон дутагдлууд бий. Гаднаас авсан зээл нь хэдэн жилийн дараа төсөв дээр томоохон хэмжээний дарамт болж байгаа ийм төслүүд ч байна. Манайх дулааны үр ашиг сайжруулах төсөл гэдэг юм хэрэгжүүлсэн. Энэнээс болоод дулааныхаа үнэ өртгийг зөв зохистой зохицуулж явж чадаагүй, нэмэгдүүлж явж чадаагүйгээс болоод дулааны байгууллага гэхэд 19 тэрбум төгрөгийг цуглуулдаг байснаа төсөл хэрэгжүүлсний эцэст 9 тэрбум төгрөг цуглуулдаг буюу алдагдалтай газар болж хувирсан байгаа. Гэх жишээтэй олон зүйл байна, энэ бүгдийг бид нар Сангийн яам цэгцлэхийн тулд ажиллаж байна.


Дахиад бид яаман дээр судалгаа хийлгэж байгаа, гадаадын зээл тусламжууд талаар нэг тарчихсан байдаг маань зөв үү, буруу юу, тэгээд төслийн удирдах нэгж гэж нэг байгууллага бий болоод тэнд 500-1000-гаад долларын цалин авсан хэдэн хүн бий болоод үндсэндээ хяналтаас л гадуур явж байгаа ийм зүйл ажиглагдаж байгаа учраас Ганхуяг гишүүний хэлсэн шиг Сангийн яаман дээр гэдэг юмуу, аль нэгэн яамны амбицийг хөдөлгөхгүйгээр гадаадын зээл тусламжийнхаа юмыг бөөгнөрүүлж цэгцэлж журамлах шаардлагатай байна гэж бодож байгаа.


Зарим газруудад хийсэн туршлага байдаг юм байна. Энэ төслүүдээ бөөгнөрүүлээд нэг төсөл дээр ажиллаж байгаа нөхөр нэг нь 1000 доллар авдаг, нөгөө төслийн нөхөр нь 500 авч байгаа шүү дээ. Тэгэхээр энийг сайхан жигдлээд зөрүү мөнгийг нь төсөв рүү юмуу, бусад төрийн байгууллагын ажиллагчдын цалин хөлс рүү гүйлгэдэг ийм тогтолцоотой улс орон ч байна, бид нар ийм чиглэлээр ажиллаж байна.


П.Цагаан:
-Сургуулийн өмнөх насны хүүхэд цэцэрлэгийн хамрагдалтыг 45 хувьд хүргэнэ гэсэн зорилттой ажиллаж байгаа. Энэ нь Азийн хөгжлийн банк, Дэлхийн банк, Японы өвсний үндэс, Дэлхийн зөн ийм байгууллагуудтай хамтарч бариад Дархан, Ховд, Хөвсгөл гэсэн аймгуудад 410, Улаанбаатар хавийн газруудаар болон зарим аймгуудад нийлээд 340, ирэх жил цэцэрлэгийн хувьд 761 хүүхэд л цэцэрлэгт нэмж хамрагдах гэсэн тооцоотой ажиллаж байгаа. Цэцэрлэгийн асуудлыг үе шаттай шийдэхгүй бол сургуулийн хөрөнгө оруулалттай, тийшээ илүү түлхүү анхаарч байгаа юм. Тийм учраас ирэх жил нийтдээ улсын хэмжээнд 61 хүүхдийн цэцэрлэгийн орон тоо нэмэгдэх юм, нэмж хөрөнгө олдохгүй бол. Ямар ч гэсэн үе шаттай шийдэж байгаа гэж хариулмаар байна.


Ц.Нямдорж:
-Тэтгэврийн зөрүүний асуудлаар Ганхуяг гишүүн ээ, заавал хариулт авах шаардлага байна уу? хангалттай ярьсан шүү дээ. Болих уу. Yйлдвэр, худалдааны яам хоёр асуултанд хариулъя, нэг нь нүүрсний хайгуулуудын ажил юу болсон бэ? өнгөрсөн жил төлөвлөсөн, хэрэгжилт ямар байна гэсэн Содномцэрэн гишүүний асуулт.


Хоёрдахь нь, боловсруулах аж үйлдвэрийг хөгжүүлэх талаар ямар ажил хийх гэж байна гэсэн Ганхуяг гишүүний асуултанд хариулъя.


Норвегийн манай улсад суугаа Элчин сайд манай хуралдааны ажилтай танилцаж байна, Элчин сайдад баяр хүргэж, амжилт хүсье.


Д.Доржбал:
-Нүүрсний хайгуулын асуудлыг ярья. 2004 онд Архангай аймагт судалгаа хийсэн. Судалгаа үндсэндээ дутуу хийгдсэн байж байгаа. 2005 онд судалгааны ажлын төлөвлөгөөг Ашигт малтмал, газрын тосны ХЭГ саналаа боловсруулж ирсэн. Ийм учраас нүүрсгүй аймгууд дээр нүүрсний хайгуул хийх асуудлыг 2005 онд үргэлжлүүлж хийнэ гэсэн ийм төлөвлөгөөтэй байгаа.


Хөдөө орон нутагт жижиг дунд үйлдвэрийг хөгжүүлэх талаар ямар бодлого баримталж байна вэ гэсэн ийм асуулт байна. Энэ дээр юуны өмнө хөдөө орон нутагт үйлдвэр хөгжүүлэхэд жижиг дунд үйлдвэр эрхлэхэд зориулсан тоног төхөөрөмжийг лизингээр олгох энэ асуудлыг эхний ээлжинд шийдвэрлэе гээд лизингийн тухай хуулийн төслийг Хууль зүй, дотоод хэргийн яамтай хамтран боловсруулаад 11-р сарын 1-нээс Засгийн газрын хуралдаанд өргөж барихаар бэлэн болоод байгаа. Нэг арга хэмжээ нь энэ байна.


Хоёрдугаарт, үйлдвэр, технологийн парк байгуулах ажлуудыг бүсийн төвийн аймгууд тулгуур төвүүд дээр хийхээр төлөвлөөд зарим нэгэн судалгааны ажлыг хийгээд явж байгаа. 2006 оны төсөвт зохих хэмжээний зардлыг суулгахаар саналаа хүргүүлсэн байгаа.


Ц.Нямдорж:
-4 цагийн үед Ерөнхийлөгч төсөв, үндсэн чиглэлийн асуудлаар байр сууриа илэрхийлэх юм байна, Их Хурлын гишүүдийг хуралдааны зааланд орж ирэхийг хүсч байна.


Д.Ганхуяг:
-Yйлдвэр, технологийн парк, мөрийн хөтөлбөр, үйлдвэр сургалтын төв гээд яриад байгаа юм. Төрийн бодлого энэ чиглэлд тодорхой болоогүй гэж би үзээд байгаа юм. Яагаад гэвэл эрх зүйн орчин байхгүй. Эрх зүйн орчин байхгүй юм чинь тэрэнд хөрөнгө зарцуулаад үрэлгэн байдалтай яваад байж болохгүй байхаа. Би хуультай холбоотой асуусан шүү дээ. Нэмүү өртөг дахин үйлдвэрлэх түүхий эд тэр чигээрээ гадагшаа гараад урсаад байна. Өөрөөр хэлбэл 2 доллараар 2 кг тэмээний ноос гаргачихаад, 100 доллар болохоор нь аваад худалдан авагч орон болоод байна. Энийг өөрөөр хэлбэл гаднаас жижиг дунд үйлдвэрийн чиглэлд зээл тусламж орж ирэх гэхээр эрх зүйн орчин тодорхойгүй гээд орж ирэхгүй байна. Энийг яагаад ингээд байлгаад байгаа юм бэ? худлаа яриад байгаад байна гэж хэлэх гээд байна шүү дээ.


Д.Доржбал:
-Yйлдвэр, худалдааны яам, Хууль зүй, дотоод хэргийн яам нийлээд хамтраад жижиг дунд үйлдвэрийн эрх зүйн байдлын тухай хуулийн төсөл, тэрнийг дагаад орлогын татварын хуульд өөрчлөлт оруулахдаа хуулийн төслийг боловсруулаад Засгийн газрын хуралдаанаар нэг удаа хэлэлцүүлсэн. Ингээд цаанаа жижиг дунд үйлдвэрийн эрх зүйн байдлын ямар үйлдвэрийг жижиг, ямар үйлдвэрийг дунд үйлдвэр гэх энэ шалгуур асуудал дээр эргэж судлаачээ гэсэн ийм асуудал байгаа. Ингээд бид дахин боловсруулаад дараагийн 7 хоногт Засгийн газрын хуралдаанд хэлэлцүүлэх гэж байгаа.


Yйлдвэр, технологийн паркийн эрх зүйн орчин гэх юм бол 2003 оны 12 сард УИХ үйлдвэр, технологийн паркийг байгуулж хөгжүүлэх үндсэн чиглэл гэж ийм эрх зүйн баримт бичиг баталсан. Одоо бол яг үйлдвэр,технологийн паркийг байршил тус бүр дээр байгуулах дээрээ тэр үед нь эрх зүйн орчинг нь дахин боловсруулаад Их Хурлаар оруулж хэлэлцүүлж батлуулах ийм л журам тогтоосон байгаа, Их Хурлын тогтоолоор өгсөн даалгаварт.


Н.Алтанхуяг:
-Яг орон нутгийн эрх мэдэл багасгах ч юмуу, ихэсгэх ч юмуу чиглэлээр ямар ч шинэ зүйл хийгдээгүй л дээ. Хуучин эрх зүйнхээ орчинд одоо байгаа.


Ц.Нямдорж:
-Төвлөрөл дэндэж байгаа талаар шүүмжлэл их байгаа шүү дээ. Их Хурлын гишүүд энийг анхааралдаа авч шаардлагатай бол ажлын хэсэг байгуулж, одоо байгаа хууль тогтоомжийг судалж жаахан төвлөрлийг сааруулах, орон нутагт асуудлаа шийдэх эрхийг нь өгөх, орон нутагт санаачлагатай ажиллах эрхийг нь бололцоог нь нэмэгдүүлэх талаар ажиллах шаардлагатай. Манайхан бүх юмаа дээшээ татсаар байгаад татварын байцаагчийг хүртэл төвөөс томилдог шахуу болсон байгаа байх шүү.

А.Мурат:
-Гадаад зээл тусламжийн талаар ярих гэсэн юм, сая Алтанхуяг сайд хариулчих шиг боллоо. Энэ тухайд тусгайлан бүтэц бий болгож, энэ дээр анализ, дүн шинжилгээ хийдэг, буцааж тэрнийгээ дараагийн ирэх жилийн хувьд энэ тухай тусгайлан бодлого боловсруулах шаардлагатай гэж ярьж байна л даа. Харамсалтай нь энэ нь үндсэн чиглэлд тусаагүй байх юмуу, уг нь их зөв юм хэлсэн л дээ. Бид сая 2006 оны төсвийн төслийг ярихдаа дотоодын эх үүсвэрээ ярьсан, тэрнийгээ яаж зарах тухай, цаана нь өөрөөр хэлбэл маш их гадаадын зээл тусламж бодлогын ард үлдээд байдаг, саяны Алтанхуяг сайдын хэлсэн юмыг Yндсэн чиглэлд тусгаж өгмөөр байгаа юм л даа. Энэ талаар тайлбар сонсох гэсэн юм.


Нөгөө нэг асуудал, гадаадын хөрөнгө оруулалтын тухайд би бас нэг асуудал хөндөх гэсэн юм. Өнөөдөр гадаадын хөрөнгө оруулалтын дийлэнх хэсгийн 60-аад хувь нь зөвхөн уул уурхайн салбар дээр л хөрөнгө оруулалт орж байгаа юм. Ядуу орнуудын жишиг юм л даа, голдуу ашигт малтмал руугаа хөрөнгө оруулалт нь ирдэг, тэр нь тухайн орон нутагт ашиг өгөөж багатай, тэр тусмаа манай өнөөдрийн татварын тогтолцоогоор улс орны эдийн засагт нэг их айхтар тус нэмэр болж байгаа нь хараахан харагдаагүй ийм л байдалтай. 


Нөгөө талаар, үйлдвэрлэлийн чиглэлээр гадаадын хөрөнгө оруулалт орж ирэх нь ерөөсөө хангалтгүй байгаа, дөнгөж 15 хувьтай л байж байгаа юм. Энийгээ бид бас ялгаж, салгаж ойлгох цаг ирсэн юм болов уу гэж боддог юм. Гадаадын хөрөнгө оруулалтыг түүхий эдийн чиглэлээр юмуу, эсвэл боловсруулах чиглэлээр. Өнөөдөр ноос, ноолуур, монголын ноос ХАА-н бүтээгдэхүүний ноос тэр чигтээ түүхийгээр гадаадад гарч байгаа юм. Ноосны үйлдвэр бүгд хаалгаа барьчихсан байж байгаа. Яагаад гэвэл тэнд урагшаа юмуу хойно авчраад ноос угаагаад боловсруулалт хийх нь илүү ашигтай. Ноолуурын хувьд ч гэсэн бид нар олигтой бодлого барьж чадахгүй байгаа. Мах бол тэр чигтээ түүхийгээр гарч байгаа. Энд консерв хийснээс Орост аваачиж консерв хийсэн нь илүү ашигтай байгаад байдаг.


Тэгэхээр бид дотоодын үйлдвэрээ хамгаалж, үүнийг ашиг олох боломжийг нь татварын тогтолцоогоор зохицуулж өгөхгүй юм бол цаашдаа энэ гадаадын хөрөнгө оруулалт эд нар нь түүхий эд рүүгээ чиглэсэн юу нь хэвээрээ хадгалагдах нь ээ. Энийг үндсэн чиглэлд оруулж байж дараа нь бид татварын тогтолцоогоо ярих ёстой юм. Эхлээд чиглэлд нь энэ юмнууд нь байж байж. Сая Адъяа гишүүн ярьж байна, би санал нэгтэй байна. Бид эхлээд үндсэн чиглэлд юмаа зөв тодорхой болгож явж байж, дараагийн асуудал төсвийн талаарх. Тэр татварын талаарх тогтолцооны талаарх асуудлаа ярих ёстой гэж Адъяа гишүүн ярьж байна л даа. Тэгэхээр энэ чиглэлүүд эхлээд төсөв дээр тусгагдсан нь, үндсэн чиглэл дээр тусгагдсан нь байхгүй байна л даа. Гол асуудал. Энэ талаар төсөв санаачлагчдын тайлбарыг сонсох гэсэн юм.


Ц.Нямдорж:
-Дамиран гишүүний хүсэлтээр Ховд аймгийн Алтай, Булган, Буянт, Дуут, Дөргөн, Мянгад, Мөст, Мөнххайрхан, Цэцэг, Yенч, Ховд, Эрдэнэбүрэн, Жаргалант, Манхан сумын Засаг дарга нар Их Хурлын үйл ажиллагаатай танилцаж байна. Засаг дарга нарын ажилд амжилт хүсэхийн зэрэгцээ ажлаа сайн хийж олон түмэндээ хүрч ажиллахыг хүсэн ерөөж байна. /алга ташив/

Д.Доржбал:
-Yнэхээр гадаадын хөрөнгө оруулалтын дийлэнх нь уул уурхайн салбарт орж байгаа. Уул уурхайгаас гарч байгаа бүтээгдэхүүн бол хагас боловсруулсан концентрат, бага зэрэг катодын зэс ингэж гарч байгаа.


Хоёрдугаарт, үнэхээр боловсруулах үйлдвэрийн салбарт орж байгаа хөрөнгө оруулалт бага бий, энэ дээр ямар бодлого байхав гэхээр татварын бодлогын хүрээнд энэ асуудлыг авч үзэх нь зүйтэй гэсэн ийм саналтай байж байгаа. Гадаад, дотоодын хөрөнгө оруулалтын ижил тэгш байлгах энэ чиглэлээр татварын багц хуулинд тусгасан байгаа. Элдэв төрлийн хөнгөлөлт чөлөөлөлтийг гадаад дотоод гэлгүйгээр ижилхэн болгох, энэ чиглэлээр хуулийн төсөл боловсрогдсон байгаа гэж ингэж ойлгож байгаа.


Ноос ноолуур ялгаагүй, бэлэн бүтээгдэхүүн, экспортод гаргаж байгаа бүтээгдэхүүнийг татварын бодлогоор дэмжье гэсэн ийм л үндсэн чиглэл баримталж байгаа


Н.Алтанхуяг:
-Санал нэгтэй гэж байна гэж хэлчихээд. Саяны асуултан дээр нэмье. Их Хурлын гишүүдэд өргөн барьчихаад байгаа татварын хуулин дотор дотоодынхоо чиглэлийн үйлдвэрийг хамгаалах жаахан оролдлого хийсэн байгаа. Бас төгс төгөлдөр болоогүй байгаа. Жишээлбэл, дотоодын үйлдвэрүүдийн зарим түүхий эдийг нь татвараас чөлөөлье гээд. Бүр тэглэе гээд. Хэдэн бүтээгдэхүүн дээр хуураагүй амуу соёолж, хуурсан амуу соёолж гээд жишээ нь пивоны гол түүхий эд гэж байгаа. Цааш нь даавуу болон бусад. Зарим бараан дээр нь дотооддоо хийгээд байгаа ижил төрлийн бараан дээр нь татварыг нь арай жаахан нэмэгдүүлье. Импортын бараанд.


Манайхны хийдэг ноолуураараа хийдэг, ноолуурын баахан бүтээгдэхүүн дээр бид нар 30 хувийн татвар тавьж өгсөн байгаа. Тэмээний ноос, ямааны ноолуур гэх мэт. Бусад галд тэсвэртэй тоосго, шилэн цонх гээд нэлээн олон юман дээр тэг болгосон. Зарим юман дээр нь 30 хүртэл нэмэгдүүлсэн. Тэгэхдээ манай Их Хурлын зарим гишүүд еще хангалтгүй байна, ер нь энэ импортынхоо татварыг дотоодынхоо үйлдвэрийг хамгаалъя гээд байгаа бол импортынхоо 5 гэсэн татвараа 10 болгоё гэсэн ийм санал манай Пүрэвдорж гишүүн байнга тавьж шахаж байгаа. Энийг ярих нь зүйтэй, судлах нь зүйтэй гэж байгаа.


З.Энхболд:
-Төслийн хавсралтын 5 дээр байна, макро эдийн засгийн үндсэн тэнцвэр өсөлт гээд. 2006 онд дотоодын нийт бүтээгдэхүүнд эзлэх экспортын хувь хэмжээг өнгөрсөн оныхоос 0.4 хувиар нэмье гэсэн байна, Yйлдвэр, худалдааны яам. Цайрын орд орсон Сүхбаатар аймагт. Таван толгойн үйл ажиллагаа, өөр үйлдвэрүүд бас нэмэгдэж байгаа л даа. Яагаад зөвхөн 0.4 гэдэг бага тоо аваад байгаа юм бэ гэдэг асуулт байна. 


18 дээр байгаа цахим монгол хөтөлбөрийг хэрэгжүүлж гээд ямар ч тоо тавиагүй зурааснууд тавьсан байна. Энэ хөтөлбөр юм бол гарах эдийн засгийн үр дүн бас байх ёстой, тэдэн хүн мэдээлэл холбооны салбарт ажиллаж,тийм нэмүү өртөг бүтээж, дотоодын нийт бүтээгдэхүүнд эзлэх хувь хэмжээ гэж байх ёстой, энийг бас тоогоор тавьж болоогүй юмуу гэдэг асуулт байна. Энд Баярцогт сайдын нэр байна.


40.000 орон сууц гээд 29 дээр байж байна, хөтөлбөрийн хэрэгжилт дээр бас тоо тавиагүй, тэгсэн мөртлөө арын хуудаснууд дээр 15.000 орон сууц барина, нийт барих сууцны 10-ыг нь тэдэн онд, 10 хувийг нь аймаг, орон нутгийн төвд гээд байна л даа. Нэг болохоор зарим дээр нь тоо тавиад, энэ дээр тоог нь тавьж болдоггүй юмуу гэдэг асуулт байна.


Дараагийн асуулт 35 дээр байгаа утаатай холбоотой асуулт байна. Утаатай холбоотой хэмждэг нэгж хэр зөв бэ? килкалори гэсэн байн 0.5 гэсэн тоо байна л даа. Эндээс харах юм бол ойрын 5 жил утаанаас хэзээ ч салахгүй гэдэг юмыг бид бас баталж гаргачих гээд байна. Энийг томоохон мөнгө тусгаад зоригтой өөрчлөөд үүрэг аваад хийж болдоггүй юмуу?


Э.Бат-Yүл:
-Би төсөв хэлэлцэх байх явцад, одоо ч үндсэн чиглэл хэлэлцэж байх. Энэ хэлэлцэх эсэх асуудал байсан л даа. Би хэлэлцэх эсэх асуудал ярьж байгаа учраас юм асууя гэж бодоогүй. Нэг зүйлийг хуралдааны танхимд хараад суугаад байсан юм. Энд сайд нар бодлогоо ярих ёстой. Төрийн захиргааны ажилтнууд энд ирчихсэн, тэгээд сайдын зөвлөх нь орж ирчихээд, Их Хурлын өмнө хариуцлага хүлээдэггүй улсууд УИХ-ын хэлэлцүүлэгт яваад байж болохгүй шүү дээ. Парламентын ёсонд хориотой зүйл шүү дээ. Би зүгээр хараад дуугүй суугаад байсан л даа. Тэгсэн чинь одоо болиулаад сайд нар нь байвал ирээд, сайд нар л хариулах ёстой шүү дээ. Тэгж ярих юм бол Засгийн газрын хуулин дээр тов тодорхой заачихсан зүйл шүү дээ, угаасаа.


Сайд нь байхгүй бол тухайн асуудлыг өөр орлож байгаа сайд нь хариулах ёстой, эсвэл дэд сайд хариулах ёстой, хоёр л улс төрийн албан тушаал байгаа шүү дээ. Улсын Их Хурал дээр үндсэн чиглэл, төсөв хэлэлцэж байх үед яамдын дарга нар эд нар энд ирээд яамд нь ажилгүй байгаад байгаа шүү. Яамд ажил хийхгүй байгаа шүү.


Ц.Нямдорж:
-Бат-Yүл гишүүний саналыг 100 хувь дэмжиж байна. Төсвийн хэлэлцүүлэг эхэлснээс хойшхи бүх хугацаанд зөвхөн энэ асуудал яригдаж байгаа. Би түрүүнд Ерөнхий сайдад дахин хэлсэн, сайд нараа энэ хуралд оролцуулаачээ гэж. Их Хурал Бат-Yүл гишүүний горимын саналыг бүрэн бүрэлдэхүүнээрээ 100 хувь дэмжих ёстой, цаашид Их Хурлын зааланд зөвхөн ийм харилцаа байх ёстой. Өөрөөр хэлбэл Их Хурал сайд, Засгийн газрын гишүүн гэсэн харилцаа байх ёстой. Энэ дээр хатуу горим барина шүү. Хуучин дуртай болгон нь ирээд асуугаад байдагт дасчихсан. Энийг болиулна гэж бодож байгаа шүү. Ерөнхий сайд сайд нараа ирүүлээрэй.


Д.Цогт-Очир:
-Улаанбаатар хотын хувьд хүн амын төвлөрөл сүүлийн жилүүдэд эрс нэмэгдэж байгаа. Улаанбаатар хотод шилжин суурьшигсад ихэвчлэн гэр хороололд амьдардаг. Улаанбаатар хотын захын хорооллуудаар маш их айлууд ирж бууж байгаа. Энэ айлуудын үндсэн эрчим хүчний хэрэглээ бол үндсэндээ нүүрс түлдэг. Энэнээс шалтгаалаад ялангуяа өвлийн улиралд Улаанбаатар хотын агаарын бохирдлын асуудал сүүлийн жилүүдэд байх хэмжээнээсээ маш ихээр нэмэгдэж байгаа. Тийм учраас бид өөрийнхөө улсын төсвийн боломж…


Ц.Нямдорж:
-Наадахад чинь ийм тайлбар хэрэггүй шүү дээ, бүгдээрээ бид нар мэдэж байгаа шүү дээ. Хэдий хэмжээний хөрөнгө хэрэгтэй юм, тэрнийгээ 5 жил хүлээлгүй хурдан шийдчихэж болохгүй юу гэдэг асуултанд хариулчих. Тэрнээс наад утаанд чинь  бид бүгдээрээ туршигдаж байгаа биш.


Д.Цогт-Очир:
-Энэ асуудлыг дорвитой шийдэхийн тулд Улаанбаатар хотын агаарын бохирдлыг бууруулах мастер төлөвлөгөө боловсруулж байж ингэж иж бүрнээр нь цогцолбороор шийдэхгүй бол зөвхөн манай яамны асуудал болгоод тавиад байх юм бол энэ асуудал шийдэгдэхгүй байгаа. Тийм учраас энийг шийдэхийн тулд улсын төсөвт дорвитой хөрөнгө тусгах шаардлагатай. Тоогоор бол тэдэн сая төгрөг гэж илэрхийлэхэд бэрхшээлтэй л дээ.


Ц.Нямдорж:
-Ер нь нийтдээ ямар хэмжээний хөрөнгө хэрэгтэй гэж үздэг юм бэ? Улаанбаатар хотын утааны асуудлыг шийдвэрлэхэд хэдэн төгрөг хэрэгтэй вэ?


Д.Цогт-Очир:
-Тийм нарийвчилсан тооцоо гарсан юм байхгүй.


Н.Батбаяр:
-Бүгдээрээ сайхан тоотой ярьцгаая. Манай багц 124-р хуудсан дээр байж байгаа, энэ дээр манай яамны багц нийтдээ 7 тэрбум төгрөг байгаа. Энэнээс хөрөнгө оруулалт нь 4 тэрбум төгрөг, бид нарын оруулсан санал бол 34 тэрбум төгрөг. Зөрүү байгаа биз. 


Дараагийн асуудал, яг энэ төсөв дээр орон сууц барихад зориулж нэг ч төгрөг байхгүй байгаа. Бид нарын санал бол орон сууц болон түүний дэд бүтцийг барихад төсвөөс хөрөнгө гаргая. Хамгийн эхний ээлжинд дэд бүтэц барихад хөрөнгө гаргая, тэгэхгүй бол орон сууцны үнэ өсөөд байгаа шалтгаан бол дэд бүтцийн үнийг барилгын өртөгт нь оруулж зарж байгаа учраас орон сууцны үнэ өндөр болж байна, төр засаг аль ч дэлхийн улсад байдаг жишиг жаягийн дагуу орон сууцны дэд бүтцийг төр 100 хувь санхүүжүүлэх ёстой, энэ ажил хийгдэхгүй байна, энийг хийх санал оруулсан. Харамсалтай нь тоо хэмжээ нь жаахан багасчихсан байгаа. Манай Сангийн яамны бололцоо хийгдсэн маягаар ойлгогдсон.


Хоёрдугаарт, урд тавьсан тоогий нь би ярьж байна л даа, урд тавьсан тоо чинь 7 тэрбум төгрөг байгаа юм. Тэрэн дотор чинь орон сууц гэсэн тоо байхгүй байгаа. Ерөнхийдөө Монгол улс зах зээлийн эдийн засгийн харилцаанд шилжсэн цагаас эхлээд төсвийн хөрөнгөөр орон сууц барихаа больчихсон байгаа. Тэгэхээр гол нь өнөөдөр орон сууц нийтийг хамарсан ажил мөн үү гэвэл мөн. Төрөөс эрүүл мэндийн салбарт мөнгө өгдөг, боловсролын салбарт мөнгө өгдөг, тэрэнтэй адилхан орон сууц түүний дэд бүтцийг санхүүжихэд төрөөс мөнгө өгдөг тогтолцоонд шилжих шаардлагатай байгаа юм. Энэ асуудлыг Их Хурал шийдэж өгөөчээ гэдэг хүсэлтийг тавьж байна. Ингэх юм бол бид нарын үзэж байгаа тооцоогоор түрүүнд хууль баталж өгвөл мөнгө оруулж өгөх бололцоотой гэж Нямдорж дарга түрүүнд хэлсэн л дээ. Худлаа яриад байх юм оруулсан хууль чинь алга байна гэж. Бид нар 4 хуулийн төсөл өргөн барьчихсан байгаа дарга аа. Хаврын чуулганаар хэлэлцээгүй, намрын чуулганд шилжүүлчихсэн байгаа. Тэр хуулиуд нь батлагдвал бас юм явах юм байгаа юм шүү дээ. Тэрнээс Засгийн газар Их Хуралд тодорхой хэмжээгээр хуулийн төсөл өргөн барьчихсан байгаа шүү. 


Тэрэн дотор орон сууцны дэд бүтэц, санхүүжилттэй холбогдоод 60 тэрбум төгрөгийг Засгийн газрын бонд гаргая гэсэн санал байж байгаа. Энэ бүгд маань хэрэгжээд явах юм бол орон сууц барих ажил маань нэлээн түргэн шаттай явж болно. Тэгээгүй тохиолдолд төсвийн хөрөнгөөр нэг ч юм байхгүй байна гэж. Бас хаа хаанаа ойлголцохгүй бол болохгүй. Хэрвээ миний хэлснээр хуулиуд батлагдаад нэмэлт моржинст тогтолцоотой хуулийг батлах юм бол ирэх жил бид нар нийтийн зориулалттай орон сууц 4000 орчим, гэр хорооллын айлуудыг шугам сүлжээнд холбох замаар бас нэг тэр орчим айл. Нийтдээ 8-10 мянган айлын орон сууц шийдчих боломж бүрдэж болох юмаа гэдгийг хэлэх нь зүйтэй байх. Тийм утгаараа Yндсэн чиглэлд оруулаад өгчихвөл дээр. Yндсэн чиглэлд тэгж оруулж өгчихөөд түүнийхээ дагуу төсөвт тэр зүйлийг нь тусгаж өгөх нь зүйтэй болов уу гэж бодож байна.


Ц.Нямдорж:
-Асуудал маш тодорхой байх нь зүйтэй, орон сууцны хөтөлбөр,  түүнтэй холбоотой хуулийн төслүүд 6-р сарын 24-ний хавьд УИХ-д орж ирсэн. 7 сарын 2, 3-ны үед энэ асуудлаар янз бүрийн маргаан болж байгаад Их Хурал завсарласан. Одоо чуулган эхлээд 10-аад хонож байна. Өргөн барьчихсан, их ажил хийчихсэн гэж яриад хэрэггүй. Эзэнтэй л байх хэрэгтэй, би үнэн юм ярьсан шүү. Батбаяр сайд аа. Их Хуралд та нарын мөрийн хөтөлбөрийг хэлэлцэх бололцоо ерөөсөө гараагүй шүү дээ. Дөнгөж өргөн бариад л завсарласан. 


Д.Доржбал:
-Төмөртэйн овооны цайрны орд газар ашиглалтанд орсон. Энэ намартаа багтааж Тавтын алт зэсний уурхай ашиглалтанд орно.Эрдэнэт дээр молибден шатаах үйлдвэр ашиглалтанд орсон байгаа. Энэ үйлдвэр бол дөнгөж ашиглалтанд ороод бас технологийг нь зүгшрүүлэх нэлээн хугацаа шаардлагатай гэж үзсэн учраас 2004 оны өсөлтийг ийм л хэмжээнд авсан юм.


Ц.Элбэгдорж:
-Цахим монгол хөтөлбөр хэрэгжүүлснээр бий болох ажлын байран дээр одоо бол яг надад тийм тооцоо алга байна. Төчнөөн тоо гарна, тэдэн хүн ажилтай болно гэсэн тийм тооцоо алга байгаа. Монголдоо энэ хөтөлбөрийг хэрэгжүүлснээр монголд компьютер угсардаг 12 аж ахуйн нэгж бий болж байгаа, аль эсвэл компьютерээр хангагдаж байгаа айл өрх, компьютертэй холбогдож интернетээр дамжиж тодорхой орлого олж байгаа хүмүүсийн тоо нэмэгдэж байгаа юу гэвэл нэмэгдэж байгаа. 


Н.Алтанхуяг:
-Сүхбаатар аймагт Төмөртийн овооны цайрын баяжуулах үйлдвэр ашиглалтанд орж байгаа. 8-р сард ашиглалтанд орсон. Yндсэн үйл ажиллагаа нь эхэлсэн. Энэ үйлдвэрийг бид ирэх жилд 50.000 тн цайрын баяжмал олборлож экспортонд гаргана гэж урьдчилсан тооцоогий нь авч үзээд энэнээс роялти буюу ашигт малтмалын нөөц ашигласны төлбөрийн орлогоор 422.4 сая төгрөг татаж авна гэж төлөвлөсөн байгаа.


Л.Гүндалай:
-Бид нар хөлөөрөө толгой хийгээд яваад байх шиг байна, нэг бол толгойгоороо ч хөл хийгээд байгаа юмуу? Монгол улсын эдийн засаг нийгмийг хөгжүүлэх үндсэн чиглэлийн төслөө бид нар ярьж байдаг, тэгсэн мөртлөө 2006 оныхоо төсвийг өмнө нь батлаад явж байдаг. Миний бодлоор бол үндсэн чиглэл нь эхэлж түрүүлж гараад, тэрнийхээ дараа бид 2006 оны төсвөө бас тэр чиглэлдээ зориулж мөнгөө гаргаж батлах нь зүйтэй байсан юм болов уу гэж бодоод байх юм. Энэ урвуу л юм яваад байх юм, жилийн жилд иймэрхүү зүйл хийж байх юм. Энэний учрыг би олохгүй юм. Одоо төсвөө баталчихсан 2006 оны гэж бараг ойлгоход болно тийм үү? Хэлэлцэхээ яриад бүх гишүүд асуултаа тавьчихсан, одоо чиглэл нь араас нь явж байдаг. Чиглэлгүй төсөв бид нар баталчихсан. Энэ чиглэл, төсөл маань амьгүй болчихоод байна шүү дээ, ерөөсөө харах гэрэл гэгээ байхгүй тэрэнд нь.


Монгол улс маань 2008 онд яаж харагдах юм бэ? тийм нэг модель гаргаж үзсэн үү? гэж Ерөнхий сайдаас асуумаар байна. Бид өөрсдийнхөө аюулгүй байдлаа яаж хангаж байгаа юм, хүнсний аюулгүй байдал маань яаж хангагдах юм, энд ерөөсөө харагдахгүй байна шүү дээ. Бид хүнсээ гаднаас дандаа оруулж байдаг. Манай хоол ундыг ихэвчлэн гаднын хүмүүс хийж байдаг. Бүх төрлийн ногоо тариагаа ихэнхийг нь гаднаас оруулж ирээд энэ чигээрээ байгаад байх юмуу? 


Түлш эрчим хүчний аюулгүй байдал, гаднаас 100 хувийн хамааралтай түлш оруулж ирдэг хэвээрээ, энийгээ яаж шийдэх гээд байна, дэлхий ертөнц дээр чинь бараг хүний бааснаас дизель түлш гаргадаг болчихлоо шүү дээ. Yнэн шүү дээ. Германд тийм технологи байна шүү дээ, нүүрснээс, хог савнаас, ургамлаас бүх юмнаас гаргаж байна шүү дээ. Бид нар яагаад энэ дээр ажиллахгүй байгаа юм бэ? энд чинь ерөөсөө харагдах зүйл алга байна шүү дээ. Тэгээд нэг баахан тийм юм хийнэ, ийм юм хийнэ гэсэн 10 жилийн хүүхдийн ном шиг л юм байх юм. Ерөөсөө хэдэн жилийн дараа бид нар яах гээд байгаа юм бэ?


Бид ашигт малтмалаа яах юм бэ? Айвенхоу майенз гэхэд урагшаа хамаг юмыг нь зөөгөөд гаргаад байна шүү дээ. Туршилт юмуу юу юм, Оросууд дээр үед зөөгөөд гаргаад байдаг байсан, туршиж байна гээд хэдэн жил зөөдөг гэсэн. Тэрэнтэй адил зөөгөөд гаргаад байдаг. Таван толгойн нүүрсний орд маш том орд Айвенхоугаас 3 дахин том байхаар тийм орд байна шүү дээ. Хэдэн триллион доллар монголд орохоор ийм их мөнгө байдаг. Гэтэл тэрнийгээ яаж байна, тэр талаар энд дурссан ч юм алга. 


Улсын төсвийн хөрөнгөөр дүн шинжилгээ судалгааг нь хийчихсэн тэр олон орд газрууд байгаа. Тэд нарыг хувь хүмүүс аваад эзэмшчихсэн байна шүү дээ. Монголчууд байна, гадныхан байна. Улсыг хохиролгүй болгож тэр шинжилгээ судалгааных нь мөнгийг, тэр хэдэн тэрбум төгрөгийг нь энэ төсөвтөө чиглэлдээ тусгамаар байна шүү дээ, тэр орд газраас тийм төгрөг тэдэн тэрбум төгрөг орж ирнэ гэж энд баймаар байна шүү дээ. Тэр эд нарыг оруулмаар байна шүү дээ. Яагаад тэрэнд чинь халдаж болдоггүй юм бэ? Монголын ард түмний өмчийг хэдэн нөхдүүд аваад ашиглачихдаг. Yнэхээр өнөөдрийн хууль зүйд тохирч байгаа юу гэвэл тохирч байгаа гэж би бодож байна. Гэхдээ наадах чинь ард түмний баялаг байна шүү дээ. Хэн самбаатай, хэн сэргэлэн, хэн өнөөдөр эрх тушаал, албан тушаалтай нь энийг аваад байвал монголчууд маань ядуу хэвээрээ байх гээд байна шүү дээ.


Айвенхоу майензаас 35 жилийн дотор Монголд 4.5 тэрбум ам.долларын орлого орно гэж. Тийм зүйл өөрсдөө зүйл гаргасан байна шүү дээ. Энэ бол чамлалттай бага байна шүү дээ. Тэд нар  чинь үнэхээр монголын ард түмэн ядуу байхад тийм их мөнгийг эзэмшиж байж бидэнд тийм жаахан хэмжээний мөнгө өгч хуурч болохгүй шүү дээ. Одоо тэгээд Айвенхоу майензийг яах гээд байгаа юм бэ?  Цаашдаа тогтвортой байдлын гэрээг нь хийх гээд байгаа юмуу, ямар журмаар орох гээд байгаа юм бэ? тэд нартай харьцах гээд байгаа юм бэ? эд нар чинь энэ чиглэлд байх ёстой шүү дээ, монголын ард түмний хувь заяатай холбоотой тэр их орд баялгийг бид нар өнөөдөр энэ чиглэлдээ ярихгүй шал өөр дэмий дэмий юм яриад байж болмооргүй байна шүү дээ. Еще том олон орд газрууд байна шүү дээ. Тэд нарт ерөөсөө тусгагдсан юм энд алга байна.


Хүүхдийн мөнгө өгөх асуудал чинь ерөөсөө байхгүй явж байна шүү дээ. Монголын ард түмэн ирээдүйн хүүхэддээ өнөөдөр мөнгө өгөхгүй юм бол тэд нар чинь эрүүл мэнд, боловсролоороо хохирч, ирээдүйд тэд нар чинь монголыг авч явж чадахгүй уруу татах хүмүүс гарч ирнэ шүү дээ. Тэр мөнгө хаашаа алга болчихов, тэр чиглэлийг яагаад барихаа байчихсан юм бэ? 


Ядуурлыг бууруулна гээд яриад байгаа, монголын ард түмний 75 хувь нь ядуу гэж би боддог, үнэндээ. Энд тоогоор нэн ядуу хүмүүсээ л бичсэн байх шиг байна. 36 хувь гээд. 2007, 2006 онд ядуурлаа бууруулах талаар тоо ч тавиагүй байна шүү дээ,тэгээд эцсийн дүндээ 2008 онд 36.1 хувь хэвээрээ байхаар тавьчихсан байна шүү дээ. Бид нар 3 жилийн дараа ядуурал маань хэвээрээ байхаар тоо бид нар тавьчихаад тэрнийгээ хараад суугаад байж болохгүй шүү дээ. Танар энэ чиглэлээ хар л даа. Хамгийн гол нь бид нар ядуурлаасаа гармаар байна. Тэгэхийн тулд алтны нөөц ч бай, Айвенхоугийн Фридланд ч бай, энэ болгоныг бид нар авчраад яриад, шинэ нөхцөл байдалд бид нар тэд нартай гэрээ хийж яримаар байна шүү дээ. Нэг бол тэр компанийг хохиролгүй болгоод, нэг бол шинээр болзол тавиад ярья л даа. Наана чинь манай ард түмэн ядуу байна гэдгийг хамгийн гол нь бид хэлмээр байна шүү дээ. 


Тэгэхгүй бол өмнө нь хууль дүрэм ийм байсан юм. Одоо хууль дүрмээр авчихсан юмыг бид нар яаж ч чадахгүй гээд ингээд суугаад байвал алтан дээр суудаг гуйлгачин гэдгээрээ хэвээрээ үлдээд, цаашдаа ард түмний дунд маш том  хагарал гарна шүү дээ, баян хоосны ядуу хэмжээндээ хүрч байна шүү дээ. Маш их ялгаа гарлаа шүү дээ. 


Ц.Элбэгдорж:
-Нийгэм эдийн засгийн үндсэн чиглэлийг жил жилээр оруулж Их Хурлаар батлуулах. Түрүүнд Их Хурлын дарга хэлсэн Yндсэн хуулин дээр заачихсан Засгийн газрын үүрэг байгаа. Yүнийхээ дагуу бид нар тооцоолоод орж ирж байгаа. Нийгэм эдийн засгийн үндсэн чиглэл, Засгийн газрын мөрийн хөтөлбөрөөс гадна улсын хэмжээнд хэрэгжиж байгаа 90 орчим үндэсний болон бусад салбарын улс орныг хамарсан хөтөлбөрүүдийг бас ямар нэгэн хэмжээнд энд хадгалж тусгаж явах ёстой гэж үзэж байгаа. Ер нь түрүүнд Их Хурлын гишүүдээс гараад байсан саналын хувьд төсвийн хүрээний мэдэгдлийн үед зөвхөн төсвийн хүрээний мэдэгдэл дээр мөнгийг баталдаг биш, дээр нь энэ төсвийг сайн болгохын тулд төсвөөр дамжуулж өөрчлөлт хийхийн тулд чиглэсэн хуулиудын төслүүд, чиглэлүүдийг Засгийн газар, Их Хурал давхар батлаад энэнийхээ дагуу төсвийнхөө бодлогыг хийж явах юм бол төсвийн хүрээний мэдэгдэл гэж өмнө нь гаргаж ирсэн зүйл амжилтанд хүрнэ гэж бодож байгаа, энэ бол сайн зүйл гэж бодож байна.


2008 онд яаж харагдах вэ гэж байна. Засгийн газрын мөрийн хөтөлбөрөө юу ч гэсэн биелүүлсэн дүн гарах байх гэж найдаж байгаа. Мэдээж эдийн засагт гарч байгаа нааштай үзүүлэлтүүд, өсөлтүүд цаашаа үргэлжлэнэ гэж найдаж байгаа. Ядуу хүмүүсийн тоог багасгана гэж найдаж байгаа. Өнөөдөр ч тодорхой төсөл хэрэгжүүлээд явж байгаа газруудад багасч байгаа хүмүүст ажлын байр бий болж байгаа, ажлын байр бий болох нь нэмэгдэж байгаа хандлагууд байгаа. Ядуурал юунаас болоод байна вэ? гэдэг энэ нөхцөл байдлыг одоо юу ч гэсэн бүгдээрээ газар сайгүй мэддэг болсон. Энэнээс гарахын тулд ямар ямар арга хэмжээ авах шаардлагатай байна вэ гэхээр газар сайгүй хэлдэг болсон. Одоо энэ ажлуудаа нийгэм эдийн засгийн үндсэн чиглэл,энэ зүйлүүддээ тусгаад цаашаа хэрэгжүүлээд явахад болохгүй зүйл байхгүй гэж бодож байгаа.


Их Хурал, Засгийн газар бид нар хамтраад бодлогоо тодорхойлж байгаа. Их Хурлын гишүүд  хууль санаачлах, энэ бодлогод өөрчлөлт оруулах бүрэн эрх байгаа. Хүнсний аюулгүй байдлын асуудлыг хөндөж тавилаа. Хүнсний аюулгүй байдлын хувьд сая Сангийн сайдын гаргаж байгаа. Ер нь Хүнс, хөдөө аж ахуйн яаман дээр одоо санал боловсруулагдаж байгаагаар бол дотооддоо үйлдвэрлэж болох, ихэнхийг нь өөрийгөө хангаж болж байгаа зарим хүнсний бүтээгдэхүүнүүд одоо бий болж байна. Ийм бүтээгдэхүүнүүд дээр гаднаас орж ирэх тодорхой хэмжээний татвар тавьж өгье. Дээр нь хил гаалиар орж ирж байгаа хүнсний бүтээгдэхүүнүүдийн аюулгүй байдал, баталгаат чанар дээр нь илүү нарийвчилсан шалгалт хийдэг болъё, хил гаалийн гол гол боомтуудыг энэ чиглэлд тоноглож, засварлая гэсэн ийм чиглэлүүд явж байгаа.


Цагааннуурын боомт саяхан ашиглалтанд орсон, хамгийн сүүлийн үеийн тоног төхөөрөмжөөр тоноглогдож чадсан байгаа. Замын-Yүдийн ажлууд өмнөх жилүүдэд хийгдсэн байгаа. Алтанбулагийн чиглэлийн ажлууд хийгдэж байгаа. Иймэрхүү иймэрхүү ажлуудаа бид нар хамтдаа хийж явж байгаа гэж бид бодож явж байгаа. 

 
Эрчим хүчний хувьд юу ч гэсэн 1997 онд тэнд баригдаж байгаа Тайшир, Дөргөний усан цахилгаан станц ороход баруун бүсийн эрчим хүчний асуудал ерөнхийдөө шийдэгдэж, нэгдсэн эрчим хүчний системтэй болж, ОХУ-аас баруун бүсээр эрчим хүчээ авдаг энэ нөхцөл байдал арилна гэж бодож байна.


Бензин шатахууны хувьд хүндрэл хэвээр байгааг та бүхэн бүгдээрээ мэдэж байгаа. Бензин шатахуун дээр бид нар наана нь Хятадаас авдаг гарц гаргая, Казахстанаас авдаг гарц гаргая, мөн түүхий нефть оруулж ирж тодорхой хэмжээгээр монголд үйлдвэрлэх энэ эхлэлүүдийг дэмжье. Дарханы ойролцоо энэ чиглэлд тодорхой үйлдвэр, санаачилгууд баригдаад хувийн хөрөнгө оруулалтаар хийгдэж байгаа ажлууд байгаа. Нүүрсний нөөц асар их байна, энэ дээр тулгуурласан эрчим хүчний эх үүсвэрүүдийг бий болгоё. Ийм технологийг ашиглая. Дээрээс нь сэргээгдэх эрчим хүчний чиглэлд сая үндэсний нэлээн томоохон зөвлөгөөн хийсэн. Олон улсын олон байгууллагууд хийсэн. Монгол улсын хувьд энэ чиглэлд асар их боломж байгаа нь харагдаж байгаа. Энэ ажлуудыг жаахан эрчимтэй үргэлжлүүлье.


Буман нарны гэр гээд гишүүд нэлээн яриад байгаа. Энийг бид нар Японы Монголд өгөх гэж байгаа тусламжийн хөрөнгө нь нэлээн дээгүүр тавьж өгч байгаа. Хэд хэдэн удаа тавьсан. Энэ жил тэндээс тодорхой хэмжээний хөрөнгө шийдэгдэж орж ирэх боломж бий. Утааны асуудлыг өчигдөр Засгийн газар дээр ярьж байгаад нэг номерийн асуудал болгож тавьж өгсөн. Тэрэн дээр тавьсан хөрөнгө нь нэлээн ахиухан шиг хөрөнгө тавьсан, судалгаа нь хийгдсэн. Юу ч гэсэн энэ Улаанбаатарыг утаанаас арилгах энэ ажлууд дээр эрчимтэй ажиллая гэж байгаа. 


Гаднаас өгч байгаа зээлийн мөнгө бол эргэж төсвөөс төлөгддөг учраас яг адилхан төсвийн хөрөнгө оруулалт л гэсэн үг. Тусламжийн мөнгө мөн адилхан. Мөн ярилцаад бид нар тодорхой хэмжээнд ярилцаж оруулж ирж байгаа. Тэр төслүүд нь шат шатандаа шалгараад явж байгаа. Дэд сайдуудаас бүрдсэн Сангийн сайдаар ахалсан зээл тусламжийн зөвлөл байгаа. Олон янзаар бид нар зээл тусламжийн байгууллагыг байгуулах гэж оролдсон. Одоогийн явж байгаа энэ орж ирсэн бүтэц бол доноруудын хувьд ч аль аль талдаа ойлгомжтой бүтэц мөн юм байна. Засгийн газрын хурал, бусад юмаар орохдоо эхлээд дэд сайдууд ажил хэргийн улсууд нь оролцоод юмаа ярьдаг, тэндээ нэг шүүдэг, Засгийн газрын хурал дээр шүүгддэг, зээл тусламж авахдаа хүрвэл тэр конвенц, гэрээнүүд батлагддаг энэ журмаараа явж байгаа. 


Ер нь 15 жилийн хугацаанд Монгол улс хичнээн юм авсан юм, ямар үр дүн гарсан юм, цаашдаа энэ зээл тусламжин дээр ямар бодлого гаргах юм бэ гэдэг асуудлаар Засгийн газар ойрын үед сонсохоор Монголбанктай ярьж байгаа. Сангийн яам бодлого үйл ажиллагааныхаа тайланг тавихаар бэлдэж байгаа. Энэ сонсгол хийх шаардлагатай бол Их Хурал дээр бид нар оруулж ирж ярих шаардлагатай гэж бодож байна. Тал талаасаа ярьдаг, бий болж байгаа үзэгдлүүдээ яриад гаргах шийдвэр байгаа болбол тал талаасаа ярьж байгаад шийдвэрлэдэг энэ юм руу явбал зүгээр байхаа гэж бодож байна.


Ашигт малтмалын хувьд хоёр зүйлийг хэлье. УИХ-аас ажлын хэсэг гараад маш олон гишүүн оролцоод ашигт малтмалын тэр талаар дүгнэлтүүд гарч байгаа гэж ойлгож байгаа. Тэр дүгнэлтүүдийг Засгийн газарт өгөхийг хүсч байна. Тэндээс зөвлөмжүүд гарах байх гэж найдаж байна. Ашигт малтмалын хуулин дээр Засгийн газар дээр төвлөөд хуулинд өөрчлөлт оруулах бодлогоо, гадна, дотнын хөрөнгө оруулагч, цаашдаа ямар байх юм бэ гэдэг тал дээрээ бодлогоо тодорхойлохын тулд Ашигт малтмалын хуулинд оруулах өөрчлөлтийн төсөл ерөнхийдөө бэлэн болж байгаа. Энэ дээр бид нар оруулж ирэх шаардлагатай. Ойрын үед 11 сардаа багтаагаад оруулж ирэх боломжтой гэж бодож байгаа.


Тогтвортой байдлын гэрээний хувьд Засгийн газраас баталсан тогтвортой байдлын гэрээний дүрэм, журам, тэр хөрөнгө оруулалтанд байдаг тогтвортой байдлын гэрээний нөхцлүүд дээр тодорхой мэргэжлийн улсуудыг авчирч, зарим нэг санхүүжүүлэгч байгууллагуудаар дамжуулж мэргэжлийн дүгнэлт гаргуулсан байгаа.


Айвенхоу майензтай хийх тогтвортой байдлын гэрээн дээр ийм дүгнэлт гараагүй, энэ дээр одоохондоо санхүүжилт нь олдоогүй байгаа. Түүний дээр ашигт малтмалын хуулинд болон татварын хуулинд оруулах өөрчлөлтүүдийн дараагаар Айвенхоу майензтай тогтвортой гэрээ байгуулах, ямар байдлаар байгуулах вэ гэдэг асуудлаа ярья гэж бодож байгаа. Ингэхийн тулд Айвенхоу майенз нэг байр суурьтай, Монголын Засгийн газар нэг байр суурьтай байгаа. Хөндлөнгийн дүгнэлт дунд нь гаргуулах шаардлагатай гэж үзэж байгаа. Ийм л байдалтай байгаа. Айвенхоу майензийн хувьд нэг дэвшил гарсан. Тэр нь юу вэ гэхээр техник эдийн засгийн үзүүлэлтээ бүрэн Засгийн газарт хүлээлгэж өгөхөөр бэлдээд Засгийн газрын гишүүд болон Их Хурлын тодорхой гишүүдтэй уулзаад явж байгаа юм байна лээ.


Техник эдийн засгийн үзүүлэлтийн ерөнхий дүнгээ Нью-Йоркийн биржээр дамжуулаад зарлаж байгаа. Тэрнээс нь авч үзэх юм бол нийтэд нь Айвенхоу майензаас олох монголын газар нутаг дээр олох ашиг орлогынхоо 47 хувийг Монгол улсад зориулах, монголын газар нутаг дээр үлдэх ийм үнэлэлт, дүгнэлтүүд гарсан байна лээ. Тэр хүмүүсийг авчраад, тэр хөрөнгө оруулагчийг авчраад энд өөрсдөө сонсох ёстой. Тэнд нэг том орд байна, тэндээс их мөнгө орж ирэх гэж байна гэж бид нар өөр юм руу анхаарал хандуулж, нийгэм, эдийн засгийн шинжтэй олон шийдэх асуудал руугаа анхаарал хандуулахгүй бол Данийн өвчин гэдэг шиг уул уурхай тэнд их мөнгө байна, тэнд их алт байна гэж яриад өдөр тутмынхаа асуудлыг, нийгэм эдийн засгийн бусад шаардлагатай асуудлаа шийдэхгүй ингээд суугаад байж, бусад асуудлаас анхаарал холдуулж болохгүй гэж бодож байна. Ашигт малтмалаа ч ярья, бусад асуудлаа ч ярья.


Хүүхдийн мөнгийг үргэлжлүүлж өгнө, 3000 төгрөгийг үргэлжлүүлж өгөхөөр орж ирсэн байгаа. Гарч байгаа дэвшил, хийгдэж байгаа судалгаанууд бий. Дахин энэ дээр харж байгаад үнэхээр шаардлагатай бол дараа дараа жилийн төсвүүд дээр ярих байх. Энэ жилийн төсөв дээр өсөхгүйгээр тогтсон байгаа. Засгийн газар дээр бид нар энэ төсвийг гаргаж ирэхэд их олон талаас нь ярьсан. Бас л хоёр талаасаа суугаад бүрэлдсэн Засгийн газар байгаа, аль аль нь тэр хөтөлбөр, аль аль нь салбар салбартаа асуудлаа шийдэх гэж оролдож байгаа. Мөнгө гэдэг бол асар консерватив байдаг юм байна, яг мөнгөн дээрээ яваад ирэхээр. Тэр 270.000 тэтгэвэр авдаг хүн чинь өнөөдөр хэвээрээ л байна, 140.000 цалин авдаг хүн хэвээрээ л байна, хилийн цэрэг, зэвсэгт хүчин хэвээрээ байж байна. Бүх юм хэвээрээ байж байна, зардал нь хэвээрээ байж байна, үнийн өсөлт нь байж байна. Бид эндээ тооцоод урьдын явж ирсэн бодлого дээрээ оруулж ирж байгаа.


Нэг зүйл бол төсвийн хүрээний мэдэгдлийн үед бид нар өөрчлөх хуулинд хийх, бодлогын юмнуудаа давхар яриад тэгээд тэр үед нь хамтарч ажиллаад хийвэл илүү амжилттай болж болох юм байна. Бид нар Сангийн яамны хүмүүсээс асуудаг, төсвөө төсөвлөхдөө бид нар өнөөдрийн байгаа хууль тогтоомжиндоо нийцүүлж орж ирж байгаа гэж байгаа. Зарим нэг орлого олох, зарлага хасах зүйлүүд дээрээ Засгийн газар зарим нэг хуулийн жагсаалт оруулж ирж болно. Төрийн албыг өөрчилмөөр байна. Төрийн албыг өөрчлөхийн тулд төрийн албан хаагчид өгдөг хүүхдийн мөнгийг тусад нь сан болгож болно. Сан болгоод тэнд ахиухан шиг өөрчлөлт хийе. Дээр нь Их хуралтайгаа хамтраад дүрэм, журам, хүнд суртал тойрсон асуудлуудыг хуулинд зөндөө асуудлууд байгаа. Засгийн газар болох юмнуудаа бид нар бүгдийг хийх гэж оролдож байна. Бүх тооллогыг нь хийсэн, аймаг аймаг дээр ажлууд нь явагдаж байгаа.


Тэгэхээр Их Хурлын зүгээс хуулийн хүрээнд бас шийдэх зүйлүүд бий. Ядуурал гэдэг бол зөвхөн нэг хүнд мөнгө зээл өгөх тухай асуудал биш юм байна, хууль эрх зүйн асуудал юм байна, эдийн засгийн асуудал юм байна, сургалтын асуудал юм байна, хүний сэтгэхүйн асуудал юм байна, өөрийнх нь ажилд хандах хандлагын асуудал юм байна. Маш олон асуудлаас бүрдэж байгаа, ядуурлын асуудал бол. Энд нэг үгээр юмуу, нэг өгүүлбэрээр би энд хариулах боломж байхгүй гэдгийг хэлмээр байна. Бодлогоо бид нар хамтдаа л тодорхойлж яваа.


Л.Гүндалай:
-Улсын төсвийн хөрөнгөөр ашигт малтмалын ордыг судалчихсан байна шүү дээ, тэрнийг нь баахан хүмүүс авчихсан байгааг нь ч юмуу, тэрэн дээр яаж тэр мөнгийг улсын төсөвт оруулах гээд байгаа юм бэ?


Айвенхоугийнхан туршилт хийж байгаа нэрээр ч юмуу, баахан юм зөөгөөд гаргаад байна шүү дээ. Мөн Таван толгойн нүүрсний уурхайгаас хятадууд 450 долларын үнэтэй коксжих нүүрсийг 8 доллараар аваад байна шүү дээ. Энэ асуудлууд дээр хариулт авмаар байх юм.


Ц.Элбэгдорж:
-Таван толгой, Оюу толгой хоёр дээр нэг зүйлийг ерөөсөө нэг зарчим ойлгосон дээр юм шиг байна. Таван толгой гэдэг тэр нүүрсний уурхайн лиценз, тэр зөвшөөрөл тэр бүхэн монгол улсын иргэдэд байгаа. Бид нар тэнд хийгдсэн төсвийн хайгуулаар хэдэн төгрөг гарсан юм, тэр лиценз нь ямар янзтай байгаа юм, энэ талаар судалгаа ярианууд хийгдэж байгаа. Төрийн хувь байвал яаж байж болох юм, магадгүй төсвөөр хийсэн хөрөнгөөрөө төр хувь орж болно. Таван толгойг сонирхож байгаа маш олон газрууд байгаа. Тэгэхээр эрхэм гишүүдийн шаардаж байгаа нэг шаардлагыг би үнэхээр зөв гэж бодож байгаа. Засгийн газарт ч хүнд байгаа. Гадаадын том том хөрөнгө оруулагчид ирээд уулзахад Ерөнхийлөгчтэй, Ерөнхий сайдтай Их Хурлын гишүүдтэй уулзахад бид нар монголд хөрөнгө оруулах боломжтой, хөрөнгөө оруул гэж хэлж байгаа. Тодорхой уурхай ярихаар яг тодорхой бодлого хэлж чадахгүй байгаа юм. Яг яаж энэ уурхайгаа ашиглах гээд байгаа юм бэ? Таван толгойгоо, хэнтэй хамтарч ашиглах гээд байгаа юм, хаана нүүрсээ зарах гээд байгаа юм, мэдээж урагшаа зарна. Ашиглахын тулд ямар дэд бүтэц барих юм, хамгийн гол нь тэр төрийн оролцоо бодлого ямар байх юм бэ гэдэг дээр тодорхойгүй юм бий.


Энэ чиглэлд Yйлдвэр, худалдааны яам ажиллаад судалгаанууд гаргаад Засгийн газрын түвшинд мэдээлэл хийхэд бэлэн болчихсон байгаа. Ойрын үед энэ асуудлаар Засгийн газар, Их Хурал нэгдсэн байр суурьтай болох шаардлагатай. Тэгээд Yндэсний аюулгүй байдлын зөвлөл дээр сонсоё гэж байгаа. Тэгээд сонссоны дараагаар магадгүй Их Хурал дээр яриад тогтоол гаргаад чиглэл өгөөд энэ Таван толгойг ингэж ашиглана гэдэг энэ чиглэлийг ард түмний төлөөлөл болсон та бүхэн тогтож одоо эцсийн шийдвэрийг гаргаж ирж болно. Оюу толгойн хувьд өөр. Оюун толгой гэдэг тэр ордыг нээх, Айвенхоу майенз гэдэг компани лицензийг аваад тэр ордыг нь эрж олоод нээх тэр ажлыг хийсэн. Тэрэнд зарцуулагдах хөрөнгүүдийг хийсэн байгаа. Бид нар өөрсдөө нээгээгүй, хүнээр нээлгээд, хүний хөрөнгөөр зарцуулуулаад тэгээд орж ирээд ийм юм байна, ийм нөөц оллоо, хосгүй ийм нөөц байна гээд хэлэхээр нь одоо наадахыг чинь бид нар авдаг хэрэг, бид нар хуваана, хувьцаа болгож тараана. Ингэж ярьж болохгүй. Ийм яриа байж таарахгүй.


40, 50 жилийн дараа бидний өнөөдрийн яриад байгаа энэ зүйл маань хэрэгтэй ч байж магадгүй, хэрэггүй ч байж магадгүй, технологи хөгжөөд, өнөөдөр яаж ашиглах вэ, тэр хүмүүс маань нэгэнт техник эдийн засгийн үзүүлэлтээ хийгээд Их Хурал, Засгийн газрын гишүүдэд танилцуулаад явж байгаа юм байна лээ. Тэрэнтэй нь бүгдтэй нь танилцъя. Тэгээд татварын хууль, ашигт малтмалын хуулинд өөрчлөлт орсны дараагаар Засгийн газрын зүгээс Их Хурлын байнгын хороотой зөвшилцөөд тэгээд тэр тогтвортой байдлын гэрээг байгуулах асуудлаа ярья гэж байгаа.


Тэр түлшний үйлдвэрлэлийн талаар би хэллээ. Энэ чиглэлд бид нар анхаарал тавих ёстой. Орж ирэх ёстой авдаг зах зээлээ олон болгох ёстой. Энэ чиглэлд Засгийн газрын байнгын анхааралд байдаг, байнгын хүмүүсийн анхааралд байдаг ийм л зүйл шүү дээ. Энэ дээр татварын болон бусад хөрөнгө оруулалт оруулахад янз бүрийн урамшуулал шаардлагатай бол бид нар бас чиглэл чиглэлээрээ судалж байгаад бодлогоо тодорхойлж оруулж ирье.


Н.Алтанхуяг:
-Төсвийн хөрөнгөөр хайгуул хийсэн улсын төсвийн хөрөнгийг буцааж авах тухай асуудлаар хуулийн төсөл бид нар хуулинд нь өөрчлөлт оруулахаар хавар УИХ дээр өргөн бариад хэлэлцэж байгаад орхичихсон байгаа шүү дээ. Нямдорж даргаа. Одоо тэрнийг үргэлжлүүлж хэлэлцэж гаргах ёстой. 5 жилийн хугацаанд төлнө гэсэн, хугацаа нь хэтэрчихсэн, одоо хууль үйлчлэхээ болилоо гээд ийм хачин юм яриад явж байгаа. Нэг хэсэг нь төлчихсөн. Одоо 7, 8 тэрбум төгрөг байгаа. Одоо Их Хурлын гишүүд минь харин энийг хурдхан батлаад өгчихөөрэй гэж байгаа юм.


Таван толгой дээр Засгийн газар их анхаарал тавьж байгаа. Энд ийм зовлон байгаа шүү дээ. Таван толгой өөрөө орон нутгийн өмчинд байгаа юм байна лээ. Энхболд гишүүн болчихлоо л доо. Төрийн өмчийн хорооны дарга байхад нь тэрнийг ерөөсөө төрийн өмчинд авч болдоггүй юмуу? Нэгдүгээрт.


Хоёрдугаарт, манайхан аймгуудын төсвийг хянахдаа манай яамныхан тэр хөрөнгө оруулагчтай байгуулсан гэрээг нь үзсэн юм. Тэр гэрээн дээрээ юу гэж бичсэн юм гэхээр 34.5 доллараа борлуулж байгаа гэх мөртлөө, байгалийн нөөц ашигласны төлбөрийг 8.5 доллараар зарснаар ингэж оруулж ирсэн. Тэр зөрүүгээ та нар яаж байгаа юм гэхээр зөрөөндөө бид нар Өмнөговь аймагт том байшин бариулж байгаа гэж байгаа юм. Тэгэхээр энэ бол буруу байна. Улсын төсөвтөө ордог нь ороод, буцаад танайдаа очоод байшиндаа очно биз гэж ингээд залруулаад хийчихсэн байгаа Гүндалай гишүүн.


Дээр нь мэргэжлийн хяналтынхан очоод Таван толгойг шалгаад тэрбум төгрөгний төлбөр тавьсан байгаа. 270-аад сая төгрөгний төлбөр хийгээд график гаргаад явж байгаа юм байна лээ. Засгийн газар энэ чиглэлд уг нь нэлээн сүрхий юм хийгээд яваад байгаа шүү дээ. Бид хэлж чадахгүй байх шиг байна та нарт.


Ц.Дамиран:
-2005 оны 02 тоот тогтоол гэж байгаа. Энэ тогтоолын дагуу үндсэн чиглэлийг жил бүр УИХ-аар хэлэлцэж байх ёстой. Хэлэлцэгдэх загварыг нь Засгийн газрын хуулин дээр заагаад өгчихсөн. Ноднин бид нар УИХ-ын тогтоол гаргахдаа хэрвээ боловсронгуй болгох шаардлагатай бол яг үндсэн чиглэлийг ямархуу загвараар боловсруулах юм бэ гэсэн саналыг оруулж ир гэж Засгийн газарт даалгавар өгсөн. Тэгтэл Засгийн газраар энэ Yндсэн чиглэлийг 2006-2008 онд хөгжүүлэх үндсэн чиглэл гээд өнөөдрийн мөрдөж байгаа хуулиудыг зөрчсөн ийм төсөл оруулж ирсэн байгаа юм. Энийг яах гээд байгаа юм бэ? аль эсвэл УИХ-ын хууль, Засгийн газрын хуулинд өөрчлөлт оруулах гээд байгаа юмуу, энүүгээр 2007 онд үндсэн чиглэл хэлэлцэхгүй юм байна лээ, 2008 онд хэлэлцэхгүй юм байна лээ. Энэ дээр тодорхой тайлбар өгөөч. Яагаад гэвэл 4 хуулийн заалт зөрчсөн байгаа.


Хоёрдугаарт, Засгийн газрын гол гол батлагдсан хөтөлбөрүүдээс 2006 онд ямар ямар хөтөлбөрүүдээс юу юу хэрэгжүүлэх вэ гэдэг талаар тодорхой тусгагдаагүй байна. Тухайлбал, 40 гаруй мянган хөдөөгийн айлыг нарны гэрэлтэй болгосон. Гишүүн болгон хөдөө явах болгонд ярьдаг, 2006 онд хэдэн мянгыг нь гэрэлтэй болгох юм, 10 мянгыг юмуу, 20 мянгыг юмуу, энийг яагаад оруулахгүй байгаа юм.


Хоёрдугаарт, Мянганы замыг би түрүүнд асууж байсан. Мянганы замын хэвтээ тэнхлэгийн Дашинчилэнгийн чиглэлийн, Лүнгийн чиглэлийн зам. Дээр нь Орхоны гол дээр гүүр баривал мянганы замын хэвтээ тэнхлэгээ 240 км татуу, баруун талын 4 аймаг явах ийм боломжтой болно. Өнөөдөр Лүнгийн доод талын Орхоны гүүр байхгүй учраас ерөөсөө өөдтэй явахгүй байгаа шүү дээ. Гэтэл 8-хан км зам энэ дээр тусгасан байна, энэ ямар учиртай юм бэ?


Дээр нь бид нар холбоо мэдээллийн нэгдсэн сүлжээгээр баталсан. Бид нар 2006 онд Хөвсгөлөөс Увсын чиглэлд өндөр хурдны шилэн кабель тавих ёстой. Энэ дээр ерөөсөө нэг ч үг байхгүй. Бид нар нийтдээ бүх аймагт, хотуудад өндөр хурдны шилэн кабелиар холбох мастер төлөвлөгөөтэй. Зүүн аймгаа холбочихсон. Төмөр замынхаа дагуу холбочихсон байгаа, Хөвсгөл рүү холбочихсон. Цааш нь бид нар баруун аймгаар битүү гогцоорч холбох ёстой. Энийг яагаад тусгадаггүй юм бэ? 


Орон сууцны хөтөлбөр бид нар батлаад өгсөн. Гэтэл орон сууцны хөтөлбөр дээр бид нар 2006 онд яг хэдэн мянган айлын орон сууцыг өгөхөд дэмжлэг үзүүлэх гээд байгаа юм, энэ дээр ерөөсөө тодорхой юм тусгагдаагүй байна. Энэнтэй холбогдуулаад бид нар ноднингоос хойш ярьж байгаа. Ноднингийн бид нар мөнгөний бодлого дээр суулгаж өгсөн, үндсэн чиглэл дээр суулгаж өгсөн. Стратегийн 2 дахь зах зээлийн талаар эрх зүйн орчинг бүрдүүлж өгье. Өөрөөр хэлбэл орон сууцны барьцаат зээлийн эрх зүйн орчныг бүрдүүлье гэсэн. Энэ талаар Батбаяр сайд яриад байна, хөтөлбөр дээр нэг ч үг байхгүй. Гэх мэтчилэнгээр энэ гол гол хөтөлбөрүүдээ яагаад оруулаагүй юм бэ?


Монгол Улсын зээлжих эрх, зэрэглэл сая нэмэгдсэн байгаа. Энэнтэй холбогдуулаад бид нар гадаадаас мөнгө олох боломж байгаа. Засгийн газрын бонд зардаг юмуу, санхүүгийн гадаад зах зээл дээрээс хөрөнгө татах боломж байгаа. Энэ талаар санхүүгийн зах зээлийг бэхжүүлэх талаар хөтөлбөрт нэг ч үг ороогүй байна. Энэ ямар учиртай юм бэ?


Н.Алтанхуяг:
-Дамиран гишүүний хэлээд байгаа үнэн болчихоод байгаа юм. Бид нар энэ жил амьхандаа үндсэн чиглэл гэдгээ өөрчлөе гэсэн юм. Ноднин хэлэлцэж байсан түүхийг та нар мэднэ шүү дээ. Ард талд нь 400 хэдэн арга хэмжээ жагсаачихсан, ийм жижиг сажиг деталь руу оруулахгүйн тулд манай Энхбаяр дарга гадаад, дотоодын олон юмыг үзэж байгаад, ер нь үндсэн чиглэл гэж ийм нэг ерөнхий үр дүнтэй хэмжигддэг тоонуудтай тийм ерөнхий арга хэмжээний хөтөлбөр байдаг юм байна, ингэж хийе гэсэн юм. Тэгсэн харин харамсалтай нь таны хэлээд байгаа энэ хуулийн заалтууд зөрчилдөж байгаа. Зөрчлийг нь арилгаад энэнтэйгээ хамт өргөн барьсан юм. Тэр хууль маань хоцорчихсон явж байгаа. Засгийн газар дээр байгаа юм байна. Тэр маань хоцорчихсон учраас Дамиран гишүүний хэлээд байгаа зовлон үүсчихээд байгаа юм.


Бодлогын хувьд энэ жилийн манай бичиг баримтыг Энхбаяр дарга ноднин шинээр тавигдсан дарга байгаа юм, макро эдийн засгийн бодлогын газрын. Арай шинээр харж хийсэн юм. Тэгээд тэр нэг мянганы хөгжлийн зорилт гээд 7, 8, 9 юм биччихээд хаячихаад явчихдаг. Чиглэл ярихдаа. Тэр бүгдийг л багцалж нэг ийм л рам гаргаж байгаа юм. Тийм учраас бид нар зөрчлөө хурдхан УИХ-д өргөн барьж арилгуулъя.


Нарны гэрэл дээр та нар мэдэж байгаа шүү дээ. 9 тэрбум төгрөгний нарны гэрэл тараагдсан юм байна лээ. Одоо эндээс буцааж төвлөрүүлэх ёстой 2 гаруй байна уу, Очирхүү сайд сайн мэдэж байгаа байх, дээд тал нь 3 орчим тэрбум төгрөг цуглаж байгаа юм. Тэгээд бодвол буцаагаад эндээсээ нарны гэрэл авах ч юмуу, тэр асуудлыг ярих байх.


Хоёрдугаарт, Японы буцалтгүй тусламжинд 50 сая долларт нарны гэрэл авна гэсэн ийм санал тавьчихсан явж байгаа.


Хөвсгөлөөс цаашаа баруун аймаг руу шилэн кабель татна гээд энэ Одончимэд гишүүний асуугаад байгаа асуултанд гараад байгаа юм. Та нар мэдээлэл харилцаа, холбооны газрын төсвөөс хасаад 4 тэрбум төгрөг, түрээсийн юмыг бууруулчихсан байна гээд байгаа нь тэд нар маань цаашаагаа шилэн кабелиа татна гэж ингэж хөрөнгө оруулалтаа хийж ирээд, тэгээд тэд нарын түрээсийн орлого багассан. Энэ дотор нь бичээгүй байна уу? энэ хаягдсан юм болов уу.


Мөнгө босгох боломж дээр бид нар нэг л юмнаас болгоомжлоод байгаа юм шүү дээ. Яг үнэндээ манай зэрэглэл сайжраад ер нь олон улсын зах зээл дээр бонд гаргаад мөнгө татчих боломж байгаа. Харамсалтай нь дахин тэр мөнгө чинь үнэтэй мөнгө байхгүй юу. Yнэтэй гэдэг нь одоо бид нар 250 сая доллар гаргаад оруулаад ирлээ гэхэд тэр долларын чинь жилийн хүү нь бараг 8 орчим руу дөхөөд байгаа байхгүй юу. Манай орны зэрэглэл сайжирлаа ч гэсэн өнөөгийн бидний хийсэн судалгаагаар 8 орчим хувийн хүүтэй зээл гэдэг чинь бас том. Арилжааны зээл. Тэгээд бид нар жаахан гацаад, дээр нь нийлээд Монголбанктайгаа яриад ингэхээр дотоодод мөнгө байгаа болохоор энэ дээр нэг их идэвхийлэн шамдахгүй байгаа.


Г.Батхүү:
-Мянганы замын чиглэлд барих авто замын хэмжээ, зам гүүрийн хэмжээ нийт дүнгээрээ 10.8 тэрбум төгрөг байгаа. Энэ бүгдээрээ чиглэлээрээ энэ дээр байж байгаа учраас би энийг нэг бүрчлэн унших шаардлагагүй байх гэж бодож байна. Дамиран даргын хэлээд байгаа чиглэл буюу Дашинчилэнгээс цааш нь барих замын асуудлыг яриад байгаа байх. Энэ дээр бол аргагүй бага мөнгө байгаа. Явж байгаа бусад чиглэлүүдийг нь ач холбогдлын хувьд … үндсэн чиглэл дээр Дамиран гишүүн ээ бичсэн байгаа. Дамиран гишүүн юм асуучихаад цаашаа хараад инээгээд суучих юм. Хүн хариулж байхад та цаашаа хараад инээгээд суугаад байх юм, урамгүй юм. 


11 орчим тэрбум төгрөг төлөвлөгдсөн. Энэ дээр таны ярьж байгаа Дашинчилэнгээс цааш нь зам гүүр барих асуудал дээр бага мөнгө байгаа. Эртээд би Цэнгэл гишүүнийг асуухад энэ талаар тодорхой хариулсан. Аялал жуулчлал хөгжүүлэх, Хөшөө, Цайдамын чиглэлийн авто замтай холбох, баруун чиглэлийн хойд талын замыг дөт замаар холбох энэ чиглэлээр бид нар хөрөнгө оруулалт хийх зайлшгүй шаардлагатай гэж үзэж байгаа. Тийм ч учраас бид нар энэ чиглэлийн замыг хувийн хөрөнгө оруулалтаар барих тэр чиглэлийн юмруу тусгаж хийе гэсэн ийм бодолтой явж байгаа.


Орхоны гүүр тусгагдаагүй. Орхоны гүүр чинь замтайгаа цуг байгаа, энэ оны төсөвт тусгагдаагүй. Хувийн хөрөнгө оруулалтаар барих юм руу оруулъя гэсэн ийм байдалтайгаар бид нар үлдээчихсэн байгаа. Энэ жилийн төсвөөс барих тийм юм байхгүй.


Н.Алтанхуяг:
-Энийг хэдүүлээ зөв шийдэхгүй бол болохгүй юм байна лээ. Батхүү сайдыг л бид нар Засгийн газар дээр шийд гээд шахаад байгаа. Зүүн тийшээ явж байгаа зам чинь их зөв явж байгаа шүү дээ. Хэнтий яваад, Дорнод хүрээд. Их хэвийн. Баруун тийшээ зам чинь 3 салаалаад давхиж байна шүү дээ. Энэ 3 салаа замаа үнэхээр нэг болгомоор байна. Өвөрхангайгаас цаашаа Баянхонгор луу татаад нэг хэсэг зам нь гадаадаас авсан зээл тусламжийн чинь мөнгө зүгээр ингээд л тараад юу ч биш болж байна, тэнд зам босох ч үгүй. 


Хоёрдугаарт, Архангайгаар дайраад Солонготоор даваад явж байгаа зам байна. Тэрнийг чинь бас нэг хэсгийг нь аягүй гоё болгочихсон. Дахиад л Дашинчилэнгээр ингэж 3 салж яваад хаа хүрэх юм бэ? Тийм учраас энийгээ нэг мөр болгохгүй бол энэ их төвөгтэй юм байна лээ. Тийм учраас гадаадын зээл тусламж авах юм бол хэдүүлээ бага шиг хэрэлдээд баруун тийшээгээ нэг зам л хүргэчихмээр байна. Тэгэхдээ 3 зам явж болохгүй, энийг заавал шийдэх ёстой.


Г.Батхүү:
-Өнөөдөр авто замын салбарт хүчин төгөлдөр байгаа 3 бичиг баримт байгаа. Буд гишүүн мэдээд инээд нь хүрээд сууж байх шиг байна. 3 бичиг баримт гурвуулаа зөрчилтэй, өөр өөр маршруттай. Тийм учраас бид нар тээврийн стратеги боловсруулалт хийж байгаа. Тээврийн стратегийг гараад ирэхээр зэрэг замын стратегиа хийгээд энэ бичиг баримтуудыг Их Хурал дээр оруулж ирж нэг болгоно. Тийм учраас саяны замын асуудлыг энэ оны хэмжээнд бид нар хөрөнгө оруулалт тавиагүй хүлээж байгаа. 


Ж.Батхуяг:
-86-р тал дээр хүн ам нийгмийн хөгжлийн бодлого гэдэг дээр алдаа гарсан шиг байна, санаатай юу, санаандгүй юу? 2005 он гэхэд 1995 онтой харьцуулахад туйлын ядуурлыг 2 дахин бууруулна гэж тавьсан байх юм. Зорилтоо их наашлуулж тавиад байна уу? эсвэл янз үзээд байна уу? ядуурлыг шийдчихэж байна гэж хэлэх гэж байна уу? 


Шалгуур үзүүлэлтүүдийн асуудлуудыг ярьсан. Сайд ярьж байна, сайн байна. Ерөнхийлөгч ярьж байгаа. Хүний хөгжлийн индексийн асуудлууд. Хүний хөгжлийн индекс гэсэн чухал үзүүлэлт байна, энүүгээр их зүйл харагддаг гээд яригдаж байгаа. Бүс нутгуудын хувьд, аймгуудын хувьд өнгөрсөн жил хүний хөгжлийн индексийн үзүүлэлт гарсан. Энэ бүхнийг Сангийн яам маш сайн мэдэж байгаа. Эд нар та нар өөрсдөө хийсэн байх ёстой. Дорнод аймаг 21, 22-р байранд явж байгаа, аймгуудаас хамгийн сүүлд. Энэ нөхцөл байдлыг Yндсэн чиглэл боловсруулах төсөвтөө яаж харгалзаж үзэж байгаа юм бэ? үзэж байна уу? хүний хөгжлийн индексийг тухайлбал ерөнхийдөө энэ үзүүлэлтийг яаж ашиглаж гаргаж байна вэ? тухайлбал Дорнод аймагт энийг яаж харж байна вэ?


Гуравдугаарт, бас нэг сонин үзэгдэл байна, Дорнод аймаг өөрөө сайхан ТЭЦ-тай, сайхан ажиллаж байгаа, зүүн бүсийг эрчим хүчээр хангадаг цахилгаан станцтай. Гэтэл 2-хон сум нь тэр станцаас хангагдаж байгаа. Тойроод манай бүсийн аймгууд бараг бүх сумдууд нь холбогдоод дуусч байгаа байх. Ийм сонин үзэгдэл энд байгаад байгаа юм. Yндсэн чиглэлд байна л даа, Чойбалсангийн ТЭЦ-н хүчин чадлыг ашиглах үүднээс Сэлэнгэ сумыг холбоно гээд. Гэхдээ зорилго нь ингэж тавигдаж байгаа бол хичнээн хэмжээний хүчин чадлыг ашиглах бололцоо байна уу? энийг цаашид нь яагаад үргэлжлүүлээд тухайлбал, Цагаан-Овоо сумыг, өөр бусад сумыг яаравчилж тавьж болохгүй байна вэ гэдэг энэ асуултад Очирхүү сайд алга байх шиг байна.


Дөрөвдүгээрт, хүний хөгжлийн индексийн хамгийн гол асуудал, ялангуяа Дорнод аймагтай холбоотой бол хүн эмнэлгийн асуудал байдаг, эмнэлгийн үйлчилгээний асуудлыг их хойш нь татдаг зүйл байдаг. Энэ хөрөнгө оруулалт Дорнод аймагтай холбоотой тодорхой зүйл дурдсан байна.Тэрнийг тодруулж хэлж өгөөчээ, тухайлбал Баян-Уул сумын сум дундын эмнэлгийн асуудал их олон жил яригдаад хойш татагдаад явж байгаа, энэ юу болж байгаа вэ?


Н.Энхбаяр:
-Ядуурлын үзүүлэлтүүдийн хувьд одоогоор яг Засгийн газар өөрөө бие дааж хөрөнгө гаргаад ядуурлын үзүүлэлтүүдийг тооцохгүй байгаа. Энэ бол хүний хөгжлийн илтгэлийг бэлтгэх явцад НYБ-ын хөгжлийн хөтөлбөрийн хүрээнд санхүүжигдээд бие даасан судалгааны баг гарч байна уу? ядуурлын хамралтын хүрээ, гүнзгийрэлтийн индекс, ядуурлын мэдрэмжийн индекс гэсэн үзүүлэлтийг тооцож байгаа. Тэгэхээр энэ маань жил болгон хийгдэхгүй, түрүүний дурьдсан 3 жил, хамгийн сүүлд 1998 он, 2003 онд хүний хөгжлийн илтгэлд орсныг та бүхэн мэдэж байгаа. Тэгэхээр энэ үзүүлэлт маань нэгдүгээрт жил болгон гарахгүй байгаа.


Хоёрдугаарт, орон нутгийн нарийвчилсан индексийг нэгэнт жил болгон тооцож чадахгүй байгаа учраас одоогоор бид үндсэн чиглэлдээ улсын дундаж 36.1 гэсэн ядуурлынхаа үндсэн улсын дундаж үзүүлэлтээ баримталж явж байгаа гэдгийг хэлэхийг хүсч байна.


86-р хуудсанд гарсан тэр бол үнэхээр хэвлэлийн алдаа гарсан байна. Мянганы хөгжлийн зорилт 2015 он гэхэд ядуурлыг 2 дахин бууруулах зорилт гэж залруулах учиртай.


Эрхэм гишүүн та бүхэнд мэдээллийг хүртээмжтэй хүргэх зорилгоор Сангийн яамнаас үндсэн чиглэл,төсөв болон нэмэлт материалыг CD хэлбэрээр бичиж тараасан байгаа. Тэгэхдээ бүх байнгын хороодод хараахан хүрээгүй. Эдийн засгийн, Төсвийн байнгын хороонд одоохондоо өгөөд байгаа, бусад байнгын хороодод мөнгө хүргүүлнэ. Энэ дээр 2004 оны статистик үзүүлэлт, бусад олон улсын байгууллагын хөгжлийн илтгэлүүд бүгд байгаа учраас та бүхэнд аль болох бүрэн мэдээлэл өгөхийг зорьсон байгаа гэдгийг хэлэхийг хүсч байна.


Ц.Содномпил:
-Баян-Уул сумын сум дундын эмнэлэг бол үнэхээр нэлээн эрт баригдсан, ашиглалтанд орсон ийм эмнэлэг байгаа. 1960 оны үед ашиглалтанд орсон. Гэхдээ сум дундын эмнэлгийн зориулалтаар баригдаад дунд нь нэлээн их засвар хийгдсэн юм. Сая 2002 онд их засвар хийгдсэн, одоо дараагийн жилүүдэд их засвар хийх хөрөнгийн хувьд ирэх 2007, 2008 онуудад шийдэж засварыг нь хийлгэнэ гэсэн байгаа. Багтаамжийн хувьд Баян-Уул сумандаа боломжтой, багтаамжтай барилга байж байдаг юм. Энэ засварын асуудлаар энийг шийдэхээр төлөвлөж байгаа.


Т.Очирхүү:
-Дорнод аймгийн сумдыг Дорнодын дулааны станцаас ямар хэсгийг нь холбох вэ, ямар хэсэг дээр нь Сүхбаатар аймгийн зарим сумдаас холбох вариантууд байгаа, зарим сум нь ОХУ-аас их ойрхон байгаа зарим сумдыг холбох, зарим нь сэргээгдэх эрчим хүчний эх үүсвэрээр холбох схем гарчихсан байгаа. Одбаяр гишүүн, Аймгийн Засаг дарга Жанлав эд нар тийм асуудлууд төсвийн төслийг бэлдэж байх явцад ирүүлсэн. Тэрэн дээр үндэслээд.


Цагаан-Уул сумыг бид эхлээд Сэргэлэн сумыг холбох ийм вариантыг 2006 оны төсвийн төсөл дээр оруулна гэж бодож байна. Баян-Уул сумыг ОХУ-аас холбоход их ойрхон байгаа, Цагаан-Уул суман дээр 2007 оны үед яригдахаас биш 2006 оны төсвийн төсөл дээр их олон давхар тийм асуудлуудыг шийдэх бололцоо байхгүй байгаа юм. Ер нь Цагаан-Уул сумыг холбох вариант байгаа. Хөлөнбуйрыг холбох вариант бас байгаа. Нэг хэсэг сумд сэргээгдэх эрчим хүчээр байгаа. Уучлаарай би яг одоо сумдаар нь санахгүй байна.


Б.Батбаатар:
-Бүсчилсэн хөгжил гээд нэлээн их яригдлаа, нэлээн ч олон семинар, янз бүрийн зөвлөгөөн боллоо, засаг захиргаа, нутаг дэвсгэрийн хуваарийн өөрчлөлт, одоо энэ тойргууд руу улсын төсвийг татдаг, энэ бүх юмыг өөрчлөхөд нэлээн хэрэгтэй байх. Хувиарийн өөрчлөлт юу болж байгаа вэ? энийг үндсэн чиглэлд орж ирж байгаа вариантаар бол хэдэн хотуудыг дэмжинэ гэсэн зүйл байна. Түүнээс биш засаг захиргаа, нутаг дэвсгэрийн хуваарийн өөрчлөлттэй холбоотой асуудал их бага байна, энэ юу болсон юм бол?


Боловсон хүчний асуудал байна, манай улс  хуульч, эдийн засагчаар ерөнхийдөө их дүүрч байна, инженер технологийн, ялангуяа боловсруулах салбарын инженер технологийн ажилчид, мөн мэргэшсэн мэргэжлийн ажилчдыг бэлтгэх асуудал дээр хэр зэрэг хөрөнгө оруулалт тавьж, хэр зэрэг анхаарал хандуулж байна вэ? эргээгээд хувийн секторт байгаа аж ахуйн нэгж байгууллагууд тодорхой зүйлүүдийг нэмж хийж байгаа, сургалт судалгаа хийж байгаа, мөн шинжлэх ухааны чиглэлээр үйл ажиллагаа явуулаад, шинэ бүтээгдэхүүн гаргах энэ зүйл дээр татварын хөрөнгө, татварын хөнгөлөлт, чөлөөлөлт үзүүлэх асуудал байгаа юу? тухайлбал, бусад улсууд. Боинг гэхэд улсын төсвөөс нь өчнөөн тэрбум долларын дэмжлэг үзүүлж байдаг, тэрүүгээрээ тэр онгоцоо сайжруулж байдаг юм байна лээ.


Манай жижиг, дунд бизнес гээд яриад байдаг, манай монголын бизнесменүүд монголд байгаа үйлдвэрлэлүүд дэлхийд ч юмуу, Азидаа гараад ирэхээрээ л хамгийн жижиг бизнес болоод хувирчихдаг шүү дээ. Том нь дундад нь ордог ч юмуу, ордоггүй ч юмуу. Тэгэхээр энэ жижиг дунд бизнес, иргэдийн хөдөлмөрийн чадвар, хөдөлмөр эрхлэхэд санхүүгийн нөөц бага байгаатай холбогдуулаад санхүүгийн зах зээлийнх нь талаас хэр дэмжиж байна вэ, өнөөдөр тун удахгүй санхүүгийн хяналтын хороо гээд бас нэг нүсэр байгууллага орж ирж байдаг. Эргээгээд үйлчилгээ явуулж байдаг байгууллагуудад баахан дарам үзүүлсэн тийм нэг байгууллага шинээр бий болгох гээд дуншаад байж байдаг. Ийм асуудлууд дээр юу бодож байна вэ?


Н.Алтанхуяг:
-Санхүүгий нь сайн ойлгосонгүй дээ. Санхүүгийн зохицуулах хорооны эрх зүйн байдлын тухай хуулийг өргөн барьчихсан байгаа. Бусад улс орны жишгээс үзэхэд санхүүгийн зах зээлийн зохицуулалтыг ийм байдлаар л хийдэг гэсэн санаа гаргаад өмнө нь нэлээн ажиллаад өргөн барьчихсан хууль байгаа юм. Тийм тусдаа. Yнэт цаасны арилжаа, даатгал гээд бүгд хамрагдаж байгаа. 


Ц.Нямдорж:
-Жижиг дунд үйлдвэрийг санхүүгийн зах зээлийн бодлогоор яаж дэмжих юм бэ гэсэн асуулт байсан.


Н.Алтанхуяг:
-Энэ их маргаан үүсгэсэн. Эртээд Батболд сайд жижиг дунд үйлдвэрийн тухай хуулийн төсөл Засгийн газар дээр оруулж ирсэн. Манай бараг бүх үйлдвэрүүд, манайд байгаа бүх юм чинь жижиг дунд болчих гээд байгаа байхгүй юу. Тийм учраас жижиг дундад хөнгөлөлт үзүүлнэ гэхээр ерөөсөө бүгдийг нь хөнгөлж хаяна гэсэн ийм агуулга сонсогдоод, эндээс жаахан маргаан үүсээд ер нь жижиг дунд үйлдвэр гэж юуг ойлгох вэ, 50 хүртэл ажиллагсадтай гээд байгаа юм, тэгэхээрээ бараг бүгдээрээ жижиг дунд руу орчих байдал үүсээд хэцүү асуудал учраас бид хойшлуулсан байгаа. 


П.Цагаан:
-Товч хариулахад нэгдүгээрт, сургалт үйлдвэрлэлийн төвүүдийг дэмжих бодлогын талаар өчигдөр маш дэлгэрэнгүй хариулсан учраас тэрнийг давтахгүйгээр дээд боловсролын тухайд гэх юм бол манайд судалгаа гарсан. Дээд мэргэжил эзэмшсэн хүмүүсийн 80 хувь нь мэргэжлээрээ ажил олж чадахгүй, 20 хувь нь олж байгаа. Инженерийн чиглэлийн юм бол сургалт үйлдвэрлэлийн төв төгссөн хүмүүсийн 80 хувь нь ажил олоод, 20 хувь нь олохгүй байгаа гээд. Дээд боловсролын тухайд гэх юм бол одоо ер нь зөвшөөрөл юм олгох юм бол зөвхөн техникийн чиглэлийн, байгалийн ухааны чиглэл рүү хэлбийлгэе, нийгмийн ухааных үнэхээр хэт, эрэлт нийлүүлэлт нь тэнцвэр алдагдаад байна, чанарт сөргөөр нөлөөлж байгаа гэж үзэж байгаа. Тэрнийг сайн ойлгож байгаа, энэ талаар бодлого боловсрогдож байгаа.


Энэнтэй уялдуулаад стипендийн асуудлыг ч гэсэн тэр лүү хэлбийлгэе гэсэн ийм санал боловсрогдож байгаа.


Б.Батбаатар:
-Улсаас гадаадад болоод дотоодод сурч байгаа хүмүүст нэлээн их зардал гарч байдаг л даа. Тэгэхээр энэ чиглэлд боловсон хүчин сургах чиглэлд болоод шинэ бүтээл, үйлдвэрлэлийн үйл ажиллагааг нэмэгдүүлж байгаа, ашигт ажиллагааны түвшинг нэмэгдүүлж байгаа зүйл дээр татварын талаас нь дэмжих бодлого барих уу гэдэг нэг асуулт байсан. Энийг тодруулж асуумаар байна.


Нямдорж даргаас дахин асуухад Yндсэн чиглэл дотор эмзэг давхаргын хүүхдүүдийг гээд яваад байгаа. Тэрнийг аваад хаячих арга байхгүй юу. Хүүхдүүдэд очиж байгаа мөнгийг бид нар ирээдүйд хийж байгаа хөрөнгө оруулалт гэдэг үүднээс нь харж байгаа болохоос биш тусламж гэдгээр нь хамгийн гол нь харахгүй байгаа шүү дээ. Тэрнийг авч хаях тал дээр Засгийн газраас ямар бодлоготой байгаа юм бол?


Н.Алтанхуяг:
-Шинэ бүтээгдэхүүнийг татвараар дэмжинэ гэсэн юм байхгүй байгаа. 


Р.Гончигдорж:
-Олон асуудлууд давхардлаа. Гишүүддээ хэлэхэд төсөв дээр ч асууж байсан, энэ дээр ч асууж байсан, хариултууд нь адилхан гарч байгаа юмнууд нэлээн их давхардаад байгаа учраас тэгж давхардуулах шаардлагагүй байхаа. Цалинтай холбогдуулаад 2004 оны статистикийг аваад үзвэл хувийн салбар дахь цалингийн дунд нь 93.1, төрийн албан хаагчдын цалингийн дундаж нь 83. Зөрүү нь 6.7 байгаа юм. Энэ нь 5 хувиас дээш, доош хэлбэлзсэн тохиолдолд цалингийн зохицуулалтаар энийг хангаж байх хуулийн заалт хэвээр байгаа. Тэр энэ жилийн түвшинд ямар байхаар төлөвлөгдөж байгаа вэ?


Гэр оронгүй, гудманд байгаа хүүхдүүд, зарим нь траншейны гэдэг. Энэ хүүхдүүдийн статистик ямар байна вэ, энийг төрийн хамгаалалт, халамжинд авахтай холбогдсон бодлого ойрд яригдахаа болилоо. Гэхдээ одоо тэр хүүхдүүдийн байдал, тэр хүүхдүүдийн гэмт хэрэгт холбогдож болзошгүй байдлын үзүүлэлт нэлээн илүү нэмэгдэж байна шүү дээ. Yүнтэй холбогдуулаад энд авах арга хэмжээ энэ чиглэлд ямар байх вэ гэдгийг тодруулмаар байна.


Ерөнхийдөө бид нар УИХ-аар, Засгийн газраар зарим бодлогыг бодлого хэрэгжүүлэлтийг нэгтгэх гэсэн арга хэмжээнүүд авч байна л даа. Жишээлбэл, усны бодлогын талаар гэхэд бэлчээр усжуулалт гээд нэг яам руу байж байх жишээтэй, хүн амын усан хангамж гээд байж байна, хот барилгажуулалттай холбогдсон усны асуудал байж байна. Ерөнхий усны нөөц, түүнийг хамгаалах, усны нөөцийг нэмэгдүүлэхтэй холбогдсон асуудлууд газар газар тийшээ шийдэгдсэн байх юм. Төсвүүд нь ч гэсэн ийм байдлаараа газар газар луу явагдчихсан. Тэгэхээр зэрэг энэ дээр бодлогын болон төсөв, тэгээд үйл ажиллагааны зохицуулалтын чиглэлээр ер нь авагдах ийм арга хэмжээнүүд бодлогын хүрээнд яаж тавигдаж байгаа юм бэ? тэгэхгүй бол энэ маань цаад зорилго нь хэрэгжихгүй, зорилго чинь эцсийн эцэст мөнгөөр хэрэгжих учраас мөнгө нь өөр өөр төсвийн захиран зарцуулагч дээр байж байдаг. Энэнээс бодлогын уялдаагаа зангидах ямар ч аргагүй болоод тэгээд тэр ач холбогдол алдагдах ийм байдлууд гараад байгаа юм. Энэ чиглэл дээр цаашид бодлогын уялдаа яах вэ?


Бас дахин хэлье. Төсөв дээр төсвийн хүрээний мэдэгдлийг бид нар нэлээн нухацтай ярьж байх шаардлагатай юм гэдэг шиг мөн энэ үндсэн чиглэлийг жилийн туршид яримаар байгаа юм. Саяны хариултууд дотор уг нь энэ хуулийг гаргачих гээд бодоод энийг хийсэн. Тийм учраас одоохондоо хуультай зөрчилдөөд байна гэсэн жишээ гарч ирж байна шүү дээ. Yнэхээр ийм загвараар хийсэн нь зөв байгаа юм. Гэтэл хуулийн зохицуулалт зарим гишүүний хэлснээр хуулийн зохицуулалттайгаа энэ зөрөөд байгаа юм. Тэрэн шиг бид нар эртээд хууль тогтоомжийг боловсронгуй болгох гээд энд ч хавсралтаараа жагсаалт нь байна шүү дээ, энэний дагуу 2006 оны үндсэн чиглэл ингэж гарна. Ингэж гарахад бэлтгэгдэж хийгдэх хуулиуд бол тэрнээс өмнө батлагдаж гарчихсан байна гэсэн ийм нэг жилийн тасралтгүй хийгдэх процесс дээрээ цаашаа анхаарах ёстой юм байна, энэ чиглэлд дараа жил яая гэж бодож байна.


Ц.Баярсайхан:
-2005 оны хувьд Хууль зүй, дотоод хэргийн яамтай хамтран орон гэргүй, тодорхой хаяггүй хүмүүсийг тодруулах, иргэний бичиг баримт олгох ажлыг ажлын хэсэг гаргаж зохион байгуулсан байгаа. Энэ ажлын хэсгийн дүнг шат шатандаа бид сонсож байгаа. 


Хоёрт, орон гэрээсээ дайжсан янз бүрийн байдалтай байгаа тэнэмэл хүүхдийн хувьд хүүхдийн мөнгө хөтөлбөрийн хүрээнд бас мөнгө олгох журамд бид оруулсан. Өөрөөр хэлбэл хүүхэд орон гэртээ өсөн бойжих зайлшгүй шаардлага тавьсан. Энэ шаардлагын хүрээнд бас зарим нэг дүүргүүд дээр очиж ажил явдалтай танилцаж байхад ерөнхийдөө хүүхдүүдийг орон гэр лүү нь татаж авч байгаа ийм нааштай мэдээнүүд байгаа.


Хүүхдийн төрөлжсөн зарим асрамжийн газруудад хүүхдүүд нэлээд хамрагдаж байгаа. Гадна, дотнын байгууллагууд ийм чиглэлийн үйл ажиллагаа явуулж байгаа. Одоо өргөн баригдсан халамжийн хуулиар төрөлжсөн асрамжийн үйлчилгээг бас шинэчлэхтэй холбогдуулаад зайлшгүй зарим асрамжийн газруудыг өөрчлөн зохион байгуулах, энэ чиглэлийн үйл ажиллагаанууд тусгагдаж байгаа. 


Мөн нийгмийн халамжийн чиглэлээр, ялангуяа асрамжийн газруудыг байгуулж байгаа чиглэлийн үйл ажиллагаанаас харахад бүтэн өнчин, асрамжинд авах шаардлагатай хүүхдүүдэд орон гэр олгож, гэр бүлээр нь нэг байранд байлгах энэ үйл явц нэлээн үр дүнтэй гэж үзэж байгаа. Яагаад гэвэл 17, 18 нас хүргээд үндсэндээ асрамжийн газраас эдгээр хүүхдүүд гардаг. Тийм учраас бодлогын хувьд энэ чиглэлийг нь түлхүү авч үзэх ёстой гэсэн ийм байдлаар хандаж байна


Д.Цогт-Очир:
-Усны шинэтгэлийн бодлогын хүрээнд гадаргын усны нөөцийг зохистой ашиглах, хүн амын болон хөдөө аж ахуй, газар тариаланд ... гаднын байгууллагуудтай хамтарч ажиллаж байгаа. Өөрөөр хэлбэл Монгол улсын нутаг дэвсгэр дээр бууж байгаа хур тунадасыг эргээд хил давж гарч байгаа усны хэмжээ 70 орчим хувь нь хил даваад гараад явдаг, энийг аль болох өөрийнхөө эдийн засагт эерэг энерги болгож хэрэгжүүлэх талаар ажиллаж байгаа. Томоохон гол мөрнүүдийн усанд зарим тохируулгуудыг хийе гэсэн ийм төслүүдийг гаднын байгууллагуудтай ярьж байна.


Нийтдээ хүн амын цэвэр усны хэрэгцээний байдалд судалгаа хийгээд аваад үзэхэд үндсэндээ 44.6 хувь нь цэвэр усаар хүртээмжтэй, шаардлага хангасан түвшинд хангагдаж байна гэж үздэг. Yлдсэн хэсэг нь тэр болгон чадахгүй байгаа. Гончигдорж гишүүн ерөнхий асуусан учраас би ерөнхий хариулж байна.


Ц.Нямдорж:
-Ийм асуулт асуусан юм. Та нар усныхаа бодлогыг нэгтгэж чадаж байгаа юу? хүн амын ус, хөдөөгийн ус, үйлдвэрийн ус гээд ажлаа булаацалддаг, энийгээ уялдуулж чадаж байна уу гэсэн асуулт байсан, тэрэнд л хариулаадах.


Д.Цогт-Очир:
-Усны ХЭГ байгуулагдсан нь монгол улсын усны бодлогын асуудал бол манай яамны харьяа агентлаг дээр төвлөрч явагдаж байгаа. Хот суурин газрын өөрөөр хэлбэл Ус суваг ашиглалтын газраар дамжиж түгээгдэж байгаа усны асуудал Барилга хот байгуулалтын яамаар, ХАА, газрын усны асуудал бол Хүнс, хөдөө аж ахуйн яамаар дамжиж ингэж явж байгаа. Yндсэндээ манай яаман дээр усны асуудал төвлөрч байгаа.


Ц.Ганхуяг:
-Энэ бол Хүнс, хөдөө аж ахуйн яамны хувьд усны ба газрын эдэлбэрийн бодлогын асуудал үнэхээр хүндрэлтэй байгаа л даа, энэ чиглэлд нэлээд судалгаа хийгдэж, яригдаж байгаа. Yнэхээр 4, 5 яамны дунд усны асуудал ингээд тэлээлчихсэн явж байгаа. Yнэхээр бэлчээрийн усан хангамжийн асуудлын тухай бид нар байнга ярьдаг. Усалгаатай газар тариалангийн тухай их ярьж байгаа. Ингээд аваад үзэх юм бол газар эдэлбэрийн бодлогын хувьд аваад үзсэн ч гэсэн Хүнс, хөдөө аж ахуйн яаман дээр энэ бодлого ер нь төвлөрөх ёстой юм болов уу гэсэн ийм гүнзгий итгэл үнэмшилтэй ойлголтууд бий болсон байгаа. Энэ асуудлаар Засгийн газраар дамжуулаад тодорхой санал, тодорхой асуудал орж ирэх байх гэж бодож байна. Ингээд Их Хурлын гишүүдийг дэмжиж өгөхийг хүсч байна.


Ц.Нямдорж:
-Эрхэм гишүүд ээ, 2006 оны төсөв, үндсэн чиглэл, мөнгөний бодлого гэсэн баримт бичигтэй холбогдуулж Монгол Улсын Ерөнхийлөгч Намбарын Энхбаяр үг хэлнэ.


Н.Энхбаяр:
-Улсын Их Хурлын дарга, эрхэм гишүүд ээ,




 Засгийн газрын гишүүд ээ,


Монгол Улсын эдийн засаг, нийгмийг 2006-2008 онд хөгжүүлэх үндсэн чиглэл, ирэх оны төсвийн төсөл, түүний дунд хугацааны төсвийн удирдлага, төрөөс 2006 онд баримтлах мөнгөний бодлого хэлэлцэж батлахтай холбогдуулан өөрийн бодол санал, байр сууриа илэрхийлж та бүхний ухаан бодолд толилуулахаар хандаж байна. Жил бүрийн намрын чуулганаар эдгээр баримт бичгийг хэлэлцэн баталж хэрэгжүүлдэг. Энэ нь УИХ-ын нэгэн гол ажил, хариуцлагатай үүрэг билээ. Хэлэлцэх явцад их ярьж, олон санал гардаг. Тийм учраас гарсан санал болгоныг нухацтай хэлэлцэж, төсвийн төслөө сайжруулах тал дээр та бүхэн анхааралтай хандана гэж найдаж байна.


Энэ парламент бүтцийн хувьд онцлогтой, улс төрийн хүчний төлөөлөл, харьцаа тэнцүүхэн, Монгол улсынхаа хөгжил дэвшлийг зорилго болгож, хүн ардынхаа амгалан тайван, ая тухтай хангалуун амьдралын төлөө өөрт заяасан чадвар, чадавхи, өнөө тохиосон боломж нөхцлийг дүүрэн ашиглан ажиллацгаахыг төрийн түшээ, түмний элч эрхэм гишүүд та бүхэндээ хандан уриалж байна.


Бие биенээ хүндэтгэн сонсож хэлэлцүүлгийн явцад яригдаж байгаа улс орны хөгжил, амьдралтай салшгүй холбоотой зарчмын асуудлаар шийдэмгий алхам хийх учиртай. 

 
Yндсэн чиглэлийн тухайд:


Нэгд, өдгөөгөөс 5 жилийн өмнө дэлхийн 180 гаруй орны төрийн тэргүүн нар хуран чуулаад шинэ мянганы эхний зуунд хүн төрөлхтөнд тохиож байгаа зорилт, түүнд хэрхэн хандаж, хэдийд хаана ямар түвшинд хүрсэн байх зорилтоо тодорхойлсон. Энэ бол мянганы хөгжлийн зорилтууд юм. 10 жилийн дараа гэхэд ядуурал, өлсгөлөнг 2 дахин бууруулж, хүйсийн ялгавартай байдал, боловсрол, эрүүл мэндийн үйлчилгээний тэгш бус хүртээмж, байгаль орчны доройтол зэрэг хөгжлийн сөрөг үзэгдлийг арилгах зорилт тавигдсан. Шинэ зууны хөгжлийн гол зорилт болж байгаа энэхүү хөтөлбөрийг хэрхэн хэрэгжүүлж ямархуу зүтгэл чармайлт гарган ажиллаж байгааг дэлхий нийтээрээ харж байна. Бид анхны илтгэлээ боловсруулж гаргасан. Улсын Их Хурлын тогтоол ч батлагдсан.


Харин УИХ-ын тогтоолыг хавсаргасныг эс тооцвол өнөөдөр хэлэлцэж байгаа эдгээр баримт бичигт энэхүү зорилтыг хэрхэн хангах арга хэмжээ тодорхой тусгагдаагүй байна. Мянганы хөгжлийн зорилтуудыг хэрэгжүүлэх талаар ямар арга хэмжээ авч түүнд аль хэр хэмжээний хөрөнгө мөнгө зарцуулж, ямар үр дүн, ямар хугацаанд гаргаж, ард түмэнд ямар үр өгөөжөө өгөх тухайд баримт бичгээс олж харагдахгүй, бас мэдрэгдэхгүй байна. Тухайлбал, мянганы хөгжлийн зорилтод тодорхойлон зааснаар 2015 он гэхэд бүх нийтээр бага боловсрол эзэмших зорилтыг хангах учиртай.  Өнөөдөр манай улсад ерөнхий боловсролын сургуульд хамралт дунджаар хөдөөд 83, хотод 89 хувь байна. Энэхүү хувь хэмжээ аймаг, сум бүрт ч харилцан адилгүй байгаа. Түүнчлэн ядуу айл өрхийн хүүхдийн хамран сургалт 65 хувь, харьцангуй чинээлэг өрхийн хүүхдийн хамран сургалтын хувь 85 хувьтай байгаа нь хэтэрхий зөрүүтэй байна. Ирэх оны төсвийн жилд болон дунд хугацааны хөгжлийн зорилтод эдгээр ялгаатай байдлыг хэрхэн бууруулах, бүх нийтээр бага боловсролтой болохын тулд ямар арга хэмжээ авч, хэдий хэмжээний хөрөнгийг төсөвлөж зарцуулах нь ойлгомжгүй байна. 


Ядуурлын хувь хэмжээ нийт хүн амын 36.1 хувьтай байна. 10 жилийн дараа болж өгвөл тэрнээс ч наана 2 дахин буурсан байх арга хэмжээг авч хэрэгжүүлэх үүргийг бид хүлээсэн. Ойрын 2, 3 жилийн хугацаанд ямар арга хэмжээ авч, хичнээн хувиар ядуурлыг бууруулах зорилт Yндсэн чиглэлд мөн л тодорхойгүйгээр орхигджээ. Өнгөрсөн жилүүдэд авч хэрэгжүүлсэн олон арга хэмжээнд үнэлгээ дүгнэлт өгч, үр дүнтэйг нь улам өргөжүүлж, үр дүн багатайг нь зогсоох шаардлагатай болжээ. 


Ажлын байр бий болгох, эдийн засгийн өсөлтийг нэмэгдүүлэх, хүнээ хөгжүүлэх бодлогоо оновчтой болгож байж л ядуурлыг бууруулна гэдэгт Их Хурлын эрхэм гишүүд санал нэгтэй байна гэдэгт итгэж байна. Энэ мэтээр мянганы хөгжлийн зорилттой холбоотойгоор ойлгомжгүй үлдсэн эсвэл орхигдсон зорилтуудыг ойлгомжтой, тодорхой болгож тусгах нь зүйтэй гэж бодож байна.


Хоёрт, Yндсэн чиглэлийн агуулга бүхэлдээ эдийн засаг, нийгмийн хүрээнд хийгдэж буй шинэчлэлийг гүнзгийрүүлэн үргэлжлүүлж өнөөгийн хүрсэн түвшинг хадгалан төлөвлөж, төсөвлөсөн хэтийн зорилгод хүргэхийг эрмэлзсэн арга хэмжээ, зорилтыг багтаах ёстой. Эдийн засаг, нийгмийн шинэчлэлийн стратегийн гол зорилтуудыг хангах нэг гол хэрэглүүр нь үр ашигтай хөрөнгө оруулалт юм. Эдийн засаг наалдацтай, хүртээмжтэй, өгөөжтэй хөгжиж байгаагийн гол үзүүлэлт, нэгдмэл зорилгын илэрхийлэл болсон бүтээн байгуулалтын эдийн засаг, хөрөнгө оруулалтад чиглэсэн бодит зорилгодоо хүрсэн үр дүнтэй байх учиртай.


Урьд өмнө эхэлсэн шинэчлэл бүтээн байгуулалтын гол гол алхамууд, тухайлбал, улс орныг бүсчлэн хөгжүүлэх зорилт саяхан Засгийн газраас баталсан бүсүүдийн хөгжлийн хөтөлбөр, бүсийн хөгжлийн тулгуур төв 8 хотыг хөгжүүлэх хөтөлбөр, ард түмний сайшаан дэмжиж байгаа мянганы зам хөтөлбөр, зах зээлийн харилцааг улам бүр гүнзгийрүүлэн хөгжүүлэхэд чиглэсэн худалдаа, эдийн засгийн чөлөөт бүс байгуулах бодлого, газар хувьчлал, газрын шинэтгэл эдгээрт чиглэсэн дотоод, гадаадын хөрөнгө оруулалтыг дэмжсэн бодлого тов тодорхой тусгагдсан байхад анхаарахыг та бүхнээс хүсч байна. 


Аливаа шинэчлэлт, өөрчлөлт бүтээн байгуулалтын томоохон зорилтыг шийдвэрлэхдээ алс хэтийн, үр ашиг, эерэг нөлөөг сайтар тооцон бодолцож, түүнд чиглэсэн арга хэмжээ, үйл ажиллагааг тууштай хэрэгжүүлж ажиллацгаая. 


Гуравт, өнөөдөр хэлэлцэж буй төсөлд 71.6 тэрбум төгрөгийн зээлийн үндсэн болон хүүгийн төлбөр төлөхөөр төлөвлөсөн байна. Зээл тусламж бүхнийг бид үндсэндээ хуримтлалыг бий болгож, хүнээ хөгжүүлж, бүтээн байгуулалтыг санхүүжүүлэхэд зориулахыг эрмэлзэх ёстой. Зээл авахгүйгээр Монгол улс хөгжиж чадахгүй. Гэхдээ дандаа зээл авч хөгжинө гэж бас бодож болохгүй. Өнөөдрийн байдлаар манай гадаад зээлийн хэмжээ, дотоодын нийт бүтээгдэхүүний 80 хувьтай тэнцэх хэмжээнд хүрсэн байна. Энэ хэмжээгээр бид эдийн засгаа өсгөж, иргэдийнхээ амьжиргааг сайжруулж чадаж байгаа юу, боловсрол, эрүүл мэндийн шинэчлэлд зарсан зээлийн хөрөнгө үр өгөөжөө хэрхэн өгснийг аль хэр ашиг тустай байсанд хэн ямар дүн тавих вэ гэсэн асуултыг та бүхэн маань төсвөө хэлэлцэж батлахдаа байнга нэг нэгнээсээ болон өөрөөсөө асууж байх ёстой.


Эрхэм гишүүд та бүхэн үүнд анхаарч хандана гэдэгт найдаж байна.


Төсвийн төслийн тухайд:


Нэгд, өнгөрсөн 5 жилийн хугацаанд бий болсон төсвийн алдагдлын буурах хандлагыг цаашид ч үргэлжлүүлэх шаардлагатай, манай улсын экспортын гол гол бүтээгдэхүүний үнэ дэлхийн зах зээл дээр өндөр байгаа өнөө үед төсвийн алдагдлыг дотоодын нийт бүтээгдэхүүний 3.5 хувьтай тэнцэхээр төлөвлөж байгааг шүүмжлэхээс өөр аргагүй. Тухайлбал, Засгийн газраас УИХ-д өргөн барьсны дагуу татварын багц хуулинд өөрчлөлт орвол төсвийн орлого 40 тэрбум төгрөгөөр буурч төсвийн алдагдал дотоодын нийт бүтээгдэхүүний 5.5 хувьд хүрэхээр байна. Хэрвээ төсвийн алдагдал нэмэгдвэл эдийн засаг, төсөв, санхүүгийн тогтворгүй байдал бий болох, үнэ өсөх, төгрөгийн ханш унах, цалин тэтгэвэр үнэгүйдэх, хөрөнгө оруулалт буурах, эдийн засгийн өсөлт саармагжих зэрэг зохисгүй үзэгдэл гардгийг та бид бүгдээрээ сайн мэднэ. Иймд төсвийн тэнцлээ төсөвт туссанаас илүү багасгаж, сайжруулах шаардлагатай гэж үзэж байна.


Хоёрт, ашигт малтмал, уул уурхайн салбарт ойрын жилүүдэд тэсрэлтийн шинжтэй өөрчлөлт гарах хандлага тодорхой ажиглагдаж байна. Энд бид өөрсдөө асар их бэлтгэлтэй, ухаантай хандахгүй бол хорвоо ертөнцөөс заяасан, өвөг дээдсээс үлдээсэн баялаг маань улс орноо ч хөгжүүлэхэд оруулсан хувь нэмэргүй, хойч үедээ ч үлдээх зүйлгүй хоцорч болзошгүй юмаа. Энэ салбарын хөгжил дэвшлээс бий болох орлогоос тусгай сан байгуулж, боловсрол, эрүүл мэнд болон нийгмийн тулгамдаж буй тодорхой асуудлыг шийдвэрлэхэд зарцуулж байх нь зүйтэй гэж сүүлийн үед хаа хаагүй ярьж байгаа. Төрийн тэргүүний хувьд би энэ бодлогыг дэмжиж байна. Энэхүү санаачилгыг анхааран судалж, хэлэлцэж буй баримт бичигт тусгахыг хүсч байна.


Гуравт, төсвийн байгууллагын удирдлага, санхүүжилтийн тухай хуулийг өмнөх Их Хурлаар батлан гаргасан нь эдийн засгийн шинэчлэлийн нэг чухал алхам болж төсөв санхүүгийн цоо шинэ тогтолцоог бий болгосныг тэмдэглэх нь зүйтэй. Гэхдээ энэхүү хуулийг өдөр цагаар хувьсан өөрчлөгдөж байгаа амьдрал, үйл явцад нийцүүлэхэд байнга анхаарч байх ёстой нь харагдаж байна. Энэ үүднээс орон нутгийн төсвийн талаарх эрхийг өргөтгөх, төсвийн захирагч нарын хариуцлагыг чангатгах, төсвийн бие даасан аудитыг чанаржуулах чиглэлээр зарим нэмэлт, өөрчлөлт оруулах хэрэгтэй байна.


Yндсэн чиглэл, төсвийн төсөл хэлэлцэх бүр орон нутгийн удирдлагын зүгээс тавьдаг нийтлэг санал хүсэлт бол төв болон орон нутгийн төсвийн харилцааг боловсронгуй болгох асуудал байдгийг анхаарах шаардлагатай байна.


Дөрөвт, 2004 оны эдийн засгийн өсөлтийн таатай боломж, үр дүнг 2005 онд нийгмийн салбарын болон иргэдийн амьдралд бодитой хүртээж мэдрүүлж чадсангүй гэж хүмүүс шүүмжилдэг. Цалин, тэтгэврийн нэмэгдэл нь үнийн өсөлтөөсөө бага байгаа нь ард иргэдийн бодит худалдан авах чадварыг бууруулж тэдний амьжиргаанд сөргөөр нөлөөлж байна. Ажил хөдөлмөр эрхэлж байсан, одоо эрхэлж байгаа иргэд хөдөлмөрөө бодитоор үнэлүүлэх ёстой. Засгийн газраас Их Хуралд өргөн барьсан төсөвт цалин, тэтгэврийн санг 12.5 тэрбум төгрөгөөр нэмэхээр байгаа нь хэмжээний хувьд чамлалттай төдийгүй чухам яаж нэмэгдүүлэх нь тодорхойгүй байгаагаас үзэхэд энэ талаар Засгийн газрын бодлого тодорхой бус байна уу гэсэн эргэлзээ төрөхөд хүрч байна.


Хөдөлмөр, нийгмийн зөвшилцлийн гурван талт хэлэлцээрийн дагуу цалин, тэтгэвэр, тэтгэмжийн хэмжээг 2006 онд 15 хувиас доошгүйгээр нэмэгдүүлэх үүргийг Засгийн газар өөртөө хүлээсэн. Иймд зөвшилцөн тохирсон шийдлээсээ ухрахгүйгээр цалин, тэтгэвэр нэмэгдүүлэх хөрөнгийн эх үүсвэрийг тодорхой тусгаж бодитоор хэрэгжүүлэх нь зүйтэй юм.


Ахмад настнуудын дунд бухимдал их байгаа. Өндөр насны тэтгэврийг тогтоохдоо 1990 оноос хойш хэд хэдэн алдаатай арга хэмжээ авагдсан болон энэ Засгийн газар ч тэтгэвэр нэмэгдүүлэхдээ ядуурлыг бууруулах бодлоготой уялдуулаагүй зэргээс шалтгаалан бухимдал үүсч байна. Энэхүү байдлыг засахын тулд ахмадуудын төр засагтаа хандан тавьж байгаа асуудлыг судлан үзэж шийдвэрлэхээс өөр аргагүй байна. Цалин тэтгэврийг нэмэгдүүлэхэд ирэх онд 35 тэрбум төгрөг гаргах хэрэгтэй, бас боломжтой гэж ахмадууд төрийн тэргүүнтэйгээ уулзахдаа хэлж байсан. Гэтэл ирэх оны төсөвт энэ арга хэмжээнд түрүүнд хэлснээр 12.5 тэрбум төгрөг төсөвлөсөн байна.


Иймд аль аль тал нь миний зөв гэж зүтгэхгүйгээр аль болох боломжит дундын хувилбарыг хэлэлцэж, ярилцаж, зөвшилцөж, тооцож төсөвт тусгахыг хичээх хэрэгтэй. Ийнхүү цалин, тэтгэвэр нэмэхдээ хамгийн бага цалин тэтгэвэр авч байгаа хүмүүсийн цалин, тэтгэврийг түлхүү нэмэгдүүлэхэд анхаарах хэрэгтэй юм болов уу. Учир нь эдгээр хүмүүс нийт цалин тэтгэвэр авагчдын дийлэнх олонхийн эзэлж байгаа шүү дээ.


Тавд, 2004 онд эдийн засгийн өсөлтийг 10 хувьд та бид хүргэж чадсан. Гэтэл 2006 оны төслөөр эдийн засгийн өсөлтийг 6.1 хувь байхаар тооцсон байна. Иймд нэгэнт хүрсэн түвшингээсээ ухрахгүйгээр өсөлтийн түвшингээ хадгалах зорилт тавих ёстойг анхааруулж байна. Ингэснээр ядуурал бууруулах, ажилгүйдэл багасгах, нийгмийн салбарт илүү их хэмжээний хөрөнгө зарцуулах боломжтой болно гэдгийг та бүхэн надаар хэлүүлэлтгүй сайн мэдэж байгаа. Зорилт доогуур бол амжилт тааруу байна. Зорилтоо дээгүүр тавьж баймааж манай нийгмийн тулгамдсан асуудлыг богино хугацаанд шийднэ гэдгийг та бүхэн бас хүлээн зөвшөөрнө байхаа.


Зургаад, төсвийн байгууллагын удирдлага, санхүүжилтийн шинэчлэлийн дагуу хүрэх тодорхой үр дүнд чиглэсэн бүтээгдэхүүн тодорхойлж, сонголт хийх үндсэн дээр төсвийн төлөвлөлт, санхүүжилтийн арга хэмжээг тооцон төлөвлөх болсон. Гэтэл бүтээгдэхүүний багцийн томъёоллыг хэтэрхий ерөнхийлж, түүний цаад агуулга, арга хэмжээнд юу багтаж, юу томъёологдож байгаа нь ойлгомжгүй хуучин зуршил, дадсан арга барилаараа хандаж байгаадаа Засгийн газар дүгнэлт хийвэл зохино.


Долоод, урд жилүүдэд Засгийн газраас өр барагдуулахад онц ач холбогдол өгч шуурхай арга хэмжээ авч ажиллаж тодорхой үр дүнд хүрч байсан туршлага бий, харамсалтай нь одоо бүх аймаг өртэй болж, өр нэмэгдсэн талаар аймгийн засаг дарга нар гомдоллож ярьж байна. Боловсрол, эрүүл мэндийн байгууллагуудын өр ч илүүтэйгээр нэмэгджээ. Төсөвт байгууллагуудын өр нэмэгдэх нь төсөвт байгууллагуудын хэвийн үйл ажиллагааг тасалдуулахад хүргэдгийг сануулахад илүүдэхгүй. Засгийн газраас нэгэнт үүссэн өр төлбөрийг барагдуулах, шинээр өр үүсгэхгүй байх талаар тодорхой арга хэмжээ авах шаардлагатай байна. Төсвийг төлөвлөхдөө нөхцөл байдлыг бодитойгоор авч үзэж гарч болох аливаа эрсдлийг зөв тооцоход голлон анхаарах шаардлагатай юм.


Улсын Их Хурлын дарга, эрхэм гишүүд ээ,


Улс орны хөгжлийн ирээдүйг тодорхойлсон баримт бичгүүдийн боловсруулалт, тэдгээрт тусгагдсан, төлөвлөсөн арга хэмжээний талаар миний дээр хэлсэн санал бодол, байр суурийг харгалзан үзэж хөгжлийн зорилт хөтөлбөрөө ажил хэрэгчээр шүүн тунгааж, баталж гаргана гэдэгт итгэж байна. 


Анхаарал тавьсанд баярлалаа.


Ц.Нямдорж:
-Ерөнхийлөгчид баярлалаа. Ерөнхийлөгчийн хэлсэн үгтэй холбогдуулж Гүндалай гишүүн асуулт асууна гээд байдаг, хуулиндаа ийм юм байдаггүй. Яахав гишүүд ээ? Асуудал оруулж байх үед асуудаг. 


Л.Гүндалай:
-Асууж болохгүй гэсэн хууль бас байхгүй.


Ц.Нямдорж:
-Гишүүд гараа өргөчихье. Нийтийн жишиг тогтох гэж байгаа учраас би ганцаараа Гүндалайтай маргалдаад нэмэргүй. Ерөнхийлөгч Их Хуралд Yндсэн хуульд зааснаар тааллаараа оролцож, улс орны гадаад, дотоод бодлогын асуудлаар саналаа хэлдэг, үг хэлдэг. Yүнтэй нь холбогдуулж Ерөнхийлөгчөөс асуулт асуудаг журам тогтооё гэж үзэж байгаа гишүүд нь гараа өргөчихье. Тэгээд шийдчихье. Гүндалай гишүүн ээ, хуулиар тийм юм байхгүй гэж би өөрт чинь хэлж байна. Одоо Эрдэнэбүрэн гишүүн асуултаа асууя. Ерөнхийлөгчөөс асуулт асууж болно, хэлсэн үгтэй нь холбогдуулж. Хариулах ёстой гэж үзэж байвал хуулийн төсөл өргөн мэдүүлээд хуулиа батлуулчихаад, дараа нь асуултаа асуу.


Р.Эрдэнэбүрэн:
-Сая намрын чуулганы нээлтэн дээр хэлсэн үгэндээ ашигт малтмалын орлогоос сан байгуулаад энэ сангаасаа боловсрол, эрүүл мэндийн салбарт зарцуулъя гэж уриалсан. Энийг улс даяараа сайхан хүлээж авах шиг болсон. Энийг судлаад Их Хуралд ойрын хугацаанд оруулж ирнэ гэсэн. Энэ ажил ямар шатандаа явж байна, хэзээ орж ирэх гэж байна вэ? энэ жилийн хувьд энэ сан байгуулагдаад, энэ сангийнхаа тодорхой хувийг боловсрол, эрүүл мэндийн салбарын хөрөнгө оруулалтанд зарцуулах ийм боломж бий юу? Яагаад гэвэл манай гишүүд, сум, аймаг, тойрог болгондоо маш олон хөрөнгө оруулалт нэхэж шаардаж байгаа.


Хоёрдугаарт, засаг захиргааны нэгжийн шинэтгэлийн асуудал ямар шатандаа явж байгаа вэ? ер нь төсөв, үндсэн чиглэлтэй засгийн бодлого хэр уялдаж байгаа вэ? бид бас төсөв, үндсэн чиглэл хэлэлцэхдээ ямар чиглэл барьж явах ёстой юм бэ гэдгийг асуух гэсэн юм.


Гуравдугаарт, Засгийн газраас хэрэгжүүлж, олон нийт, ард түмний талархлыг нэлээн хүлээж байгаа хэд хэдэн хөтөлбөр байгаа, 40.000 айлын орон сууц, ногоон хөтөлбөр, цахим хөтөлбөр гэх мэт. Ногоон хэрэм. Гэтэл үндсэн чиглэл төсвийн төслөөр эдгээр хөтөлбөрүүдийн санхүүжилт байхгүй шахуу, бага ийм байдалтай орж ирж байна, энийг та юу гэж үзэж байна вэ, энэ хөтөлбөрүүд маань хэрэгжих баталгаа хэр байна вэ? хэрэгжихээ болих юм биш биз дээ.


Ц.Элбэгдорж:
-Уул уурхайн үйлдвэрлэлийн төрд ноогдох ноогдол ашигт тулгуурласан сан байгуулах ийм саналыг тавьсан байгаа. Манай уул уурхайн чиглэлийн мэргэжилтнүүд, Yйлдвэр, худалдааны яамны мэргэжилтнүүд, олон талаар Засгийн газрын зүгээс бас судалсан. Уул уурхайгаас орж байгаа орлогыг ямар байдлаар зарцуулбал сайн байдаг вэ гэж. Тэгэхээр хоёр чиглэл байх шиг байгаа юм. Татвар бол төрийн бизнес, тийм учраас төр авах ёстой татвараа авна, роялти, аж ахуйн нэгж, бусад ноогдох ёстой татваруудаа төр аваад төсөвтөө төвлөрүүлдэг, төр өөрийнхөө ноогдох хувь, ноогдох ашиг болгож байгаа тэр зүйлийг хэрхэн ашигладаг вэ гэдэг талаар олон янзын арга хэлбэрүүд байдаг юм байна. Энэ чиглэлийг судалж, олон хэлбэрийн мэргэжилтнүүд зөвлөж байгаа хүмүүстэй ярьж, хамгийн сайн хувилбар гэж үзсэн зүйл бол үнэхээр тодорхой ноогдол ашигт орж ирж байгаа, тодорхой хэмжээний хөрөнгөөр тодорхой хувиар нь эрсдлийн сан, тогтворжилтийн сан байгуулаад тэгээд тодорхой хувийг нь хөрөнгө оруулалтанд, ялангуяа иргэдийнхээ боловсрол, эрүүл мэндэд зарцуулдаг энэ хэлбэр бол хамгийн боломжийн, манай нөхцөлд ч гэсэн таарахаар хэлбэр юмуу гэж ингэж үзсэн байгаа.


Өнөөдөр энэ чиглэлд  ноогдол ашиг болгож өгөх боломжтой газар бол Эрдэнэт үйлдвэр байгааг би түрүүнд хэлсэн. 2004, 2005 оны. Энийг мэдээж төсөв рүү авч хийж болдоггүй, бусад зүйл рүү хийхээр төсвийн зарлага тал, орлого тал нэг хэсэг нэмэгдээд, дараа нь ноогдол ашиг байхгүй болбол өөр санхүүжих зүйл байдаггүй учраас төсөв рүү энийг оруулдаггүй юм байна.


Дээр нь Эрдэнэт үйлдвэрийн хувьд өөрийн зөвлөлтэй байгаа, энэ хамтарсан зөвлөлийн хурал энэ онд удахгүй болно. Тэгээд хамтарсан зөвлөлийн хурал дээр Монгол Улсын Засгийн газрын байр суурь бол өөрт ноогдох тэр ашгаа авч, тусгай санд төвлөрүүлж, түрүүчийн хэлсэн зорилгоор зарцуулах нь зүйтэй гэсэн ийм байр суурьтай байгаа. Тэгэхээр Засгийн газрыг төлөөлж оролцож байгаа хүмүүс энэ байр суурийг илэрхийлж, тэр хамтарсан зөвлөлийн хурлаар шийдвэр гарсны дараагаар орж ирнэ.


Тогтворжилт хөгжлийн сан байгуулахтай холбогдсон асуудлаар Yйлдвэр, худалдааны яам үүрэг аваад ажиллаж байгаа. Энэ чиглэлд ямар журам байх вэ, хуулиар зохицуулах уу, журмаар зохицуулах уу, яаж зохицуулж болох вэ гэдэг талаар нь олон чиглэлийн туршлага, бусад зүйлүүдийг судлаад санал боловсруулж байгаа, ойрын үед санал бэлэн болно гэж ойлгож байгаа.


Хоёрдахь асуудал, засаг захиргааны нэгжийн өөрчлөлтийн хувьд. Эрхэм гишүүд их хөндөж байгаа. Ер нь байгаа байдлыг товчхон хэлэхэд засаг захиргааны нэгжийн өөрчлөлтийн асуудлаар бүх нийтийн санал асуулга явуулж болох юм гэж Багабанди ерөнхийлөгч санал асуулгын хууль санаачилж, Их Хуралд оруулаад Ерөнхийлөгчийн сонгуулийн дараагаар нэгэнт санаачлагдсан субъект өөрчлөгдсөн байгаа учраас гээд энэ санал татагдаж авагдаж байгаа гэж би ойлгож байгаа.


Ард иргэдийн дунд засаг захиргааны нэгжүүд дээр бас энэ чиглэлээр санал асуулгууд явагдсан. Янз бүрийн саналууд байгаа. Мэдээж ойлгуулах ажлууд маш их байгаа. Ийм учраас энэ чиглэлд санал асуулгаар биш, УИХ-ын бүрэн эрхийн хүрээнд шийдэх нь зөв юм, гэхдээ хоёр хувилбар байвал яасан юм бэ гэж бодож байгаа. Сая Ерөнхийлөгч хэлсэн үгэндээ дэвшүүлсэн бүсийн 8 төвүүдийн хөгжилд илүүтэй анхаарах гэдэг бол их чухал зүйл гэж бодож байгаа. Монгол улсад 15.000-аас дээш хүнтэй 25 хот суурин газар байна, аймгийн төвүүдийг оруулаад. 21 аймгийн төв, дээр нь 4 газар л байгаа. Тэгэхээр энэ 25 газраа хотын статусыг нь өгөөд, орон нутгийн санхүүгийн эрх, эдийн засгийн эрх гэж яригдаад байгаа энэ өөрчлөлтөө хийсний дараагаар энэ  санхүү, эдийн засгийнх нь эрхийг нь давхар шилжүүлбэл яасан юм бэ? хотдоо төвлөсөн тийм хөгжил бий болговол яасан юм бэ, бүс нутаг, нутагт нь татварын болон санхүүгийн эдийн засгийн эрхүүдийг нь шилжүүлээд түүнийг дагасан тэр шилжилт хөдөлгөөн нь саараад Улаанбаатар луу ирж байгаа зарим нүүдлийг бас бусад газар луу шилжүүлбэл яасан юм бэ гэсэн ийм л бодлого байгаа.


Эхний ээлжинд хотуудынхаа асуудлыг нэг мөр шийдье, дараа нь Засаг захиргааны нэгжийн хувьд цугларсан баримт бичиг, одоо хийгдэж байгаа хуулийнхаа төслийг багцлаад Засгийн газар дээр нэг ярья. Засгийн газар дээр дэмжигдэх юм бол тэр багцийгаа Их Хурал руу оруулж ирж яривал яасан юм бэ. Хэрвээ хууль батлагдвал хуулийг дагаж гарах олон жилийн шаардлагатай тодорхой хэмжээний хуулиуд бас гарах шаардлагатай болох юм байна лээ, шилжилтийн шинжтэй. Ийм зүйл байгаа. Энэ дээрээ хоёр талаасаа ярилцаад олон талаасаа хэлэлцэж байгаад шийдэх нь зөв юмуу гэж бодож байгаа.


Сая би статистикийн газраас авсан 5000 хүнтэйгээс дээшээгээ аймгийн 21 төвийг оруулаад, 60 сум, суурин газар байна. Тэгэхээр гол хөрөнгө оруулалтаа 5000 хүнтэйгээс дээшээ байгаа энэ чиглэл рүүгээ татах юм бол энэ нүүдэл, шилжилт, хөрөнгө оруулалтын үр ашиг хэрэгтэй болох юм байна гэж үзэж байгаа. Мэдээж цөөн хүн амтай, сум суурин газруудад бид хийх ёстой ажлаа хийх ёстой. Гэхдээ энэ хүн төвлөрсөн газрууд руугаа гол хөрөнгө оруулалтаа, дэд бүтцийнхээ талуудыг анхаарвал зүгээр байж магадгүй гэж бодож байна.


Гуравдахь асуулттай холбоотой Засгийн газрын хөтөлбөрүүд. Засгийн газрын хөтөлбөрүүдийн санхүүжих эх үүсвэр нь нэлээн олон янзын эх үүсвэрүүд байгаа. Түүний нэг хэсэг нь төсөв байгаа. Юу ч гэсэн Засгийн газрын хөтөлбөрүүд дээр өмнө нь тавьж явсан тэр мөнгөнийхөө хэмжээг аль болохоор бууруулахгүй байх ийм л арга хэмжээнүүдийг авч байгаа. Дээр нь бид энэ хөтөлбөрүүдээ сурталчилж, хамтарсан хөтөлбөр болгох, хамгийн гол нь хувийн хэвшлийнхнийг татаж оролцуулах, зарим нэг шилэн кабелийн тавих хөтөлбөр дээр хувийн хөрөнгө оруулалтууд ороод явж байгаа шүү дээ. Иймэрхүү маягаар энэ хөтөлбөрөө хувь хувьсгалыг нийлүүлж, олон улсын байгууллагуудыг нийлүүлж, санхүүжилтийг нь хэрэгжүүлэх байдлаар явсан дээр байхаа гэж бодож байна.


Орон сууцны хөтөлбөрийн хувьд үнэхээр анхаарал татаж байгаа. Энэ дээр тусдаа барилга хот байгуулалтын яамнаас санаачилж, Засгийн газраас хэлэлцсэн тэр хуулиудын төслүүдийг нэлээн нарийн ярих шаардлагатай болох байх. Ер нь бүх нийтийн яаж орон сууцаар хангах вэ, ямар байдлаар энэ асуудлыг шийдвэрлэх вэ гэдэг дээр нэмэлт бодлого, нэлээн анхаарал хандуулах шаардлагатай юм байна, ялангуяа төсвийн байгууллагын ажилтнууд, ядуу зүдүү хүмүүс, ахмадууд, энэ хүмүүсийг яаж орон байраар хангах вэ, Дамиран гишүүн түрүүнд хэлсэн. Урт хугацааны орон байрны зээлийн асуудал, тэр системийг бий болгох.


Нөгөө талд нь бага орлоготой өрхийн орон сууцны нөхцлийг сайжруулах гэдэг төсөл бол Мянганы сорилын санд явуулсан 3 төслийн нэг байгаа. Ер нь орон сууцны нөхцлийг сайжруулахын тулд газар, үндсэн хөрөнгө, дэд бүтэц, энэ бүх асуудлуудыг нэлээн цогц авч үзэх шаардлагатай юм байна лээ.


Ц.Нямдорж:
-За гишүүд асуултаа асууж дууслаа. Одоо үндсэн чиглэлтэй холбогдуулж Эдийн засгийн байнгын хороо дүгнэлт гаргасан байна. Энэ хорооны дүгнэлтийг Батхуяг гишүүн танилцуулна.


Ж.Батхуяг:
-УИХ-ын дарга, эрхэм гишүүд ээ, 


Засгийн газраас 2005 оны 9-р сарын 30-ны өдөр өргөн мэдүүлсэн Монгол улсын эдийн засаг, нийгмийг хөгжүүлэх үндсэн чиглэл батлах тухай УИХ-ын тогтоолын төслийг хэлэлцэх эсэх тухай асуудлыг Эдийн засгийн байнгын хороо 10-р сарын 11-ний өдрийн хуралдаанаараа хэлэлцээд гаргасан дүгнэлтийг та бүхэнд танилцуулъя.


Засгийн газар Монгол улсын эдийн засаг нийгмийг 2006-2008 онд хөгжүүлэх үндсэн чиглэлийн төслийг эдийн засгийн макро болон микро түвшний асуудлыг ялгавартайгаар авч үзэж  эдийн засаг, нийгмийн хөгжлийн түвшнийг тодорхойлох олон улсын нийтлэг туршлага, хандлагад тулгуурлан тодорхой хүрэх түвшинтэйгээр боловсруулж ирүүлснийг байнгын хорооны гишүүд зарчмын хувьд дэмжиж хуралдаанд оролцсон гишүүдийн олонхи төслийг хэлэлцэх саналыг дэмжсэн болно.


Байнгын хорооны хуралдааны үед УИХ-ын гишүүн Дамиран, Авдай, Раш, Сүхбаатар нар эдийн засаг, нийгмийг хөгжүүлэх үндсэн чиглэлийн төслийг УИХ-ын 2004 оны 02 тоот тогтоолоор баталсан Монгол улсын эдийн засаг, нийгмийг хөгжүүлэх үндсэн чиглэлийг боловсруулах, батлуулах, түүний хэрэгжилтийг хангахад баримтлах журам, мянганы зам болон дэд бүтцийн босоо тэнхлэгийн чиглэл батлах тухай УИХ-ын тогтоол, эдийн засаг, нийгмийг 2005 онд хөгжүүлэх үндсэн чиглэл зэрэг УИХ-аас өмнө гаргасан шийдвэрүүдтэй уялдуулах, төрийн бодлогын залгамж шинжийг хадгалах, шаардлагатай зарим арга хэмжээг нэмж тусгах, мал аж ахуйн гаралтай бүтээгдэхүүний борлуулалтын талаар баримтлах бодлогыг тодорхой болгох шаардлага гэсэн санал болгож байсныг үндсэн чиглэлийн төслийг цаашид хэлэлцэх явцад анхаарвал зохино.


УИХ-ын эрхэм гишүүд ээ,


Эдийн засгийн байнгын хорооноос Монгол улсын эдийн засаг, нийгмийг хөгжүүлэх үндсэн чиглэл батлах тухай УИХ-ын тогтоолын төслийг хэлэлцэх эсэх тухай асуудлаар гаргасан байнгын хорооны санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.


Ц.Нямдорж:
-Байнгын хорооны дүгнэлттэй холбогдуулж асуулт асуух гишүүд байна уу?


Л.Гүндалай:
-Би түрүүнд асуугаад тодорхой хариулт аваагүй юм. Yндсэн чиглэлийг бид нар яриад байгаа мөртлөө төсвөө түрүүлээд яваад байгаа шүү дээ, хэлэлцээд. Энэ дээр ямар байр суурьтай байгаа юм бэ? байнгын хороо. Yндсэн чиглэлээ эхлээд гаргачихаад дараа нь төсвөө батлах байсан юм биш үү? Энийг л мэдмээр байх юм. Төсөв, үндсэн чиглэл хоёрын хооронд ямар ч холбоогүй, толгой түрүү нь солигдчихсон яваад байна шүү дээ, дараа жил ийм байх юм уу?


Ц.Дамиран:
-Засгийн газрын хуулинд бол энэ үндсэн чиглэл, төсөв дээр нь мөнгөний бодлогыг намрын чуулганаар хэлэлцэх ёстой ийм хуультай юм. Бид нар УИХ-ын дарга дээр Байнгын хорооны дарга нар ажлын бизнес ярихад энэ асуудлыг бид нар ярьсан. Ерөөсөө эхлээд үндсэн чиглэлээ гаргаж байгаад үндсэн чиглэлдээ тулгуурлаж төсөв хийгдэх ёстой. Тийм учраас бид нар төсвийн чинь хуулиар 4 удаагийн хэлэлцүүлгээр батлагдана, графикаараа бол 11-р сарын 18-нд бид нар төсвөө батлах ийм төлөвлөгөөтэй байгаа. Төсөв батлахаас өмнө Yндсэн чиглэлээ ерөнхийд нь зангидаж батлах ёстой юм.


Төсвийн 1-р хэлэлцүүлэг, хэлэлцэх эсэх асуудал хоёр бол өнөөдөр явагдаж байна шүү дээ, хуулиараа бол төсвийг хэлэлцэх эсэхийг ярьдаггүй, шууд 1-р хэлэлцүүлэг рүү ордог. Yндсэн чиглэл хэлэлцэх эсэхийг нь ярьдаг учраас асуудал зэрэгцээд явж байгаа. Yндсэн чиглэл арай нэг хоногийн өмнө ч гэсэн батлагдах ёстой.


Ц.Нямдорж:
-Асуулт тавиад байгаа нь бас зөв, ер нь цаашдаа үндсэн чиглэл, мөнгөний бодлого хоёроо эхэлж батлаад хэлэлцээд, чиглэлээ тогтоогоод тэр хоёрт суусан параметртээ багтааж төсвөө хэлэлцэж баталдаг тухай асуулт санал гаргаад байгааг зөв гэж үзэж байгаа шүү.


Ч.Раднаа:
-Хуулийн төсөл өргөн барьж байгаа юм байна, тэрнийхээ өмнө батлах юмуу, тэрнийгээ дараа нь хуулийнхаа төслийг батлах юмуу? 


М.Энхсайхан:
-Энэ дээр ийм ойлголт байх шиг байна, би бас Yндсэн хууль батлахаас өгсүүлээд хойш явж байсан олон юмнуудыг анзаарч байсны хувьд. Yндсэн чиглэл гэдгийг бусад дэлхийн парламент баталж байна гэж би л лав сонсоогүй юм байна. Yндсэн чиглэл гэдэг ойлголтыг. Бид нар энийг удирдлага санхүүжилтийн хуулиар ямар ойлголтонд оруулах гээд байгаа юм бэ гэхээр төсвийн мэдэгдлээ яриад. Төсвийн мэдэгдэл гэдэг бол үндсэндээ бидний өнөөдрийн ойлгож ирсэн Yндсэн чиглэл чинь тэр санаан дотор бүх юм ороод төсвийн мэдэгдлийнхээ хүрээнд төсөв нь зохиогдож орж төсвөө ярьдаг байх ёстой.


Бид нар тийм тогтолцоонд оруулах гэж явж хийсэн юм маань өнөөдөр шилжилтийнхээ шатыг бүрэн бараагүй, давхар яригдаад байгаа байхгүй юу. Төсвийн мэдэгдлээ ярьчихсан, баталчихсан, тэрэн дээрээ төсөв зангидаад орсон төсвөө ярих нь зүйтэй. Yндсэн чиглэл гэдэг юм ерөөсөө бидний практикаас гарах ёстой гэж ойлгох ёстой. Тэгэхгүй бол давхар явагдаад байгаа учраас ингээд ойлголтын зөрүү гараад байгаа юм.


Ц.Нямдорж:
-Хууль нь өргөн баригдаагүй хоцорчихсон байна, өргөн барина гэсэн шүү дээ.


Ц.Дамиран:
-Эдийн засгийн байнгын хороон дээр энэ асуудлыг хэлэлцэх эсэх асуудлыг ярихад гишүүд энэ асуудлыг хөндсөн. Тухайлбал, Yндсэн хуулийн 25-ын , 38-ын 2-ын 1, Засгийн газрын хуулийн 26-гийн 7, УИХ-ын чуулганы дэгийн 12-р зүйлүүдийг зөрчсөн байна гэж хуулийн заалтыг нь яриад байгаа юм. Засгийн газар бол энэ үндсэн чиглэлийг арай шинэлэг санаагаар оруулж ирсэн юм. Бид нар энэнтэй холбогдуулаад холбогдох хуулинд нь өөрчлөлт оруулах асуудлыг Засгийн газар дээр оруулчихаад энэ хожигдчихоод байгаа юм гэсэн тайлбар өгөөд байгаа юм. Тийм учраас бид нар хэрвээ Засгийн газрын өргөн мэдүүлсэн энэ хуулиа, загвараа батлах болбол бид нар одоо өнөөдрийн саяны миний хэлсэн хуулийн заалтуудыг зөрчсөн тэр заалтуудыг арилгаж байж батлах ёстой. Тэгээгүй бид нар Yндсэн хуулинд өөрчлөлт оруулаагүй, УИХ, Засгийн газрын хуулинд өөрчлөлт оруулаагүйгээр энийг Энхсайхан даргын ярьдгаар юмуу, Алтанхуяг сайдын хэлдгээр нь шууд батлахад их хэцүү байгаа, хууль зөрччих гээд байгаа юм.


Энхсайхан гишүүний хэлдэг санаа бараг Yндсэн хуулийн заалтанд заачихсан байгаа юм л даа. Тэр заалтаа өөрчлөөд ерөөсөө хаврын төсвийн хүрээний мэдэгдэл дээр үндсэн чиглэлээ хамтдаа баталчихна гэвэл болохгүй юм ерөөсөө байхгүй. Тэндээс ерөнхийдөө гол гол макро үзүүлэлтүүдээ батлаад төсвийнхөө орлого, зарлага, төсвийн алдагдал гэсэн гол барих хэдэн тоонуудаа баталж өгөөд гол гол санаануудаа хэлж өгөөд намрын чуулганаар батлахад болохгүй юм байхгүй. Хамгийн гол нь өнөөдрийн мөрдөж байгаа хуулиндаа баригдаад бид нар энэ асуудлыг ярьж байгаа юм.


Р.Амаржаргал:
-Би энд нэг баримт бичиг хараад байгаа юм. Монгол улсын эдийн засаг, нийгмийг 2005 онд хөгжүүлэх үндсэн чиглэл, 2006-2008 оны хөгжлийн хандлага гэсэн баримт бичиг. Өнгөрсөн жил бид нар баталсан. Жишээ болгоод авахад энэ дээр нэг ийм заалт байна. Багасгана, элдэв янзын юмыг хөгжүүлнэ, сайжруулна, сайхан болгоно гэсэн дандаа нэг тийм заалтууд, барилгын материалын үйлдвэрлэлийг дэмжинэ гэсэн заалтууд энд байна. Нямдорж сайдын нэр дээр тавьчихсан, архидах, гэмт хэрэгтэй тэмцэх юман дээр эрс өөрчлөлт гаргана гэж байгаа юм. Таны нэрэн дээр зоочихсон. Энэ бол энэ жилийнх байгаа юм, 2005 оны юм. Эрч өөрчлөлт гаргана гэсэн ийм томъёолол байгаа, 2005 оны үндсэн чиглэлд.


Одоо бид нар 2006 оныхоо үндсэн чиглэлийг хэлэлцэх гээд байгаа байхгүй юу, тэгэхээр тэр юманд нь эрс өөрчлөлт нь гарчихсан юмуу, гараагүй юмуу гэдгийг би үнэхээр хайгаад хайгаад олохгүй байгаа юм. Юу хийсэн юм, яасан юм, ямар учиртай юм, яагаад нэг ийм томъёолол орж ирээд иймэрхүү томъёоллоор юм батлаад байгаа юм бэ гэдгийг ердөө ойлгохгүй байгаа юм. 


Дараа нь болохоор Монгол улсын эдийн засаг, нийгмийг ...


Ц.Нямдорж:
-Амаржаргал гишүүн ээ, байнгын хорооны дүгнэлттэй холбогдуулж асуултаа асуу.


Р.Амаржаргал:
-Яг тэрэнтэй чинь холбогдуулаад би асуугаад байгаа юм шүү дээ, аминдаа.


Ц.Нямдорж:
-Элсэн дотор зүү гээчихсэн хүн шиг л цаасан дотор доошоо хараад хэвтчих юм. 


Р.Амаржаргал:
-Энэ баримт бичиг болохоор энэ оны баримт бичиг, энэ нь өнгөрсөн жилийн баримт бичиг. Та эрс өөрчлөлт гаргах ёстой байсан юм байна лээ, гаргасан гаргаагүйгээ хэлэх ёстой байх. Тэр тухай ойлголт энэ дээр байхгүй. 2006-2008 оны баримт бичиг дээр байхгүй. Хууль хяналтын салбарт хийх өөрчлөлт гэдэг юмнууд нь бүгдээрээ хууль хяналтын байгууллагыг бэхжүүлэх бодлого гэдэг тэр хэсэг нь байхгүй болчихоод. Энд хууль хяналт, батлан хамгаалалт, гадаад бодлого гээд бүгдийг нь оруулаад ирчихсэн байгаа. Тэгээд хуулийн чиглэлээр юу байна вэ гэхээр ерөнхийдөө эрх зүйн ажлуудыг сайжруулна гэсэн ийм томъёолол оруулаад ирчихсэн.


Тэгэхээр бид нар ийм баримт бичгийг хэлэлцээд батлаад байх шаардлага байгаа юмуу, үгүй юмуу гэдэг асуудлыг би тавиад байгаа юм, түрүүнээс хойш яриад байгаа. Надад ямар тайлбар өгөөд байна вэ гэхээр Yндсэн хуулинд тийм юм байгаа юм, хуулинд тийм заалт байгаа учраас болохгүй байнаа гэж. Хуулинд тэгэхдээ яг ийм баримт бичиг оруулж ир гэсэн заалт бас байхгүй шүү дээ. Нийгэм, эдийн засгийн үндсэн чиглэл гэж байгаа эзэнтэй байх ёстой, хугацаатай байх ёстой. Өөр юм тэрэн дотор байхгүй байгаа. Тэгэхээр ямар санаа хэлээд байна вэ гэхээр нийгэм эдийн засгийн үндсэн чиглэл гэж ийм юм худлаа баталдагаа больё. Горимын санал. Байнгын хорооныхон ч гэсэн энийг нэг анхаарч үзээч. Ганцхан хуудас л юм байя. Макро эдийн засгийн гол гол үзүүлэлтээ зоочихъё, нийгмийн хөгжлийн гол гол үзүүлэлтээ зоочихъё тэгээд л тэр хүрээн дотроо Засгийн газар нь тэр үзүүлэлтүүдийг хангахын төлөө өөрсдөө ямар нэгэн үг өгүүлбэрт баригдахгүйгээр ажил төрлөө хийж байвал яасан юм бэ? 


Яг энэнтэй уялдаа холбоотойгоор байнгын хороон дээр цөмөөрөө энэ асуудлыг дахин гаргаж тавиад ажлын хэсэг УИХ-аасаа томилоод ердөө маш хурдан энэ асуудлыг энэ удаа шийдчихвэл яасан юм бэ? тэгэхгүй бол дараа жил дахиад цөмөөрөө нэг ийм баримт бичиг боловсруулах гэж яамдууд сууна, Сангийн яам энийг нь цэгцлэх гэж оролдоно. Дараа нь төсвийнхөө урд нь орсон уу, хойно нь орсон уу гээд асуудал яригдана, төсвийн хүрээний мэдэгдлээ бид нар ярих болно. Хаана нь юу нь явна, ердөө мэдэгдэхээ больчихоод байгаа байхгүй юу. Тэгснээр нэг тийш нь болгочихъё тэгэх үү, дарга аа. Бүр яг тодорхой санал тавьж байна. Одоо санал хураагаад ажлын хэсэг байгуулаад Yндсэн чиглэлийг ийм маягаар шийдэх юмаа гэдэг ийм асуудлыг шийдчихвэл яасан юм бэ гэсэн санал тавих гээд байна.


Ц.Дамиран:
-Ноднин Yндсэн чиглэл ярьж байхад Амаржаргал гишүүний энэ асуудал их хөндөгдөж байсан л даа. Yнэхээр ноднин жилийн Yндсэн чиглэл дээр ийм асуудлыг өсгөнө, сайжруулна, өөрчлөнө, эрс өөрчлөнө, нэмэгдүүлнэ, гол бодлогоо хандуулна гэдэг ч юмуу ерөнхий чиглэлээрх асуудал орсон байгаа. Бид нар яг энэ Yндсэн чиглэл ярьж байх хугацаанд 2-р тогтоол гаргасан юм. 2004 оны 1 сарын 8-ны өдрийн 02 тоот тогтоол гээд. Энэ тогтоолоор Засгийн газарт үүрэг өгсөн юм. Энэ Yндсэн чиглэлийг сайжруулах загварыг боловсруулж, УИХ-д оруулж ир гэж. 


Гэтэл энэнтэй холбогдуулаад хуулинд заавал өөрчлөлт оруулах хэрэгтэй байгаа юм. Амаржаргал гишүүний хэлдэг жишээлбэл, макро 7,8 үзүүлэлт баталсан байхаа, ард нь бүх яамдын сайд нарын хийх ажлуудыг хугацаатай биччихсэн байгаа. Тэр нь яагаад бичээд байгаа юм гэхээр өнөөдөр Засгийн газрын хуулинд ингээд орчихсон байгаа юм. 26-гийн 7-д нь үндсэн чиглэлд Засгийн газраас тухайн жилд тавих зорилт, хэрэгжүүлэх тодорхой арга хэмжээ, гүйцэтгэх хугацаа, хариуцах эзэнтэй нь тодорхойлсон байвал зохино гээд ингээд биччихсэн байгаа юм. Засгийн газрын тухай хууль, УИХ-ын дэг, Yндсэн хуулийн заалтуудыг өөрчлөөд ороод ир л дээ, тэгээд болно шүү дээ, болохгүй юм байхгүй шүү дээ.


Ц.Нямдорж:
-Одоо надад санал хураалгах эрх алга. Шаардлагатай гэж үзэх юм бол Их Хурлын гишүүд байнгын хороон дээр ... Дамиран гишүүн ажлын хэсэг байгуулах саналыг нь авч үзээд байнгын хороон дээрээ яриад шаардлагатай гэж үзвэл ажлын хэсгээ байгуулаад ажилд нь оруулаад тэгээд нэг оролдоод үзье. Ийм л юм болсон шүү дээ, энэ зөвхөн өнөөдөр, өчигдөр яригдаж байгаа асуудал биш. Энхбаяр ерөнхийлөгч ерөнхий сайд байхад бас энэ асуудал яригдаад манай Баяртсайхан гишүүн яг энэ ганц хуудсанд юмаа батлая гэж оруулж ирээд ийм хэлбэрт шилжих үү гэдэг асуудал яригдаад санал хоёр хуваагдаад, нэг хэсэг нь одоо энэ Амаржаргал гишүүний яриад байгаа юмыг дэмжээд, нөгөө хэсэг нь үндсэн чиглэл гэдэг баримт бичиг байх нь зүйтэй. Тэрэн дотор манай аймагт, манай суманд, Монголд юу хийгдэх нь вэ гэдгийг ард түмэн хардаг байг гэж маргалдаж байгаад хуучин дэлгэрэнгүй юм батлагддаг нь хэвээрээ үлдчихсэн, одоо хүртэл өөрчлөгдөөгүй байгаа.


Ийм учраас сая Энхсайхан гишүүний ярьж байгаа тэр санал бол тайлбар ч гэх юмуу, энэ бас өөрөө дотроо маргаантай. Yндсэн хуулинд үндсэн чиглэл гээд заачихсан, Засгийн газрын хуулинд яг тэгээд заачихсан байж байдаг. Төсвийн байгууллагын удирдлага санхүүжилтийн хуулинд төсвийн хүрээний мэдэгдэл гэж хэлэхдээ тэрнийг Yндсэн хуулийн үндсэн чиглэл гэсэн томъёолол мөн гэсэн тайлбар хийгээгүй учраас өөрийн чинь саяны хэлдэг тайлбар бас их маргаантай. Ийм учраас гараад байгаа саналуудыг нэгтгээд ажлын хэсэг байгуулаад Yндсэн чиглэлээ ямар хэлбэрээр батлах вэ гэдэг дээрээ Байнгын хороо, Засгийн газартайгаа хамтраад ажиллах нь зүйтэй гэдэг Амаржаргал гишүүний саналыг дэмжье. Байнгын хороо Дамиран дарга энэ асуудлыг сайн авч үзээрэй. 


Б.Жаргалсайхан:
-Манай байнгын хороо хариуцлага муутай, бага хуралдаж байна гэж бодож байна. Мэдээж хэрэг УИХ-д орж ирэхдээ миний хувьд ард түмнээсээ тодорхой үүрэг даалгавар авч орж ирсэн. Тэрнийгээ гүйцэтгэн биелүүлэхийн тулд. Дараа нь хурал дээр сууж байхад Их Хурал нь том юмуу, Засгийн газар нь Их Хурлынхаа дээр том юмуу гэдэг асуудал. Яагаад ч юм түрүүчийн төсөв хэлэлцэж байхад бас салхи шуурга шиг орж ирээд, ядууралтай дайн зарлаад бид нар ингээд ингээд бараг алаад өгнө гээд нэг юм батлуулаад аваад гарсан, худлаа үнэн нь мэдэгдэхгүй хэдэн тоо тавьж байгаад. Одоо бас яг тийм хэлбэртэй байна. Сонсоод байхад ядуурал маань 36 хувьтай хэвээрээ үлдэх юм байна, 2006 онд. Ерөөсөө юу ч ахиагүй. Нөгөө эдийн засгийн өсөлт нь 3 хувиар буучих юм байна, тэгэхээр энэ төсвийн төсөл, үндсэн чиглэлийг Засгийн газар гаргах ёстой юмуу, УИХ гаргах ёстой юмуу, энийг бас тодорхой ойлгомоор байна.


Миний ойлгож байгаагаар бол энэ төслийн асуудлыг бид энд хэлэлцээд Засгийн газарт үүрэг даалгавар болгож өгөөд Засгийн газар нь тэр төсөв төслийг ажил болгоод эргүүлээд яаж ажилласан, ямар үр дүн гаргасан гэдгээ тайлан тавьдаг баймаар юм шиг санагдаад байгаа юм. Тэгэхгүй бол бид нараар баахан шүүмжлүүлж аваад, тэвэрч аваад алга болчихдог, тэгээд болж байгаа юмуу, болохгүй байгаа юмуу, бүү мэд. Тэгж яваад байна шүү дээ, эсрэгээр энэ бүх юм. Энд ямар ч шүүмжлэл тавиад, ямар ч санал оруулаад ерөөсөө авч хэлэлцэж байгаа хүн алга. Тийм үү, за, сүүлдээ маазраад, алга болоод дуусчихдаг.


Эдийн засгийн байнгын хороон дээр энэ асуудлуудыг маш ул суурьтай хэлэлцэж энийг цаашид өнөөдрөөс эхэлж төсвийн төсөл, үндсэн чиглэлийг хэлэлцэхдээ арай өөрөөр хийе. Энэ нээрээ 15 жил нэг юм ярьж суулаа шүү дээ, энд үр дүн гарахгүй шүү дээ. Бид нар эргээд тойрог, дүүрэг дээрээ юу хэлэх юм, сонгогчдын өмнө. Тэтгэвэр нь нэмэгддэггүй, 3000 нь байдаггүй. Энийг Их Хуралд орж ирэхээс нь өмнө эхлээд Засгийн газар ямарваа нэгэн асуудлыг оруулахаас өмнө Ерөнхий сайд дээр кабинетаараа. Байнгын хороодууд дээр маш сайн хэлэлцэж ярилцаж, Их Хурлын гишүүдийн саналыг авч, бүр тусгаж. Тэрнээс зүгээр юм хэлэхэд аа тийм үү, аа за гээд гараад яваад өгнө, ерөөсөө тэгдэг юм байна лээ. Тэгээд л өөрсдөө дур мэдээд л Сангийн яаман дээр хэдэн хүн сууж байгаад урд оныхоо тоог жаахан жаахан өөрчлөөд тэврээд ороод ирдэг. Тэрнийгээ янз бүрээр гоё үгээр тайлбарлаад, мань мэтэд сая лав хоёр, гурав хоног хичээл заалаа шүү дээ. Нэг юм асуухаар хичээл зааж байгаа юм шиг тайлбар тавиад л, онол тавиад л. Бид нар ямар энд энийг сонсох гэж сууж байгаа юмуу?


Бас нэг асуудал байх юм, ер нь бид нар тэр Америк мэтийн хөгжсөн орон ярихаа болих хэрэгтэй. Тэд нар чинь 2, 3 зуун жил хөгжсөн, өнөөдөр төсөв төлөвлөгөөгөө яаж хийхээ мэдэж байгаа. Бид дөнгөж эхэлж байна, энийг еще чамбай хийх хэрэгтэй байна, хяналт шалгалт бүх юмыг. Нэг жишээ, Эрдэнэт үйлдвэр 300 гаруй сая долларын экспорт хийж байхад яахаараа 30 хэдэн сая доллар төлдөг юм. Тэгтэл тэнд 150, 160 сая долларын бараа аваачаад шахчихсан байж байгаа. Тэрнийгээ боль л доо. Тэндээс 100 сая доллар авъя л даа. Тэгээд Засгийн газар шалгалт хийж чаддаггүй юм бол Эдийн засгийн байнгын хороо, Их Хурлын гишүүд шалгалт хийх хэрэгтэй, Эрдэнэтийн бүх өмч хөрөнгө, данс хөмрөгт нь. Гадаад, дотоодод хаана юу хийж байгаа юм. 


Энд тэнэг хэдэн хүн зүгээр гар өргөдөг. Амьтны ад. Миний хувьд цаашдаа Их Хуралд ингэж сууж байх шаардлага алга байна, ний нуугүй ярихад. Энэ Их Хурал, энэ төрийг бид барьж байгаа юм бол барьсан шиг баримаар байна. Засгийн газар гүйцэтгэх ажил хийвэл тэрнийгээ хий. Тэрнээс бид нарт үүрэг даалгавар болгоод, бид нарт лекц семинар тавиад байх хэрэггүй. Капитализмын онолыг ярьж өгөөд хэрэггүй. 


Ц.Дамиран:
-Жаргалсайхан гишүүний яриад байгааг чинь бид яриад байгаа шүү дээ. Жаргалсайхан гишүүн тойрог дээр очоод бид нар юу ярих гээд байна шүү дээ. Хэлэхийн тулд энэ дээр чинь тэр яамных нь шугамаар ийм юм хийгдэнэ, жишээлбэл, эрчим хүчний салбар гэхэд хичнээн сумын төвийг эрчим хүчтэй холбоно, төчнөөн суманд сэргээгдэх эрчим хүчний станц тавина, төчнөөн гэр хорооллын айлуудыг гэртэй болгоно гэх мэтчилэн энийг чинь хариуцахаар л бид нар яриад байна шүү дээ.


Ц.Нямдорж:
-Байнгын хорооны санал дүгнэлтийг сонсчихлоо. Байнгын хорооноос үндсэн чиглэлийг хэлэлцье гэсэн саналыг оруулж ирсэн. Yндсэн чиглэлийг хэлэлцье гэсэн саналаар санал хураалт явуулъя.


Зөвшөөрсөн 33

86.8 хувийн саналаар үндсэн чиглэлийг хэлэлцье гэсэн санал өгч байна.


Гишүүд ээ, энэ үндсэн чиглэлийг хэлэлцье гэж байна. Маргааш мөнгөний бодлогоо хэлэлцье. Yндсэн чиглэл төсөв хэлэлцэхэд бас учир байна. Нэгдүгээрт, сая Ерөнхийлөгч үг хэлсэн, Ерөнхийлөгчийн үгийг анхааралтай судалж үзэх шаардлагатай, байнгын хороон дээр.


Хоёрдугаарт, Аудитын ерөнхий газраас төсвийн орлого, зарлагатай холбогдолтой санал өчигдөр өргөн барьсан. Тэрнийг бас Эдийн засгийн, Төсвийн байнгын хороод анхааралтай судалж ярих ёстой шүү гэдгийг хэлье. Хэлэлцүүлгийн явцад ярьж байгаад зайлшгүй шаардлагатай гэж үзэх юм бол Жавзмаа даргыг сонсоё. 


Өнөөдрийн чуулганыг завсарлаж байна, баярлалаа, гишүүдэд.


СОРОНЗОН ХАЛЬСНААС БУУЛГАСАН:

Ц.НАРАНТУЯА
